
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 2 
 

ᐱᖓᑦᓯᖅ, ᒫᑦᓯ 7, 2007 
 

ᖁᑉᐱᕐᓂᓖᑦ 35ᒥᑦ 67ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 7, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, 
ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳ 
ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, 
Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᐲᑕ ᕿᓚᕝᕙᖅ):  ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐊᓚᕋᓚᒃ ᑐᒃᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐊᒻᒪ ᑎᑭᑉᐸᓪᓕᐊᔪᑯᓗᐃᑦ ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᓯᓚᒧᑦ ᑎᑭᒍᓐᓇᐃᓕᖅᑲᓯᒪᔪᑦ 
ᑐᓐᖓᓱᑦᑎᐊᕐᓕᑦ. ᐊᒻᒪᑦᑕᐅᖅ ᐳᓛᖅᑎᕗᑦ ᑐᓐᖓᓱᒋᔅᓯ ᑕᒪᕐᒥᒃ. ᑲᑎᒪᔾᔪᑎᔅᓴᑎᓐᓄᑦ ᓅᒋᐊᕐᓗᑕ. ᑲᑎᒪᔾᔪᑎᔅᓴᕗᑦ 
2. ᑮᓇᐅᔭᐃᑦ ᐅᖃᐅᓯᕆᔭᐅᓂᖏᑦ ᐊᑐᖅᑐᔅᓴᐃᑦ.  
ᒪᒥᐊᓇᖅ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 2: ᑮᓇᐅᔭᐃᑦ ᐅᓂᒃᑳᖓᑦ 
 
ᐊᖓᔪᖅᑳᑉ ᐅᖃᐅᓯᖓ 003 - 2(4): ᑮᓇᐅᔭᐃᑦ ᐅᖃᐅᓯᕆᔭᐅᓂᖏᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒥᐅᑦ ᐅᕗᖓ ᐅᑎᕐᓯᒪᓕᕐᒥᒐᑦᑕ ᖁᕕᐊᓇᖅᑐᖅ. 
ᐅᓪᓗᒥ ᑮᓇᐅᔭᓂᒃ ᐅᖃᐅᓯᖃᕐᓂᐊᑎᓪᓗᖓ. ᖁᕕᐊᓱᓗᐊᒐᓪᓕᒻᒫᖅᑐᖓ ᐃᕐᓂᕋ ᐅᐸᒃᓯᒪᓚᐅᕋᓐᓂᔮᒻᒪᑦ 
ᒥᑕᕐᓂᐊᕐᒪᑦ ᐅᖃᐅᓯᕆᕙᒌᖅᐸᕋ ᐊᓕᓚᔪᓄᑦ ᑕᒫᓂ.  
 
ᐅᖃᖅᑎᑦᑎᔩ ᑳᓇᑕᒥᐅᑦ ᑐᑭᓯᕙᓪᓕᐊᓕᖅᑐᑦ ᖃᐅᔨᕙᓪᓕᐊᓕᖅᑐᓪᓗ ᓄᓇᕗᒥᐅᑎᒍᑦ 
ᖃᐅᔨᒪᔭᑐᖃᕆᓕᖅᑕᑉᑎᖕᓂᒃ ᑕᕝᕙᓂ ᓄᓇᑉᑎᖕᓂ ᓄᓇᕗᒥ ᐱᕙᓪᓕᐊᑐᐃᓐᓇᕋᑦᑕ ᐃᓂᒋᔭᑉᓴᕆᔭᑦᑎᖕᓂᒃ. 
(ᑐᓵᔨᑎᒍᑦ) ᐅᖃᖅᑏ, ᓴᖅᑭᔮᖅᑎᑕᐅᕙᑦᑐᒥᒃ ᑲᓇᑕᒥᐅᑕᐅᔪᑦ ᐃᓂᒋᔭᔅᓴᐅᑦᑎᐊᓕᕐᖓᑦ ᑕᒫᓂ ᑕᒪᒃᑯᐊᓗ 
ᖃᓄᐃᓕᐅᕈᓐᓇᖅᑕᕗᑦ ᐃᓱᖃᓐᖏᑦᑐᑦ ᑕᒫᓂ ᓄᓇᑦᑎᐊᕚᓗᑦᑎᓐᓂ.  
 
ᐅᖃᖅᑏ, ᓄᓇᕗᑦ ᐃᓚᒋᔭᐅᓕᖅᐸᓪᓕᐊᒻᒪᑦ ᐃᓱᒪᒋᔭᖏᓐᓄᑦ ᑲᓇᑕᒥᐅᑕᐅᖃᑎᑦᑕ. 
 
ᐱᔾᔪᑎᒋᓪᓗᒍ ᐱᓇᓱᐊᕈᓯᐅᓚᐅᖅᑐᒥ ᓯᓚᕐᔪᐊᕐᒥ ᐅᑭᐅᖅᑕᖅᑐᒥ ᐊᕐᕌᒍᖓᓄᑦ ᐃᓕᓴᕆᔭᐅᕙᓪᓕᐊᓪᓗᑎᒃ 
ᐱᓕᕆᓂᒻᒪᕆᖓᓄᑦ ᑲᓇᑕᒥ ᐅᑭᐅᖅᑕᖅᑐᒥ ᐱᖃᖃᑕᐅᓂᖓᓂᒃ ᐅᕝᕙᓘᓐᓃᑦ ᑕᒪᒃᑯᐊ ᑮᓇᐅᔭᓕᐅᕈᑎᔅᓴᐅᔪᑦ 
ᓴᖅᑭᐸᓪᓕᐊᑐᐃᓐᓇᑎᓪᓗᒋᑦ ᐅᔭᕋᓐᓂᐊᓂᕐᒥ ᐳᓚᕋᑦᑐᓕᕆᓂᕐᒥ ᐃᖃᓗᓕᕆᓂᕐᒥᓗ. ᓄᓇᕗᑦ 
ᐊᑐᖅᑕᐅᓚᐅᕐᓯᒪᓐᖏᑦᑐᒥ ᖃᐅᔨᕙᓪᓕᐊᒐᑦᑕ ᑮᓇᐅᔭᓕᐅᕈᑎᔅᓴᐅᔪᓂᑦ ᑮᓇᐅᔭᓕᐅᕋᓱᐊᖅᑐᓄᑦ ᓴᖅᑮᕙᓪᓕᐊᓪᓗᑕ 
ᓄᑖᓂᒃ ᐃᖅᑲᓇᐃᔮᓂᓪᓗ ᐊᑭᓕᕐᓱᐃᑦᑎᐊᖅᑐᓂᒃ ᓄᓇᕗᒻᒥᐅᓄᑦ,  
 
ᓄᓇᕗᒻᒥᐅᓪᓗ ᐊᒥᓲᓂᕐᓴᐃᑦ ᐅᓪᓗᒥᐅᔪᖅ ᐃᖅᑲᓇᐃᔭᖅᑐᑦ ᐊᒥᓱᒻᒪᕆᐅᓕᕐᖓᑕ. ᐊᒻᒪᓗ ᐃᓄᒋᐊᔅᓯᕙᓪᓕᐊᓪᓗᑕ 
ᖃᓄᐃᒍᓐᓃᐸᓪᓕᐊᓪᓗᑕ ᐃᓕᓐᓂᐊᕐᓂᖃᖅᐸᓪᓕᐊᓂᕐᓴᐅᓪᓗᑎᓪᓗ ᓄᓇᖁᑎᒋᔭᕗᓪᓗ ᓴᓐᖓᑎᑉᐸᓕᐊᓪᓗᑎᒃ. 
ᑕᒪᒃᑯᐊ ᐱᔪᓐᓇᕐᓂᓕᒫᑦᑎᒍ ᓄᓇᑦᑎᓐᓂᒃ ᐱᓇᓱᑦᑎᓪᓗᑕ.  

ᐅᖃᖅᑏ, ᑕᐃᒪᓐᖓᓂᓪᓕ 2007 ᑲᓇᑕᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᑎᓪᓗᒋᑦ ᑲᓇᑕᒥᐅᑕᐅᔪᑦ ᐃᓕᓴᕐᓯᓕᕐᒥᔪᑦ 
ᓄᓇᕗᒻᒥᐅᑦ ᐊᔪᓐᖏᑐᒻᒪᕆᐊᓘᒻᒪᑕ. ᐅᑎᕋᑖᓚᐅᕐᒥᒐᒪᑦᑕᐅᖅ ᕙᐃᑦᕼᐅᐊᔅᒥᑦ ᐱᖃᑎᒋᓪᓗᒍ ᓯᕗᓕᐅᖅᑎ ᐊᒻᒪᓗ 
ᒥᓂᔅᑕᖓ ᐃᓕᖅᑯᓯᓕᕆᔨᒃᑯᑦ, ᓴᖅᑭᔮᖅᑎᑦᑎᔪᓐᓇᓚᐅᕋᑦᑕ ᐱᓐᖑᐊᖅᑎᖁᑎᑦᑎᓐᓂᒃ, ᓄᓇᕗᓪᓗ ᐃᓕᖅᑯᓯᖓᓂᒃ 
ᓴᖅᑭᔮᖅᑎᑎᓪᓗᑕ.  
 
ᐅᐱᒋᓪᓗᒋᓪᓗ ᐃᓕᒌᖑᓚᐅᖅᑐᑦ ᓄᓇᕗᒻᒥ ᐱᓕᕆᑦᑎᐊᓚᐅᕐᖓᑕ ᑕᑯᔅᓴᐅᑎᑦᑎᑎᐊᖅᑐᑎᒃ ᐊᔅᓱᐊᓗᒃ 
ᐅᐱᓐᓇᓚᐅᖅᑐᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᐃᒫᒃ ᐱᔪᓐᓇᖅᓯᕙᓪᓕᐊᑉᐸᑦ, ᐃᓛᒃ ᐱᕙᓪᓕᐊᑎᓪᓗᑕ ᐊᒻᒪᓗ ᓄᓇᕗᒻᒥ ᑕᒪᒃᑯᐊ 
ᑮᓇᐅᔭᓕᐅᕈᑎᒃᓴᐅᔪᑦ ᐱᑕᖃᑦᑎᓪᓗᒋᑦ ᖁᓚᓐᓇᐃᕈᑎᐅᒻᒪᑕ ᓯᕗᓂᒃᓴᑎᓐᓄᑦ ᖃᓄᐃᖏᑎᐊᖅᑐᒧᑦ.  
 
ᑕᐃᓐᓇᑦᑎᐊᕙᐅᒐᓗᐊᖅᑲᑦ ᓯᕗᓂᒃᓴᒥ ᑭᓯᐊᓂ ᑕᐅᑐᓐᖏᒍᓐᓇᖏᓐᓇᑦᑕ ᑕᒪᒃᑯᐊ ᐊᒃᓱᕈᕈᑎᒃᓴᐅᖃᑦᑕᓂᐊᖅᑐᓂᒃ 
ᐱᕙᓪᓕᐊᓇᓱᒃᑎᓪᓗᑕ. 
 
ᒪᓕᒐᓕᐅᖅᑏᑦ ᖃᐅᔨᒪᑦᑎᐊᕐᖓᑕ ᒐᕙᒪᖁᑎᒋᔭᕗᑦ ᐊᔪᓐᓇᖅᑐᓂᒃ ᐊᖅᑯᓵᖃᑦᑕᕐᓂᐊᕐᕋᑦᑕ ᐱᓇᓱᓪᓗᒋ 
ᖃᐅᑕᒫᖅᓯᐅᑕᐅᒍᒪᔪᑦ ᓄᓇᕗᒻᒥᐅᓄᑦ. ᐅᖃᖅᑏ, ᐊᑦᔨᒌᖏᑦᑐᐊᓗᓐᓂᑦ ᐊᒃᓱᕈᕈᑎᒃᓴᐅᔪᓂᒃ ᐱᑕᖃᒻᒪᑦ. 
ᐃᓱᒪᓕᐅᕆᐊᖃᑦᑐᑕᓗ ᑲᒪᑦᑎᐊᕈᓐᓇᓂᐊᕐᓗᑎᒃ ᒐᕙᒪᒃᑯᑦ.  
 
ᑕᐃᒪᓕ ᑕᕝᕙᓂ ᐃᓕᒃᓯᓐᓄᑦ ᐅᖃᐅᓯᖃᕈᒪᔪᖓ 2007-08 ᑮᓇᐅᔭᐃᑦ ᐊᑐᖅᑐᒃᓴᐃᑦ. ᒐᕙᒪᖁᑎᒋᔭᕗᑦ 
ᐱᓇᓱᒃᑲᓗᐊᖅᑎᓪᓗᒋᑦ ᐱᐅᔪᒥᒃ, ᖃᓄᐃᖏᑎᐊᖅᑐᒥᒃ ᓯᕗᓂᒃᓴᒥᒃ ᑕᒪᓪᓕ ᑐᓐᖓᓂᖃᑦᑎᐊᕐᖓᓐ ᑕᒪᓐᓇ 
ᓈᒻᒪᑦᑐᓂᒃ ᐃᓱᒪᓕᐅᕈᓐᓇᖁᓪᓗᑕ ᐱᔪᓐᓇᕐᓂᐊᕐᕋᑦᑎᒍ ᖃᐅᑉᐸᒧᑦ ᓯᕗᓂᒃᓴᑎᓐᓄᑦ. ᑕᐃᒪᓕ ᐃᓅᓇᓱᓐᓂᐊᖅᑯᒍᑦ 
ᐱᔪᓐᓇᕐᓂᕗᑦ ᒪᓕᓪᓗᒍ.  
 
ᐅᖃᖅᑲᐅᒐᒪ ᑮᓇᐅᔭᓕᐅᕐᓂᕐᒧᑦ ᐅᖃᐅᓯᖃᑦᑎᓪᓗᖓ ᓅᕖᕙᒥ ᒐᕙᒪᒃᑯᑦ ᐊᑐᓗᐊᕐᓂᕆᕙᑦᑕᖓ 
ᒪᑭᒪᐃᓐᓇᐅᑎᖁᑎᒋᔾᔮᖏᓐᓇᑦᑎᒍᑦ. ᑕᒪᒃᑯᐊ ᑮᓇᐅᔭᖅᑖᕈᑎᒋᕙᑦᑕᕗᑦ ᐊᑐᖅᐸᑦᑕᕗᓪᓗ 
ᐃᓱᒪᐃᓐᓇᖅᑭᑎᒋᔪᓐᓇᔾᔮᖏᓐᓇᑦᑎᒍ ᓄᓇᕗᒻᒥᐅ ᑭᓐᖒᒪᔭᖏᓐᓄᑦ.  
 
ᑕᐃᒫᒃ ᒪᓕᑐᐃᓐᓇᕐᓂᐊᕈᑦᑕ ᑕᒪᓐᓇ ᑲᒪᑦᑎᐊᖏᓐᓂᐅᒻᒪᑦ. ᑕᒪᓐᓇ ᐊᑐᓐᖏᒋᐊᖃᓕᖅᑕᕗᑦ ᒐᕙᒪᒃᑯᑦ 
ᐱᔨᑦᑎᓂᐊᕐᓗᑎᒃ ᓄᓇᕗᒻᒥᐅᑦ ᐱᒋᐊᖃᑦᑕᖏᓐᓂᒃ. ᑕᐃᒪᓕ ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᓐ ᓴᖅᑭᓯᒪᕗᑦ 
ᐊᒃᓱᕈᒃᑲᓐᓂᕋᓱᒃᑐᑕ ᐊᑦᑐᖏᖅᓯᓇᓱᒃᑐᑕᓗ ᑮᓇᐅᔭᖃᑦᑎᐊᕈᓐᓇᐊᕐᖓᓐ ᓄᓇᕗᒻᒥ.  
 
ᐊᕐᕌᒎᓂᐊᖅᑐᒥᒃ ᐊᑲᐅᓯᕚᓪᓕᑎᓐᓂᐊᖅᑕᕗᑦ ᒐᕙᒪᒃᑯᑦ ᐃᓗᐊᓂ ᑲᒪᔾᔪᓯᕆᖃᑦᑕᖅᑕᕗᑦ. ᐊᑐᑦᑎᐊᕋᓱᓐᓂᐊᕐᓗᑕ 
ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ. ᑕᒪᒃᑯᐊᓗ ᐱᔨᑦᑎᕈᑕᐅᔭᕆᐊᖃᒻᒪᕆᑦᑐᑦ ᐃᓄᖁᑎᑦᑎᓐᓄᑦ ᐊᑐᐃᓐᓇᐅᒪᑎᓪᓗᒋᑦ. 
 
ᐄ, ᑕᒪᓐᓇ ᑐᓴᕐᓗᒍ ᐱᔭᕆᐊᑭᑦᑑᔮᖏᑦᑑᒐᓗᐊᖅ ᑭᓯᐊᓂ ᒐᕙᒪᒋᔭᕗᑦ ᒪᑐᐃᖓᔭᕆᐊᖃᒻᒪᑕ 
ᓱᓕᔪᓐᓇᑎᐊᕐᓗᑎᓪᓗ ᐃᓄᖁᑎᒋᔭᑦᑎᓐᓄᑦ. ᒪᑐᐃᖓᑦᑎᐊᕈᒪᒐᑦᑕ ᐊᒻᒪᓗ ᓵᑕᔅᓴᐅᓗᑕ ᓄᓇᕗᒻᒥᐅᓄᑦ, 
ᒪᓕᒐᓕᐅᖅᕕᒻᒧᑦ, ᒐᕙᒪᑐᖃᒃᑯᓐᓄᓪᓗ. ᑕᐃᒃᑯᐊ ᑮᓇᐅᔭᖃᑦᑎᑎᓪᖑᐊᑕᖅᓯᓇᖅᐸᑦᑐᑦ 90-ᐳᓴᓐ ᐅᖓᑖᓂ 
ᐅᕙᑦᑎᓐᓂᒃ. 

ᐅᖃᖅᑏ, ᑕᒻᒪᖅᓯᒪᔪᖅᓯᐅᑎᕐᔪᐊᖅ ᐅᕙᑦᑎᓐᓄᑦ ᐅᖃᓚᐅᕐᖓᑦ ᑕᒪᑦᓱᒥᖓ ᓂᕆᐅᓐᓂᕋᖅᑐᓂ ᑮᓇᐅᔭᑎᒍᑦ 
ᑲᒪᒋᔭᐅᓂᖏᓐᓂᒃ ᑕᕝᕙᓃᑎᓪᓗᒋᑦ. ᑕᐃᒪᓕ ᐋᑐᕚᒥ ᓴᖅᑭᔮᖅᑎᑦᑎᓂᐊᕐᕋᑦᑕ ᐊᒃᓱᕈᑦᑎᐊᕐᕋᓱᓐᓂᕆᔭᑦᑎᓐᓂᒃ, 
ᒪᓕᒃᑕᐅᖁᔭᖏᓐᓂᒃ ᒪᓕᓐᓂᐊᕐᕋᑦᑕ. 
 
ᐅᖃᖅᑏ, ᓇᓗᓇᐃᖅᓯᓚᐅᖏᓂᓐᓂ ᖃᓄᐃᑦᑑᓂᐊᕐᓂᖏᓐᓂᒃ, ᓇᓗᓇᐃᖅᓯᒍᒪᔪᖓ ᖃᓄᖅ ᐊᑐᕐᓂᐊᕐᒪᖔᑕ 
ᐊᕐᕌᒎᓂᐊᖅᑐᒥ. 2007-08 ᒐᕙᒪᒋᔭᕗᑦ ᐊᑐᕐᓂᐊᖅᑐᑦ $895 ᒥᓕᐊᓂᑦ ᐱᓕᕆᐊᖑᔪᓄᑦ ᐱᔨᑦᑎᕈᑎᐅᔪᓄᑦ 
ᓯᕗᓪᓕᐅᔾᔭᐅᖁᔭᐅᔪᓄᑦ ᓄᓇᕗᒻᒥ. ᐊᑐᕐᓂᐊᕐᒥᔪᒍᑦᑕᐅᖅ $92 ᒥᓕᐊᓐᓂᑦ ᐊᑭᑐᔪᖅᑐᕈᑎᒃᓴᐅᔪᓂᒃ ᑕᒫᓂ 
ᓄᓇᕗᒻᒥ.  
 
ᓂᕆᐅᓐᓂᖃᑦᑐᒍᓪᓗ ᐊᑐᕐᓂᐊᖅᑐᒋᓪᓗᑕ $22 ᒥᓕᐊᓐ ᐅᖓᑖᓂᓘᓐᓃᑦ ᐊᐅᓚᓂᕐᒧᑦ ᒪᑭᒪᔾᔪᑎᓄᑦ ᐅᖓᑖᓂ 
ᐊᑐᖅᑐᒃᓴᖁᑎᒋᓚᐅᖅᑕᓐᓂ ᐊᕐᕌᓂ ᑮᓇᐅᔭᓂᒃ ᐊᑐᖅᑐᒃᓴᓂ. ᑕᐃᒪᓕ ᖄᖓᒍᑦ ᐊᒥᓱᐊᓘᔮᖅᑑᒐᓗᐊᓐ ᑭᓯᐊᓂ 
ᓈᒻᒪᓈᖏᒻᒥᔪᑦ ᑭᓐᖒᒪᔭᐅᔪᓂ ᑕᒫᓂ ᓄᓇᕗᒻᒥ.  
 
ᑕᒪᓐᓇ ᐱᑦᔪᑎᒋᓪᓗᒍ ᐊᒥᒐᒃᓯᓂᐊᖅᑐᒋᒻᒥᔪᒍᑦ $6,600,000 ᒥᓕᐊᓐᓂᑦ, 2007-08-ᒥ. 
ᐊᑐᓗᐊᕐᓂᐊᖅᑐᒋᒐᓗᐊᕐᒥᑎᓪᓗᑕ ᑮᓇᐅᔭᓂᒃ ᖃᐅᔾᔨᒪᔪᒍᑦ ᑭᓯᐊᓂ ᓯᕗᒧᐊᑉᐸᓪᓕᐊᑦᑎᐊᕐᓂᖃᕋᑦᑕ. ᓴᖅᑭᕋᑦᑎᒍᑦ 
ᒐᕙᒪᒃᑯᖏᑦ ᓅᕖᕚᒥ ᑮᓇᐅᔭᒧᑦ ᐅᖃᖅᓯᒪᓂᖏᑦ ᓂᕆᐅᓚᐅᖅᑐᒍᑦ ᐊᑐᕐᓂᐊᖅᑐᒋᓪᓗᑕ, ᐊᑐᓗᐊᕐᓂᐊᖅᑐᒋᓪᓗᑕ 
$8,700,000 ᒥᓕᐊᓐ ᐊᕐᕌᒎᔪᒥ.  
 
ᑖᒃᑯᐊᓕ ᓂᕆᐅᒋᔭᐅᔪᑦ ᐊᒥᒐᒃᓯᓂᐅᔪᑦ 2007-08 ᖁᕙᓯᑦᑑᒐᓗᐊᑦ ᑭᓯᐊᓂ ᖃᓄᖅᑑᐸᓪᓕᐊᓇᓱᐊᒻᒪᕆᑦᑐᒍᑦ 
ᑕᒪᒃᑯᐊ ᖃᑦᑏᓐᓇᕈᖅᑎᒐᓱᐊᕐᓗᒋᑦ. ᑕᒪᓐᓇᓗ ᓴᓐᖓᑦᑎᒍᑎᒃᑲᓐᓂᐅᒍᓐᓇᖅᑐᓂ ᐃᑲᔪᖅᐹᓪᓕᕈᑕᐅᓂᐊᖅᑐᓄᑦ.  
 
ᐊᑲᐅᓂᖅᓴᑯᓪᓕ ᖁᕕᐊᓱᑉᐳᖓᓗ ᒐᕙᒪᑐᖃᒃᑯᓐᓂᑦ ᒥᓂᔅᑕ ᕕᓕᐅᕆᑎ ᐅᖃᖅᓯᒪᒻᒪᑦ ᑖᒃᑯᐊ 
ᓄᑦᑎᖅᑕᐅᖃᑦᑕᓂᐊᖅᑐᑦ ᐊᑭᓕᖅᑕᐅᔪᑦ ᒐᕙᒪᒃᑯᓐᓂᒃ ᒪᓕᒐᑎᒍᑦ ᒪᓕᓪᓗᒍ. ᑕᒪᓐᓇ ᐃᑲᔪᕐᓂᐊᕐᒥᔫᒐᓗᐊᖅ 
ᓈᖕᒪᖏᒻᒥᒻᒪᑦ ᑭᓐᖑᒪᔭᑦᑎᓐᓄᑦ. ᑕᒪᓐᓇ ᐱᔾᔪᑎᒋᓪᓗᒍ ᐊᒃᓱᕈᒃᑲᓂᕋᓱᓐᓂᐊᖅᑯᒍᑦ ᓴᓐᖓᑦᑎᒃᑲᓐᓂᕋᓱᓪᓗᒋᑦ 
ᑮᓇᐅᔭᓕᕆᓂᕆᔭᕗᑦ ᒐᕙᒪᒃᑯᓐᓂ.  
 
ᐃᓚᒋᓂᐊᖅᑕᖓ ᑕᐃᒃᑯᐊ ᑕᖕᒪᖅᓯᒪᔪᖅᓯᐅᑎᒃᑯᑦ ᐊᑐᓕᖁᓚᐅᖅᑕᖏᓐᓂᒃ ᓵᑕᑦᓴᐅᓗᑕ ᐊᒻᒪᓗ 
ᒪᑐᐃᖓᓂᕐᓴᐅᓗᑕ. ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᐊᑐᖅᑕᐅᕙᒃᑐᑦ. 
 
ᐃᒪᐃᖃᑦᑕᕐᓯᒪᒻᒪ ᓄᓇᕗᑦ ᒐᕙᒪᒃᑯᖏᑦ ᐊᑐᖅᑐᑎᒃ ᑮᓇᐅᔭᖁᑎᒋᔭᖏᓐᓂᒃ ᐊᑐᖅᑐᑎᒃ, ᑕᒪᓐᓇ ᐊᑐᖅᑐᒍ 
ᐃᓯᖅᐸᓪᓕᐊᔪᑦ ᐊᑐᖅᐸᓪᓕᐊᔪᓪᓗ ᐃᓕᓴᕆᔭᐅᓯᒪᔪᑦ ᐃᒫᒃ ᐱᔭᐅᒐᐃᒻᒪᑕ ᑮᓯᐊᓂ ᑮᓇᐅᔭᑦ ᐅᕝᕙᓗ 
ᐊᑭᓕᐅᔾᔭᐅᒐᐃᒻᒪᑕ.  
 
2007-08-ᒥ ᑮᓇᐅᔭᑦ ᐊᑐᖅᑐᒃᓴᐃᑦ ᐊᓯᔾᔨᐹᓪᓕᕈᑕᐅᔪᑦ ᑕᒪᓐᓇ ᐅᖃᖃᑦᑕᕐᓂᐅᔪᖅ ᑕᒫᓂ ᐱᒋᐊᕐᓗᒍ ᐊᕐᕌᒎᒥ, 
ᓲᕐᓗ ᐊᑯᓂᒧᑦ ᐱᔭᐅᕙᓪᓕᐊᓂᐊᖅᑐᓂᒃ ᑖᒃᑯᐊ ᐃᓕᓴᕆᔭᐅᓯᒪᓪᓗᑎᒃ ᐊᖏᕈᑕᐅᓯᒪᑎᓪᓗᒋᑦ. ᑭᓯᐊᓂᓕ 
ᑮᓇᐅᔭᓂᒃ ᐱᓪᓚᕆᓚᐅᓐᖏᒃᑲᓗᐊᖅᑎᓪᓗᒋᑦ ᐊᑭᓖᓪᓚᕆᓚᐅᖅᑎᓐᓇᒋᓪᓘᓐᓃᑦ.  
 
ᐊᑲᐅᔾᔪᑎᒋᒻᒥᔭᖓ ᑕᒪᑦᓱᒪ ᐊᑯᓂᒧᑦ ᐃᒫᒃ ᑕᑯᓐᓈᑎᑦᑎᒍᓐᓇᓂᕐᓴᐅᖕᒪᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᐊᒻᒪᓗ 
ᐃᒫᒃ ᖃᐅᔨᒪᑦᑎᐊᒍᑎᐅᔪᓐᓇᓂᕐᓴᐅᓗᑎᒃ ᑮᓇᐅᔭᐃᑦ ᑐᕌᖓᑎᓪᓗᒋᑦ ᐱᖁᔭᑎᒎᕆᐊᓕᓐᓄᑦ 
ᐊᑭᓖᔭᕆᐊᖃᐸᓪᓕᐊᓂᐊᖅᑐᒍᑦ, ᑭᓯᐊᓂ ᐱᔪᓐᓇᑕᑦᑕ ᖄᖓᒍᓐᖏᑦᑐᖅ.  

ᓯᕗᓪᓕᐹᑦᑎᐊᒥ ᑮᓇᐅᔭᐃᑦ ᐊᑐᖅᑐᒃᓴᐅᔪᑦ ᓴᖅᑭᑕᐅᖕᒪᑕ ᒪᓕᒐᓕᐅᕐᕕᖕᒧᑦ ᒪᓕᑦᑐᑎᒃ ᑮᓇᐅᔭᓕᕆᔾᔪᑕᐅᕙᒃᑐᓂᒃ 
ᑮᓇᐅᔭᓕᕆᓂᕐᒧᑦ ᐊᑐᖅᑕᐅᒐᔪᖅᐸᒃᑐᓂᒃ. ᑕᒪᓐᓇ ᐊᓯᕐᔨᓐᓂᐅᔪᖅ ᐱᔭᕆᐊᑭᓪᓕᑎᑦᑎᓂᐊᖅᐳᖅ ᑮᓇᐅᔭᑦ 
ᐊᑐᖅᑐᒃᓴᕗᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᐊᑐᖅᑕᐅᕙᒃᑐᓄᑦ ᐊᑯᓂᒧᑦ. ᐊᒻᒪᓗ ᑕᒻᒪᕐᓯᒪᓐᖏᓂᕐᓴᐅᓂᖅᑐᑎᒃ 
ᓴᓂᓖᕇᑎᓐᖑᐊᓪᓗᒋᑦ ᐊᓯᖏᓐᓄᑦ ᒐᕙᒪᒃᑯᓐᓄᑦ ᑕᒪᓐᓇ ᐊᑐᖅᑕᐅᖃᑦᑕᕐᖓᑦ ᑕᖅᑲᒃᑯᓄᖓ ᒐᕙᒪᒃᑯᓄᓪᓗ.  
 
ᓯᕗᓪᓕᖅᐹᖑᖃᑕᐅᒻᒥᔪᑦᑕᐅᖅ ᐃᓚᓕᐅᔾᔨᕙᓪᓕᐊᓂᖅ ᑖᒃᑯᐊ ᒥᒃᓴᐅᓴᒃᓯᒪᔪᑦ ᓄᓇᕗᖕᒥ ᑰᐊᐳᕆᓴᖑᔪᑦ 
ᑎᒥᐅᔪᓄᑦ ᒪᑐᐃᓐᖓᓂᕐᓴᐅᓗᓂ ᑮᓇᐅᔭᐃᑦ ᐊᑐᖅᑐᒃᓴᐃᑦ ᓴᖅᑭᔮᓪᓚᕆᑦᑎᑕᐅᓂᐊᖅᑐᑦ ᓴᖅᑭᑕᐅᓲᖑᒐᓗᐊᕐᖓᑕ 
ᒪᓕᒐᓕᐅᕐᕕᖕᒧᑦ. ᐅᖓᑖᓕᒃᑲᓂᕐᓂᐊᕐᒥᔪᒍᑦ ᐊᕐᕌᒎᓛᖅᑐᖅ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑕᐃᒃᑯᐊ ᑲᑎᓐᓂᐊᕋᑦᑎᒍ 
ᐊᑕᐅᓯᕐᒧᑦ. ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐱᖃᓯᐅᑎᓗᒋᑦ ᑎᒥᖁᑎᒋᔭᖏᑦ ᒐᕙᒪᒃᑯᑦ.  
 
ᐅᖃᖅᑏᑦ, ᑕᐃᒪᓕ ᖃᐅᔨᒪᔭᕆᐊᖃᕋᑦᑕ ᖃᓄᐃᓕᖓᒻᒪᖔᑕ ᑮᓇᐅᔭᑎᒍᑦ ᖃᓄᕐᓗ ᑮᓇᐅᔭᕗᑦ 
ᐊᑦᑐᖅᑕᐅᕙᒻᒪᖔᑕ. ᐊᒻᒪᓗ ᑕᒪᓐᓇ ᐱᐅᓯᕚᓪᓕᑎᒃᑲᓐᓂᕆᐊᖃᓐᓂᐊᕐᒥᔭᕗᑦ. 
 
ᐊᓯᖏᓐᓂᒃᑕᐅᖅ ᑲᑐᔾᔨᖃᑎᒌᓂ ᑕᒪᒃᑯᐊ ᖃᐅᔨᔾᔪᑕᐅᒍᓐᓇᖅᑐᑦ ᐊᑐᖅᑕᐅᒍᓐᓇᐸᒃᑐᑦ ᑮᓇᐅᔭᓄᑦ ᐊᑐᖅᑐᒃᓴᓄᑦ, 
ᑕᐃᒃᑯᐊ ᑮᓇᐅᔭᕗᑦ ᐊᑐᑦᑎᐊᕋᓗᐊᕐᒪᖔᑦᑎᒍᑦ. ᑕᒪᒃᑯᐊ ᐱᓕᕆᐊᕆᔭᐅᕗᑦ ᓈᖕᒪᒃᑲᓗᐊᖅᐹᑦ ᐊᒻᒪᓗ 
ᐱᔪᒪᔭᑦᑎᓐᓂᒃ ᐱᓕᕋᓗᐊᖅᑭᑕ? ᑕᒪᒃᑯᐊ ᐊᐱᖅᑯᑕᐅᔪᑦ ᐊᐱᖅᑯᓯᕆᖃᑦᑕᕆᐊᖃᖅᑕᕗᑦ ᑕᐅᕗᖓᓕᒫᖅ. ᑕᐃᒫᒃ 
ᑭᓯᐊᓂ ᖃᐅᔨᒪᔪᓐᓇᕐᓂᐊᕋᑦᑕ ᐊᑐᑦᑎᐊᓐᓂᕆᔭᑦᑎᓐᓂᒃ ᑮᓇᐅᔭᖁᑎᒋᔭᑦᑎᓐᓂᒃ ᓄᓇᕗᖕᒥᐅᓪᓗ ᑭᓐᖒᒪᔭᖏᑦ 
ᐊᖑᒻᒪᑎᒐᓗᐊᕐᒪᖔᑕ.  
 
ᑕᒪᓐᓇ ᐃᓱᒪᒋᓪᓗᒍ ᐅᖃᖅᑏ, ᑕᒫᓂ ᐱᒋᐊᕐᓗᑕ ᐊᕐᕌᒍᖕᒥ ᓄᓇᕗᑦ ᒐᕙᒪᒃᑯᖏᑦ ᐋᖅᑭᒃᓱᐃᕙᓪᓕᐊᓂᐊᖅᑐᑦ 
ᑕᒪᒃᑯᐊ ᖃᐅᔨᓴᖅᑕᐅᕙᓪᓕᐊᓂᐊᕐᖓᑕ ᐊᑲᐅᓂᖏᓐᓄᑦ ᓈᖕᒪᓐᓂᖏᓐᓄᑦ ᑮᓇᐅᔭᓄᓪᓗ.  
 
>>ᐸᑦᑕᑐᖅᑐᑦ 
 
ᑕᒪᓐᓇ ᐋᖅᑭᓯᕐᔪᑕᐅᓂᐊᖅᑐᖅ ᕿᒥᕐᕈᖃᑦᑕᕐᓗᑎᒃ ᑖᒃᑯᐊ ᓄᓇᕗᒻᒥ ᑮᓇᐅᔭᓂᒃ ᕿᓗᖅᑭᑖᓚᑦᑎᓂᕆᕙᒃᑕᖏᑦ 
ᑮᓇᐅᔭᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ.  
 
ᑭᓯᐊᓂ ᐅᖃᖅᑏ, ᑕᕝᕗᖓ ᓄᖅᑲᔮᓐᖏᑦᑐᒍᑦ, ᓴᖕᖓᑎᒃᑲᓐᓂᖁᓪᓗᒍ ᑮᓇᐅᔭᓕᕆᓂᕆᔭᕗᑦ ᒐᕙᒪᒋᔭᕗᑦ 
ᐅᖃᐅᓯᖃᓐᓂᐊᕐᒥᔪᑦ ᑕᒫᓂ ᑲᑎᒪᓂᕐᒥ ᖃᓄᒃᑲᓐᓂᖅ ᖃᓄᖅᑑᕈᑎᒃᓴᐅᔪᓂᒃ ᑮᓇᐅᔭᓂᒃ ᐊᑐᖅᑕᐅᕙᓐᓂᐊᖅᑐᓂᒃ 
ᒐᕙᒪᒃᑯᑦ ᐱᓕᕆᕕᖏᓐᓂ ᑎᒥᖁᑎᖏᓐᓂᓗ. ᐅᖃᓐᖑᐊᑐᐃᓐᓇᖏᑦᑐᒍᑦ ᑕᒪᒃᓱᒥᖓ ᐱᔪᒪᓪᓗᑕ ᒐᕙᒪᒃᑯᓐᓂ 
ᐊᒻᒪᓗ ᑕᒪᒃᑯᐊ ᑭᓐᖒᒪᔭᕗᑦ ᖃᓄᖅ ᐅᖃᖅᑕᖃᑦᑕᓂᐊᕐᒪᖔᑦᑕ.  
 
ᑕᒪᓐᓇ ᐅᖃᐅᓯᕆᓚᐅᖅᑐᒍᑦ, ᐅᖃᖅᑏ, ᑕᒪᒃᑯᐊ ᐱᐅᓯᕚᓪᓕᕈᑎᒃᓴᐅᔪᑦ ᐃᓚᐃᓐᓇᑯᓗᒋᒻᒪᒋᑦ ᐋᖅᑭᒍᑎᓕᒫᖓᓄᑦ 
ᐱᔪᓐᓇᕈᑦᑕ ᑕᐃᒪᐃᓐᓂᐊᖅᑐᑕᓗ ᑕᒪᒃᑯᐊ ᑮᓇᐅᔭᑦ ᐊᑐᖅᑎᐊᕋᓱᓐᓂᐊᕋᑦᑎᒍ ᐊᑐᑦᑎᐊᕈᓐᓇᓂᑦᑎᒍᑦ. ᑭᓯᐊᓂᓕ 
ᐃᒪᐃᓕᖓᕗᖅ ᑮᓇᐅᔭᓂᒃ ᐊᒥᒐᖅᓰᓇᓐᓂᐊᖅᑐᒍᑦ.  
 
ᖃᐅᔨᒪᔪᐃᓐᓇᐅᓕᖅᑐᑕᓗ ᓄᓇᕗᖕᒥ ᒐᕙᒪᒋᔭᕗᑦ ᐱᓕᕆᓯᒪᒻᒪᑕ ᐊᑲᐅᓐᖏᓈᖅᓯᒪᔪᓂ ᐱᒋᐊᖅᓯᒪᔫᔮᕐᖓᑦ 
ᓴᖅᑭᓚᐅᖅᑎᓪᓗᒍ. ᓯᕗᓪᓕᖅᐹᒥᒃ ᓴᖅᑮᔾᔪᑕᐅᓚᐅᖅᑐᑦ ᓄᓇᕗᑖᕐᓂᕐᒧᑦ ᐊᒥᒐᓚᐅᕐᒪᑕ ᐊᓪᓛᑦ ᑕᒪᒃᑯᓄᖓ 
ᐊᖑᒻᒪᑎᓚᐅᖏᒻᒪᑕ ᑭᓐᖒᒪᔭᐅᔪᓄᑦ ᓲᕐᓗ ᐃᓪᓗᓕᕆᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᕐᓂᓕᕆᓂᕐᒧᑦ, 
ᐱᖁᑎᕐᔪᐊᓕᕆᓂᕐᒧᓪᓗ. 

ᐊᕐᕌᒎᔪᒥᑦ ᐊᓂᒍᑦᑐᒥᑦ ᒐᕙᒪᒋᔭᕗᑦ ᐅᖃᖃᑦᑕᖅᓯᒪᒻᒪᑕ ᐊᒥᓱᕈᕆᐊᖁᔨᓪᓗᑎ ᓄᓇᕗᒻᒥ 
ᑮᓇᐅᔭᖃᖅᑎᑕᐅᓂᕆᕙᑦᑕᖓ ᐊᖏᖃᑎᒌᒍᒻᒥᑦ ᐱᕚᓪᓕᕈᑕᐅᓚᐅᒃᒥᔪᑦ ᓴᖅᑭᑕᐅᓚᐅᖅᑐᖅ ᐅᓂᒃᑳᖑᔪᖅ 
ᑮᓇᐅᔭᖃᖅᑎᑕᐅᓂᑦᑎᓐᓄᑦ ᑖᓐᓇ ᐋᓱᖅᑕᐅᒋᐊᒃᑲᓐᓂᖁᔭᐅᓪᓗᓂ ᓄᓇᕗᒻᒥ ᑮᓇᐅᔭᖃᖅᑎᑦᑎᓂᕐᒧᑦ 
ᐊᖕᖏᖃᑎᒋᒍᑕᐅᔪᖅ. 
 
ᐅᓪᓗᒥᒥᓪᓕ, ᑲᓇᑕᒥ ᒐᕙᒪᒃᑯᑦ ᓱᓕ ᐅᖃᖅᓯᒪᖏᒻᒥᔪᖅ ᖃᓄᖅ ᐊᑐᓕᖁᔭᐅᔪᓂ ᓴᖅᑭᑕᐅᓚᐅᖅᑐᓂ ᑲᑎᒪᔨᓂᑦ 
ᖃᐅᔨᒪᔨᒋᔭᐅᔪᓄᓪᓘᓐᓃᑦ ᑲᑎᒪᔨᒪᐅᔪᓄᑦ. 
 
ᖁᕕᐊᓱᓚᐅᖅᑐᖓ ᐅᖃᖅᑏ, ᑮᓇᐅᔭᓕᕆᔨᒃᑯᑦ ᒥᓂᔅᑕ ᑲᖃᓚᐅᕐᖓᑦ ᑎᓯᐱᕆᒥ ᑲᑎᒪᑎᓪᓗᒋᑦ ᐅᑎᕐᓗᑕ 
ᑖᒃᑯᓄᖓ ᑮᓇᐅᔭᖃᑦᑎᑎᓂᐅᖃᑦᑕᖅᑐ ᐅᖃᐅᑕᐅᓂᐊᓚᐅᕐᖓᑦ ᒫᑦᓯ 19-ᖑᓕᕐᐸᑦ ᑮᓇᐅᔭᓕᕆᓂᕐᒧᑦ 
ᐅᖃᐅᓯᖃᖅᑎᓪᓗᒋᑦ. 
 
ᒪᓕᓪᓗᒋᑦ ᑲᓇᑕᒥ ᖃᐅᔨᒪᔪᑦ ᑲᑎᒪᔨᖏᓐᓂ ᐅᑉᐱᕈᓱᒃᑲᑦᑕ ᑖᒃᑯᐊ ᑮᓇᐅᔭᑦ ᐊᑐᖅᑕᐅᕙᑦᑐᑦ ᐊᒥᓱᕈᕆᐊᖃᕐᒥᒻᒪᑕ 
ᐊᖑᒻᒪᑎᓂᐊᕋᑦᑕ ᐱᔪᓐᓇᖅᓯᓗᑕᓗ ᓄᓇᕗᒻᒥ ᑮᓇᐅᔭᓕᕆᓂᕐᒧᑦ ᖃᓄᐃᓐᓂᕆᔪᓐᓇᖅᑕᖏᓪᓕ. 
 
ᖁᓚᖏᓚᒍᓪᓗ ᑕᒪᓐᓇ ᐋᖅᑭᑦᑕᐅᔪᓐᓇᓚᐅᕐᖓᑦ ᒐᕙᒪᑐᖃᒃᑯᓐᓂᑦ, ᑮᓴᐅᔭᑦ ᓈᒻᒪᓈᖅᓯᒪᓂᖏᓐᓂ ᐊᒻᒪᓗ 
ᑲᔪᖏᕈᑎᒋᕙᕗᑦ ᒐᕙᒪᑐᖃᒃᑯᑦ ᐃᓕᖅᓴᖅᓯᒻᒪᑕᒪ ᑖᔅᓱᒥᖓ ᐊᑲᐅᖏᓕᐅᕈᑎᐅᔪᒥᑦ ᐊᒻᒪᓗ 
ᖁᓚᕐᔭᐃᖅᓯᒪᓇᓱᐊᕐᐳᒍᑦ ᑕᒪᒃᑯᐊ ᑮᓇᐅᔭᐃᑦ ᑕᒪᐅᖓᐸᓪᓕᐊᓂᐊᖅᑐᑦ ᐱᐅᓯᕚᓪᓕᖅᓯᒪᔪᑯᑦ ᐋᖅᑭᒃᓯᒪᔪᑯᑦ 
ᑭᓯᐊᓂ ᐃᒫᒃ ᐊᒃᓱᕈᖅᑎᑕᐅᖏᓐᓇᑎᓪᓗᑕ ᑖᒃᑯᐊ ᐃᓛᒃ ᒐᕙᒪᒋᔭᑦᑕ ᖃᐅᔨᕙᑦᑕᖏᑦ.  
 
ᒪᓕᒐᓕᐅᖅᑎᐅᔪᑦ ᖃᐅᔨᒪᔪᑦ ᓄᓇᕗᑦ ᑐᕚᖃᖃᑦᑕᕐᖓᑕ ᒐᕙᒪᑐᖃᒃᑯᓐᓂᑦ ᑭᓱᑐᐃᓐᓇᕐᓂᑦ 
ᑮᓇᐅᔭᖅᑖᕆᕙᑦᑕᑎᓐᓂᑦ. ᑮᓇᐅᔭᖅᑖᕆᕙᑦᑕᕗᑦ ᐋᑐᕚᒥᑦ ᑖᒃᑯᐊ ᓲᕐᓗ ᐊᐅᓚᔾᔪᑎᒋᓪᓗᐊᑕᕋᑦᑎᒍᑦ ᑮᓇᐅᔭᓂ 
ᐊᑐᖅᑐᒃᓴᓂᑦ. 
 
ᑖᒃᑯᐊ ᐅᖓᑖᓕᓪᓗᒋᑦ ᐊᑐᕈᓐᓇᕋᔭᖏᓇᑦᑎᒍ ᐊᒻᒪᓗ ᑕᐃᒪᐃᔮᓇᑕ.  
 
>>ᐸᑦᑕᑐᖅᑐᑦ 
 
ᐅᖃᖅᑏ ᑖᒃᑯᐊ ᒐᕙᒪᒃᑯᑦ ᑮᓇᐅᔭᖅᑐᕈᑎᖏᑦ ᓱᕐᕋᓗᐊᖅᓴᐃᔾᔨᒪᔭᕆᐊᖃᖅᑕᕗᑦ ᖃᐅᔨᒪᒐᑦᑕ 
ᐊᑭᓕᒃᓴᖅᑖᑐᐃᓐᓇᕆᐊᖃᕐᓂᑎᓐᓂ. ᑕᒪᒃᑯᐊ ᕿᒥᕈᓇᒃᑯᑎᒃᑯ ᒫᓐᓇᕈᓗᒃ ᐱᕙᓪᓕᐊᓂᕆᔨᒪᔭᕗᑦ ᐊᕐᕋᓂ 
ᐊᑐᕈᒫᓂᐊᖅᑐᑦ ᑕᑯᓐᓇᖅᑐᑎᒃᑯ ᒐᕙᒪᒃᑯᑦ ᓄᑖᒥ ᑐᕌᖅᑕᑕᑎᓐᓂ ᐋᖅᑭᒃᓯᓚᐅᖅᓯᒪᔪᖅ. 
 
ᓄᓇᕗᒻᒥᐅᓄᑦ ᐃᓕᐅᖅᑲᐃᖔᖁᔨᓪᓗᑎ ᐱᕈᕐᐸᓪᓕᐊᔪᓪᓗ ᑮᓇᐅᔭᓕᐅᕈᑏᑦ ᐊᒻᒪᓗ ᓄᓇᓖᑦ ᐃᓅᓯᖃᑦᑎᐊᕐᓂᖅ 
ᐱᖁᑎᕐᔪᐊᑦ ᐊᒻᒪ ᐱᖅᑯᓯᕗᑦ ᓴᐳᒻᒥᐅᓯᖅᑕᐅᓯᒪᓂᖓ, ᐅᓪᓗᒥ ᑲᑐᔾᔨᖃᑎᒌᓐᓂᑦ ᐱᔾᔪᑎᒋᓪᓗᒍ ᓴᖅᑭᑕᕗᑦ 
ᐅᑯᐊᖑᓕᕐᐳᑦ. 
 
ᑮᓇᐅᔭᓕᐅᕈᑏᑦ ᑕᒪᔾᔭᐅᕙᓪᓕᐊᓕᖅᑎᓪᓗᒋᑦ, ᐱᕙᓪᓕᐊᑎᑦᑎᓂᕐᒧᑦ ᑲᑐᔾᔨᖃᑎᒋᓐᓂᐊᓂᕐᒧᑦ ᐊᖏᕈᑎᑦ 
Cumberland Resources-ᑯᓐᓂ ᐆᑦᑑᑎᑦᑎᐊᕙᐅᕗᖅ ᖃᓄᖅ ᐱᒋᐊᖅᑎᑕᐅᔪᑦ 
ᓯᕗᒧᐊᖅᐸᓪᓕᐊᒍᓐᓇᕈᑎᒋᔭᐅᒻᒪᑕ ᓄᓇᕗᒻᒧ ᐊᒻᒪᓗ ᓄᓇᕗᒻᒥᐅᓄᑦ. 

ᐃᓚᖓ ᐊᖅᑯᑏᑦ, ᐊᖅᑯᑎᑦᑎᒍ ᐅᖅᓱᐊᓗᐃᑦ ᑖᒃᓯᔭᐅᑎᑎᒍᑦ ᐅᑎᖅᑎᑕᐅᔪᒃᓴᑦ ᓇᓗᖅᑯᑎᒋᖏᑦᑐᒍ ᑖᓐᓇ 
ᐊᖅᑯᑕᐅᓗᓂ ᐅᓄᒃᑲᓂᖅᑐᓂᑦ ᐱᕙᓪᓕᐊᔪᓄᑦ ᐊᖏᕈᑎᓄᑦ ᓴᖅᑭᑎᒃᑲᓂᕐᓂᐊᖅᑐᒍᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐊᖏᖅᓯᒪᐃᓐᓇᕐᐳᒍᑦ ᓄᓇᓖᑦ ᐃᓅᓯᖃᑦᑎᐊᓂᕐᒥᑦ ᑐᓐᖓᕕᖃᕐᓗᑎ ᐱᕈᖅᐸᓪᓕᐊᖁᓪᓗᑎᒃᑯᑦ 
ᐃᒡᓗᓕᖕᒥ ᐅᖅᓱᖅᑑᕐᒥᓗ ᑲᒪᒋᔭᒃᓴᐅᓂᐊᖅᑐᓂᑦ ᓴᓇᕙᓪᓕᐊᓯᒪᔪᒍᑦ ᑐᒡᓕᐊᓂᓗ ᐊᕐᕋᒍᒥ ᓴᓇᔭᐅᓕᖅᑐᑎ. 
 
ᑖᒃᑯᐊ ᑲᒪᒋᑦ ᐃᓄᐃᑦ ᐱᖅᑯᓯᖏᓐᓄᑦ ᖃᓂᓐᓂᖅᓴᐅᓂᐊᖅᑐᑦ ᐃᓐᓇᕐᓂᑦ ᐃᓐᓇᕐᓄᑦ ᐊᑐᖅᑕᐅᖃᑦᑕᓂᐊᖅᑎᔾᓗᒋᑦ 
ᐊᒻᒪᓗ ᕿᑭᖅᑕᓂ ᐋᓐᓂᐊᕕᒃ ᑕᒪᑐᒪᓂ ᐊᕐᕌᒍᒥ ᒪᑐᐃᖅᑕᐅᓂᐊᖅᑦᑐᖅ ᐊᒻᒪᓗ ᐱᔭᕇᖅᑕᐅᓂᐊᕐᖢᓂ ᑖᓐᓇ 
ᐋᓐᓂᐊᕕᒃ ᑲᑐᔾᔨᖃᑎᒌᒃᓯᒪᒻᒪᑕ ᒐᕙᒪᒃᑯᑦ ᐊᒻᒪᓗ ᓴᓇᔨᓪᓚᕇᑦ ᐊᒻᒪᓗ ᐱᕕᖃᖅᑎᑕᐅᓪᓗᑎ ᓄᓇᕗᒻᒥᐅᑦ 
ᐃᓕᑉᐹᓪᓕᕈᓐᓇᓂᐊᕐᒪᑕ ᐱᓕᒻᒪᒃᓴᐅᑎᓂᑦ ᐃᓄᓐᓂᑦ ᐃᓕᓐᓂᐊᖅᑎᑦᑎᓂᒃᑯᑦ. 
 
ᐋᓐᓂᐊᖅᓯᐅᖅᑎᒃᓴᐅᓂᕐᒧᑦ ᕿᑭᖅᑕᓂ ᐋᓐᓂᐊᕕᒻᒥ ᐃᖅᑲᓇᐃᔭᕐᓂᐊᖅᑐᑦ ᐊᒻᒪᓗ ᑖᓐᓇ 
ᓇᓗᓇᕈᓐᓃᑲᓐᓂᕈᑎᐅᓪᓗᓂ ᐃᓄᓐᓂᑦ ᐃᓕᓐᓂᐊᖅᑎᑦᑎᓂᕐᐳᑦ ᒪᓕᒃᖢᑎᒃᑯ ᓴᖅᑭᑎᑦᑎᕙᓪᓕᐊᑐᐃᓐᓇᓕᖅᑐᒍᑦ 
ᐊᑐᖅᑕᐅᒍᓯᒪᖏᑦᑐᓂᑦ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐅᖃᖅᑏ, ᓄᑖᓂᑦ ᐃᓪᓗᓂᑦ ᒪᑭᑦᑎᕙᓪᓕᐊᓂᐊᓕᕐᒥᔪᒍᑦ ᐊᒻᒪᓗ ᑕᒪᓐᓇ ᐊᑐᖅᑎᓪᓗᒍ 
ᐃᓕᓐᓂᐊᕐᕈᑎᒃᓴᓂᒃ ᓴᖅᑭᑦᑎᓂᐊᖅᑐᒍᑦ ᐃᓄᓐᓄᒃ ᐊᑐᓕᖅᑎᑦᑎᕙᓪᓕᐊᑎᓪᓗᑕ ᐅᑭᐅᖅᑕᖅᑐᒥ ᐃᒡᓗᓕᕆᓂᕐᒧᑦ 
ᐸᐸᑦᑎᔨᓂᒃ. ᑲᓇᑕᐅᑉ ᒐᕙᒪᒃᑯᖏᑎᒍᑦ ᑮᓇᐅᔭᖅᑖᖅᑎᑕᐅᓯᒪᔪᒍᑦ $200 ᒥᓕᐊᓐᓂᑦ ᐃᓪᓗᓕᐅᕐᓂᐊᖅᖢᑕᓗ 
725-ᓂᑦ ᐊᑭᑭᓐᓂᖅᓴᓂᒃ ᐃᓪᓗᓂᒃ ᐊᕐᕌᒍᑦ ᐱᖓᓱᑦ ᐊᓂᒍᕋᓱᓐᓂᖏᓐᓂ. 
 
ᑖᒃᑯᐊ ᓄᑖᑦ ᐃᒡᓗᓐ ᐃᓂᒃᖠᐅᓗᐊᕐᓂᕐᒥᒃ ᐋᖅᑭᒃᓯᕚᓪᓕᐅᑎᒋᔭᐅᓂᐊᖅᑐᑦ ᐃᓪᓗᑭᔅᓴᓂᕐᒥᓪᓗ ᐊᒻᒪᓗ ᓴᓇᑎᓪᓗᒋᑦ 
ᑖᒃᑯᓂᖓ ᐃᓪᓗᓂᒃ ᐃᓕᓐᓂᐊᕐᑎᑦᑎᖃᑦᑕᓂᐊᖅᑐᒍᑦ ᓄᓇᓕᓐᓃᑦᑐᓂᒃ ᐱᓕᒻᒪᔅᓴᐃᓗᑕ, ᐃᓕᓐᓂᐊᕐᓯᓐᓈᑦ. 
ᐃᓕᓐᓂᐊᕐᑎᑦᑎᓗᑕ ᐊᒻᒪᓗ business-ᓰᑦ ᐱᕚᓕᕐᓗᑎᒃᑯ. ᑖᒃᑯᐊ ᓯᕗᒧᐊᑉᐸᓪᓕᐊᒍᑎᒋᔭᐅᓂᐊᖅᑐᓐ ᒐᕙᒪᒃᑯᓐ 
ᐊᑐᑯᑖᓐᓂᐊᖅᑐᑦ ᑐᕌᒐᓕᐊᕆᓯᒪᔭᖏᓐᓂᒃ ᐃᓅᓯᖃᑦᑎᐊᕐᓂᕐᒥᒃ ᓄᓇᓕᖁᑎᖃᕐᓂᖅ, ᓇᓗᖅᑯᑎᖏᓐᓂᖅ, 
ᐃᓕᑉᐸᓪᓕᐊᖏᓐᓇᓂᕐᓗ.  
 
ᒪᑯᐊᓗ ᐃᓕᓐᓂᐊᖅᕕᑦ ᑕᒪᒃᑯᐊ ᐱᕙᓪᓕᐊᑎᓪᓗᒋᑦ ᓴᓇᔨᓪᓚᕆᓐᖑᕆᐅᔅᓴᓂᕐᒧᑦ ᐃᓕᓐᓂᐊᕐᕕᒻᒥᒃ 
ᓴᓇᔪᒪᓂᐊᖅᑐᒍᑦ ᑲᖏᖅᖠᓂᕐᒥᑦ ᐃᓕᓐᓂᐊᕐᐸᓪᓕᐊᓂᐊᕐᒪᑕ ᓄᓇᕗᒻᒥᐅᑕᐃᑦ ᐊᒻᒪᓗ ᑮᓇᐅᔭᓂᒃ 
ᓴᓂᖅᕙᐃᓯᒪᒻᒥᔪᒍᑦ ᓄᑖᕈᕆᐊᖅᑕᐅᓂᐊᕐᒪᑦ ᐊᒻᒪᓗ ᐊᖏᓪᓕᒋᐊᖅᑕᐅᓂᐊᕐᒪᑕ ᐃᓕᓐᓂᐊᖅᕖᑦ ᐃᖃᓗᒃᑑᑎᐊᕐᒥ, 
ᐃᖃᓗᓐᓂᓗ. 
 
ᐅᖃᖅᑏ, ᑕᒪᔾᔭ ᖃᑦᓰᓐᓇᑯᓗᐃᓐ ᐆᑦᑑᑏᓐ ᐱᑦᔪᑎᓖᑦ ᐱᖁᑎᕐᔪᐊᓄᑦ ᑮᓇᐅᔭᑦ ᐃᓕᖃᑦᑕᖅᓯᒪᔭᕗᑦ 
ᐱᕈᖅᐹᓪᓕᕈᓐᓇᕐᓂᐊᕐᕋᑦᑕ ᑮᓇᐅᔭᖅᑎᒍᑦ ᐊᒻᒪᓗ ᐃᓅᓯᒃᑯᑦ. ᑲᓇᑕᐅᑉ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᒋᓪᓗᑎᒃᑯ 
ᐊᖅᑯᑎᒋᓪᓗᑎᒃᑯ ᓄᓇᓖᑦ ᐱᖁᑎᕐᔪᐊᕐᓕᕆᓂᕐᒧᑦ ᑮᓇᐅᔭᑦ ᐊᑐᖅᑐᒃᓴᓐ ᐊᒻᒪᓗ ᓄᓇᕗᒻᒥ Hᐋᒻᓚᒃᑯᑦ 
ᑲᑐᔾᔨᖃᑎᒌᖏᓐ ᓴᓂᖅᕙᐃᔪᓐᓇᖅᓯᓯᒪᔪᒍᑦ $130 ᒥᓕᐊᓐᓂᑦ ᐊᕐᕌᒍᑦ ᑕᓪᓕᒪᑦ ᐊᒡᒋᖅᑐᓂ. ᓄᓇᓖᑦ ᐃᓗᐊᓂ 
ᐱᖁᑎᕐᔪᐊᓄᑦ ᐊᑐᖅᑕᐅᔪᒃᓴᐅᑕᐅᓂᐊᖅᑐᓐ.  
 
ᑖᒃᑯᐊ ᑮᓇᐅᔭᓐ ᐊᑐᖅᑕᐅᓂᐊᖅᑐᓐ ᓲᕐᓗ ᓄᓇᓕᓐᓂ ᐱᓐᖑᐊᕕᓐᓄᑦ ᐊᒻᒪᓗ ᐊᓐᓂᑭᑦᑕᕕᓐᓄᑦ, ᓯᐊᕐᕆᔮᖅᕕᓐᓄᑦ.  
ᒐᕙᒪᒃᑯᑦ ᐱᕈᖅᐸᓪᓕᐊᑎᑦᑎᓂᖅ ᑮᓇᐅᔭᓕᐅᕈᑎᔅᓴᓂᒃ ᓵᓐᖓᒐᓗᐊᖅᑎᓪᓗᒍ,  

ᓱᓖᓛᒃ ᓴᐳᒻᒥᐅᓯᖅᓯᓯᒪᔪᑦ ᐱᖅᑯᓯᓕᕆᓂᑦᑎᓐᓂᒃ. ᐱᖅᑯᓯᓕᕆᕕᓕᐅᓂᐊᖅᑐᓐ ᐃᓪᓗᕐᔪᐊᕐᒥᒃ ᑲᖏᖅᑐᒑᐱᒻᒥ, 
ᐃᓄᐃᑦ ᐱᖅᑯᓯᖓ ᖃᐅᔨᒪᔭᑐᖃᖏᓪᓗ ᓴᐳᒻᒥᐅᓯᖅᑕᐅᓯᒪᓂᐊᕐᒪᑕ.  
 
ᐃᓕᓐᓂᐊᕐᕕᑦᑕᖃᕐᓂᐊᕐᒥᔪᖅ ᖃᒪᓂᕐᑐᐊᕐᒥ ᐃᒡᓗᓕᒃᒥᓗ, ᑕᐃᒃᑯᑎᒎᓇᕐᓗ ᐊᑐᖅᑕᐅᖃᑦᑕᕈᓐᓇᓂᐊᖅᑐᑦ 
ᐃᓕᓐᓂᐊᕐᕈᑎᒃᓴᐃᑦ ᓄᓇᕗᒻᒥᐅᓕᒫᓄᑦ ᐊᒻᒪᓗ ᐃᓄᐃᑦ ᐱᖅᑯᓯᖏᑦ ᖃᐅᔨᒪᔭᑐᖃᖏᓪᓗ ᑖᒃᓱᒥᖓ 
ᐊᖅᑯᑎᖃᓪᓗᑎᒃ ᐱᕈᖅᐸᓪᓕᐊᑐᐃᓐᓇᓂᐊᖅᑐᓐ ᐊᒻᒪᓗ ᓴᖅᑭᐸᓪᓕᐊᑐᐃᓐᓇᕐᓗᑎᒃ. 
 
ᒪᓕᒐᓕᐅᖅᑎᓄᑦ ᐱᕐᔪᐊᖑᖃᑕᐅᒻᒥᔪᖅ ᐊᒻᒪᓗ ᓂᕈᐊᖅᑎᒋᔭᑦᑎᓐᓄᑦ ᑭᒡᒐᑐᖅᑕᑎᓐᓄᑦ ᐊᖏᖅᓯᒪᔭᕗᑦ ᑕᒪᒃᑯᐊ 
ᓴᖅᑭᐸᓪᓕᐊᑎᓐᓇᓱᓐᓂᐊᖅᑕᕗᓐ ᐃᑲᔪᕐᓗᑎᒃᑯᓪᓗ ᑕᐃᒃᑯᐊ ᐃᓅᖃᑎᕗᑦ ᐃᑲᔪᖅᑕᐅᔭᕆᐊᓖᓐ. ᐱᖁᔭᕐᔪᐊᓂᒃ 
ᑕᒪᑐᒪᓂ ᑲᑎᒪᕕᔾᔪᐊᑎᓪᓗᑕ ᓴᖅᑮᖃᑦᑕᓂᐊᖅᑐᒍᑦ ᑖᒃᓰᔭᐅᑎᑎᒍᑦ ᐅᑎᖅᕕᐅᖃᑦᑕᕈᓐᓇᓂᐊᕐᒪᑕ ᐃᓄᑑᓪᓗᑎᒃ 
ᕿᑎᓐᖓᓖᓐ ᐊᒃᓱᐊᓗᒃ ᐅᖁᒪᐃᔅᓴᖅᑎᑕᐅᖃᑦᑕᕐᒪᑕ ᐃᓅᑑᓪᓗᑎᒃ ᕿᑐᓐᖓᒥᓂᒃ ᐱᕈᖅᓴᐃᔪᓐ. 
 
ᐊᒻᒪᓗ ᑕᒪᒃᑯᐊ ᐱᐅᔫᑎᐊᓘᒐᓗᐊᖅᑎᓪᓗᒋᑦ ᐅᓪᓗᒥ ᓄᑖᕌᓐᓄᓐᓂᒃ ᖁᕕᐊᓇᖅᑐᐊᓗᓐᓂᒃ ᓴᖅᑭᑦᑎᓂᐊᕐᒪᖔᖅ 
ᐅᖃᕈᓐᓇᖏᑦᑐᖓ. ᑮᓇᐅᔭᓕᕆᓂᕐᒧᑦ ᒥᓂᔅᑕᐃᑦ ᐊᕐᕌᒍᑕᒫᓐ ᓄᑖᓂᒃ ᐱᒋᐊᕈᑎᒋᔭᐅᓂᐊᖅᑐᓂᒃ 
ᐅᖃᐅᓯᖃᖃᑦᑕᖅᑐᓐ ᑭᒡᒐᑐᖅᑐᓂᔾᔪᒃ ᒐᕙᒪᐃᓐ ᑭᓯᐊᓂᓕ ᑕᒪᑐᒪᓂ ᐊᕐᕌᒎᒥ ᑕᐃᒪᐃᑦᑐᓇᔾᔮᖏᑦᑐᒍᑦ 
ᐊᑐᕈᒫᓐᓂᐊᖅᑐᖁᑎᕗᓐ 2007-08 ᓱᕐᕋᔅᓯᒪᖏᓗᐊᕐᒪᓐ.  
 
ᓂᕆᐅᑉᐳᒍᑦ ᑮᓇᐅᔭᕗᑦ ᐱᐅᓯᕚᓪᓕᓂᐊᖅᑐᖅ ᑕᒪᑐᒪᓂ ᐊᕐᕌᒍᒥ ᐊᒻᒪᓗ ᑲᓇᑕᐅᑉ ᓄᓇᕗᓪᓗ 
ᑮᓇᐅᔭᖅᑖᑎᑦᑎᓂᐊᕐᓂᕐᒧᑦ ᐊᖏᕈᑏᑦ ᐱᔭᕇᖅᑕᐅᑉᐸᑕ. ᓄᑖᑦ ᐅᑎᖅᑎᒋᐊᑐᓐᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑐᒃᓯᕌᕆᔭᕗᓐ ᐊᖏᖅᑕᐅᑉᐸᑕ. ᐅᓄᖅᓯᑲᓪᓚᓂᐊᖅᑐᑦ ᑮᓇᐅᔭᐃᑦ ᐊᒻᒪᓗ ᐃᓚᒋᐊᕈᑎᓂᒃ ᑐᒃᓯᕌᖃᕐᓂᐊᖅᑐᑕ 
2007-08-ᒥ. ᑕᒪᒃᑯᐊ ᐊᒃᓱᕈᓐᓇᓗᐊᖅᑐᑦ ᐱᒋᐊᖅᑎᑕᐅᓂᐊᕐᒪᑕ.  
 
ᑭᓯᐊᓂ ᐅᓪᓗᒥᐅᔪᖅ ᓱᕐᕋᐃᖏᑦᑐᒍᑦ ᑮᓇᐅᔭᖁᑎᕗᑦ ᐅᖓᑕᐅᑎᑦᑕᐅᓕᒪᓪᓗᑎᒍ ᐱᒐᑦᑕ. ᐅᖃᖅᑏ, ᑖᒃᑯᐊ 
ᐊᑐᕈᒫᓐᓂᐊᑎᑐᑦ ᐅᓪᓗᒥ ᓴᖅᑭᓂᐊᖅᑕᒃᑲ ᒐᕙᒪᒃᑯᑦ ᓵᑕᔅᓴᐅᓂᖏᓐᓂᒃ ᐱᑦᔪᑎᓖᑦ ᐊᑐᓗᐊᖅᑕᐃᓕᒪᓂᕐᒥᓪᓗ. 
ᑮᓇᐅᔭᖁᑎᕗᑦ ᐅᖓᑕᐅᑎᓐᖏᓪᓗᑎᒃᑯ ᑮᓇᐅᔭᖅᑐᕈᑎᖃᕐᓂᐊᖅᑐᒍᑦ ᐱᔨᑦᑎᕈᑏᑦ ᐊᑐᓚᐅᖅᑐᑦ ᓄᓇᕗᒻᒥᐅᓄᑦ 
ᓴᖅᑭᑐᓐᓇᕐᓂᐊᕋᑦᑎᒃᑯᓐ. ᑕᐃᒪᐃᓕᐅᕐᒥᔪᒍᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᓐᖓᕖᑦ ᓴᓐᖏᑎᖅᐹᓕᕐᓂᐊᕐᒪᑕ ᐊᒻᒪᓗ 
ᐃᓅᓯᒃᑯᑦ ᐱᕙᓪᓕᐊᖏᓐᓇᕈᓐᓇᕐᓂᐊᕐᕋᑦᑕ. 
 
ᑕᒪᓐᓇ ᐊᑐᖅᑕᕗᓐ ᒪᓕᒃᓯᒪᑐᐃᓐᓇᖅᑐᖅ ᐱᓇᓱᐊᖅᑕᕗᑦᑎᓐᓄᑦ ᐊᒻᒪᓗ ᓴᖅᑭᔮᖅᑎᑎᓪᓗᑎᒃ ᓄᓇᕗᒻᒥᐅᑦ 
ᐃᒻᒥᒃᑯᑦ ᒪᑭᒪᔪᓐᓇᕐᓯᓂᐊᕐᓂᖏᓐᓂ. ᑕᐃᒫᑐᐃᓐᓇᖅ ᐃᓄᐃᑦ ᓯᕗᕙᕗᑦ ᑕᐃᒪᓐᓇ ᐊᒃᓱᕈᕐᓇᒃᑰᖃᑦᑕᓚᐅᕐᓯᒪᒻᒪᑕ 
ᐅᓪᓗᒥ ᑕᐃᒪᐃᓐᓂᐊᕐᒥᔪᒍᑦ ᑲᑐᔾᔨᖃᑎᒌᓪᓗᑕᓗ ᐃᖅᑲᓇᐃᔭᕐᓂᐊᓱᑎᒃ ᓯᕗᓂᒃᔭᕗᑦ ᖃᐅᒪᓂᕐᓴᐅᓂᐊᕐᒪ.  
 
ᑖᓐᓇ ᓯᕗᓂᒃᓴᕗᑦ ᒪᑐᐃᕐᐸᓪᓕᐊᑐᐃᓐᓇᕐᒪᑦ ᓄᑖᑦ ᐃᒡᓗᑦ ᐃᓕᓐᓂᐊᕐᕖᑦ, business-ᓰᑦ, ᐃᖅᑲᓇᐃᔮᑦ 
ᓂᕆᐅᓂᕐᓗ ᓄᑖᑦ ᓴᖅᑭᕐ<ᓪᓕᐊᕗᑦ ᓄᓇᑦᑎᓐᓄᑦ.  
 
ᑕᐃᒫᑐᐃᓐᓇᖅ ᐊᖏᔪᖅᑳᕗᑦ ᐊᒻᒪᓗ ᐃᑦᑐᕐᐳᑦ ᐊᒃᓱᕈᕐᐸᓚᐅᓯᒪᒻᒪᑕ ᓄᓇᕗᑦ ᓴᖅᑭᓪᓚᕆᖁᓪᓗᒍ ᐅᓪᓗᒥ 
ᒪᑯᓂᖓ ᐱᒍᒪᔭᕋᓗᐊᑦᑎᓐᓂ ᐋᒃᑳᕐᓯᔭᕆᐊᖃᕐᑐᒍᑦ ᐱᐅᓂᕐᓴᐅᓂᐊᕐᒪᑦ ᖃᐅᑉᐸᑦ. ᐊᒃᓱᕈᕆᐊᖃᖅᑐᒍᑦ 
ᕿᒥᕐᕈᓇᖅᓗᑎᒃᑯᓪᓗ ᖃᓄᐃᓕᐅᕈᓐᓇᕐᓂᐳᑦ ᓴᙱᑎᑉᐸᓪᓕᐊᓂᐊᕐᒪᑦ ᓄᓇᕗᑦ ᕿᑐᕐᖓᑎᓐᓄᑦ ᐊᒻᒪᓗ 
ᑭᖑᕚᕆᓂᐊᕐᑕᖅᑎᓐᓄᑦ.  

ᓇᓗᖅᑯᑎᖏᑦᑐᖓ ᓄᓇᕘᒻᒥᐅᓕᒫᑦ ᑐᑭᓯᐊᑦᑎᐊᖅᑐᑦ ᐃᑲᔪᕐᓱᐃᔪᓪᓗ ᑲᔪᓯᑦᑎᐊᕐᓂᐊᖅᑐᒍᓪᓗ ᐊᒻᒪᓗ ᓯᒡᔭᒥ 
ᓯᒡᔭᒧᑦ ᓯᒡᔭᒥᓪᓗ ᐊᒃᓱᕉᑎᒌᓐᓇᕐᓂᐊᖅᑕᕗᑦ ᓄᓇᕗᑦ ᒪᑭᑉᐸᓪᓕᐊᔪᓐᓇᕐᓂᐊᕐᒪᑦ, ᓱᓖᓛᑦ ᐅᕕᒐᕐᑐᑯᓘᒻᒪᑦ.  
 
2000 ᐃᓛ 2000 ᑖᓐᓇ ᐊᑐᓕᖅᑎᓪᓗᑎᒃᑯᑦ ᓂᕆᐅᓐᓂᕐᐳᑦ ᐊᖏᓂᕐᐹᖑᓂᐊᕐᑐ ᓇᓗᖅᑯᑎᙱᓪᓗᑕᓗ 
ᓯᕗᓂᒃᓴᕗᑦ ᓵᙵᓂᐊᕐᓱᖢᑎᒃᑯᑦ. 
 
ᖁᔭᓐᓈᒦᕈᒪᓪᓗᒋᓪᓗ ᑕᐃᒃᑯᐊ ᑭᖑᓪᓕᕐᒥᒃ ᕈᓯ ᐅᒥᐅᒃ ᑲᖏᖦᓕᓂᕐᒥᐅᑕᖅ ᑲᒥᓕᐅᕐᑖᓐᓄᒋᖅᑲᐅᒻᒫᖓ ᐅᓪᓗᒥ 
ᐊᑐᕐᓂᐊᖅᑕᕐᓂ, ᐊᒻᒪᓗ ᐃᖅᑲᓇᐃᔭᖅᑎᒃᑲ, ᐃᖅᑲᓇᐃᔭᖅᑎᒃᑲᓗ ᑮᓇᐅᔭᓕᕆᔨᒃᑯᓐᓂᒃ ᐃᑲᕐᕋᒐᓵᓪᓗᓂ ᑕᐃᑯᐊ 
ᐃᖅᑲᓇᐃᔭᖃᑦᑕᓚᐅᕐᒪᑕ ᑖᑯᓂᖓ ᐋᖅᑭᒃᓱᐃᓇᓱᒃᖢᑎᒃ ᐊᑐᕐᒫᓂᐊᕐᑐᓂᒃ. 
 
ᐊᒻᒪᓗ ᐱᕐᔪᐊᖑᓪᓗᒍ ᐊᐃᑉᐸᕗᑦ ᕿᑐᕐᖓᕗᓪᓗ ᖁᔭᓐᓇᒦᕐᓂᐹᕆᕙᕗᑦ, ᐃᓄᑑᖃᑦᑕᓚᐅᕐᒪᑕ 
ᐸᐃᑎᖃᑦᑕᓚᐅᕋᒃᑎᒃᑯ, ᑖᒃᑯᐊ ᐃᖅᑲᓇᐃᔭᕐᑎᕗᑦ ᐅᓐᓄᐊᓕᒫᐸᓗᒃᑎᐊᖅ ᐃᖅᑲᓇᐃᔭᖅᑎᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᕗᑦ ᐱᖓᔪᐊᑦ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ, ᒪᒥᐊᓇᖅ ᐱᖓᔪᐊᑦ. (ᑐᓵᔨᑎᒍᒋᑦ) ᒥᓂᔅᑕᐃᑦ ᐅᖃᐅᓯᖏᑦ. ᖁᔭᓐᓇᒦᒃ. ᐱᑕᖃᖅᑯᖏᒻᒪ. 
ᑲᑎᒪᔾᑎᒃᓴᕗᑦ 4. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 2(4): ᖁᔭᓐᓇᒦᖅᑐᖅ ᑭᒃᑯᓕᒫᓂᑦ ᖃᓄᐃᒍᓐᓃᕋᓱᐊᖅᑎᓪᓗᒍ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᓂᑯᕕᒃᑐᒪᕋᑖᕋᒪ ᐅᖃᖅᑎ ᖁᔭᓐᓇᒦᒃ ᐊᒡᒐᒃᑲ ᐊᒥᓲᒻᒪᑕ ᑕᒫᓂ ᐅᑭᐊᒃᓵᖅ 
ᑕᒫᓃᓚᐅᙱᑎᓪᓗᖓ ᐊᒥᓱᑦ ᑕᒫᓂ ᐅᓂᒃᑳᖃᖅᑕᓚᐅᕐᑐᑦ.  
 
ᐊᒻᒪ ᐅᖃᖃᑦᑕᓚᐅᖅᑐᑦ ᐅᕙᑦᑎᓐᓄᑦ ᐃᓚᑦᑎᓐᓄᑦ ᐱᓚᑦᑐᖅᑕᐅᓯᒪᑎᓪᓗᖓ ᐃᑲᔪᖅᑐᐃᔪᑦ ᑖᓐᓇ 
ᓇᓗᓇᐃᑦᓯᐊᕆᐊᖃᕋᒃᑯ ᑲᑎᒪᒃᑎᒍᑦ ᐊᒃᓱᐊᓗ ᖁᔭᓐᓇᒦᕐᓯᒪᔪᑦ ᓄᓕᐊᕋ ᐃᓚᒃᑲᓗ ᐃᑉᐱᒋᑦᑎᐊᖃᑦᑕᓚᐅᕋᒃᓯ 
ᐅᐃᓂᐸᐃᒡᒦᑎᓪᓗᖓ.  
 
ᑖᓐᓇ ᐅᖃᐅᓯᕆᔪᒪᖅᑲᐅᔭᕋ ᓯᕗᓪᓕᕐᐸᒥ, ᐅᖃᖅᑏ, ᐱᓗᐊᖅᑐᒥ ᑕᐃᒃᑯᐊ ᓂᕈᐊᕐᓯᒪᔪᑦ ᐅᕙᓐᓂ 
ᐃᓱᒫᓗᓚᕆᐱᓪᓚᓚᐅᕐᓯᒪᒻᒪᑕ ᐅᖃᓗᖃᑦᑕᕐᖢᑎᒃ ᐊᒻᒪ ᓇᓂᓕᒫᑎᐊᖅ ᓄᓇᕗᑦᒥᐅᑦ ᖃᐅᔨᓴᓕᓚᐅᕐᒪᑕ 
ᖃᓄᐃᒃᑲᓗᐊᕐᒪᖔᕐᒪ ᐊᒻᒪᓗ ᓯᓚᑖᓃᑦᑐ ᑕᐅᓇᓂ ᓄᓇᕕᒃᒥ ᓇᓂᓕᒫᒃᓯᐊᖅ, ᑭᓯᐊᓂ ᐅᖃᕈᒪᔪᖓ ᐊᑕᐅᓯᖅ 
ᑐᓴᖃᑦᑕᓚᐅᕋᒃᑯ, ᐃᒫ ᖃᓄᐃᙱᑦᑎᐊᖁᔭᐅᓪᓗᖓ ᐊᒻᒪ ᑐᐊᕕᕐᑐᒥᒃ ᖃᓄᐃᒍᓐᓃᖁᔭᐅᓪᓗᖓ. 
 
ᐊᒻᒪᓗ ᐊᒥᓱᑦ ᑐᒃᓯᐅᔾᔨᖃᑕᑦᑕᓚᐅᖅᑐᑦ. ᑭᐅᔭᐅᓚᐅᖅᑐᓯ ᖃᓄᐃᒍᓐᓃᓚᐅᖅᑐᖓ ᕿᓚᒥᐊᓗᒃ. ᖁᔭᓐᓇᒦᒃ. 
ᑭᓯᐊᓂ ᐆᒥᖓ ᐃᒃᐱᒋᑲᓐᓂᓚᐅᖅᑐᖓ, ᐅᖃᖅᑏ, ᓄᓇᕗᑦᒥᐅᑦ ᓱᖁᑎᒃᓴᖅᑐᑦ, ᐃᒃᐱᓐᓂᐊᔪᑦ, 
ᐃᓚᑯᖑᖅᑑᔮᖅᑎᓪᓗᒋ ᐃᒃᐱᓐᓂᐊᔪᑦ ᒪᓕᒐᓕᐅᖅᑎᐅᖃᑎᒐ ᓚᕖᓐᓂᐊ ᐸᕋᐅᓐ ᐅᖃᓗᖃᑦᑕᓚᐅᕋᕕᑦ ᖁᔭᓐᓇᒦᒃ 
ᐅᕙᑦᑎᓐᓄᑦ, ᐊᒻᒪᓗ ᑕᐃᑯᐊ ᑕᒪᕐᒥᒃ ᑕᒫᓂ ᑖᑯᐊ ᑲᑎᒪᔨᐅᖃᑎᒃᑲ ᐃᒃᐱᒋᑦᑎᐊᓚᐅᖅᑕᕗᑦ. 



ᐱᖓᑦᓯᖅ, ᒫᑦᓯ 7, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᓯᕗᓪᓕᕐᐹᒥ ᓇᓗᓇᐃᕈᒪᔪᖓ ᑕᐃᒪᓐᓇ ᐱᓚᒃᑕᐅᑎᓪᓗᓂ ᖁᐊᕐᓵᕐᓇᕐᑑᒻᒪ. ᐊᒻᒪᓗ ᐃᓕᒃᓯᓐᓂ 
ᓇᓗᓇᐃᕐᓯᒍᒪᔪᖓ ᖃᐅᔨᓴᖅᑕᐅᒃᓯᐊᖃᑦᑕᕆᑦᓯ ᐆᒻᒪᑎᓯ ᖃᓄᐃᙱᒃᑲᓗᐊᕐᒪᖔᖅ.  
 
ᖃᐅᔨᒪᓚᐅᙱᓐᓇᒪᑦᑕᐅᖅ ᐆᒻᒪᑎᕗᑦ ᖃᓄᐃᒻᒪᖔᖅ ᑭᓯᐊᓂ ᖃᐅᔨᖃᑦᑕᖅᑐᒍᑦ ᑕᖃᓴᕋᐃᑎᓪᓗᑕ ᐊᒻᒪᓗ 
ᐅᖃᖃᑦᑕᖏᓐᓇᑦᑕ ᐃᓄᖕᓄ ᐋᓐᓂᐊᖅᑐᐊᓘᓕᕋᒪ, ᑭᓯᐊᓂ ᖃᐅᔨᓴᖅᑕᐅᖃᑦᑕᕆᒃᓯ Blood Pressure ᐅᒻᒪᑎᓗ 
ᖃᓄ ᓱᑲᓗᐊᓕᖏᒃᑲᓗᐊᕐᒪᖔᖅ. ᐅᖃᖅᑏ, ᐅᒥᖓ ᐅᖃᐅᑎᒃᑲᓐᓇᕐᓚᒋᑦ, ᖁᔭᓐᓇᒦᕈᔭᒃᑲ ᑕᐃᒃᑯᐊ Medical 
Staff ᑲᖏᖦᓕᓂᕐᒥ ᑲᒪᒋᔭᐅᑦᓯᐊᓚᐅᕋᒪ ᑐᐊᕕᕐᑐᐊᓘᓪᓗᑎᒃ ᐱᓕᕆᐊᖑᒃᓯᐊᖢᖓ ᐊᒻᒪ ᐅᐃᓂᐸᐃᒡᒨᕋᒪ 
Medical Staff ᐃᓱᐊᖅᓴᐃᔨᑦ ᑲᒪᒃᖠᐊᓚᕇᓐᓇᕐᖢᑎᒃ ᐅᑎᕋᒪᓗ ᑕᐃᒪᐃᓕᐅᖏᓐᓇᕐᖢᑎᒃ ᐊᒥᒐᕋᓗᐊᕐᑎᓪᓗᒋᑦ 
ᑲᖏᖅᖠᓂᕐᒥ. 
 
ᑖᓐᓇ ᒥᓂᔅᑕ ᐅᖃᐅᑎᔪᒪᔭᕋ ᑕᐃᒃᑯᐊ ᐃᖅᑲᓇᐃᔭᖅᑎᑎᑦ ᐅᖃᐅᑎᓂᐊᕐᐸᑎᑦ ᓄᓕᐊᕋᓗ 
ᖁᔭᓐᓇᒦᕐᓯᒪᓪᓚᕆᑦᑐᒍᒃ ᐅᐱᒋᔭᐅᖏᓐᓇᕋᒪ ᑕᓚᐴᖅᑕᐅᖃᑦᑕᕐᓱᖓᓘᓐᓃᑦ. ᑭᓯᐊᓂ ᑕᐃᓐᓇ ᐅᖃᖅᑲᐅᔭᕋ ᓘᑦᑖᕋ 
ᐅᖃᓚᐅᕐᒪᑦ ᑕᑯᒐᒃᑯ ᓯᕗᓪᓕᖅᐹᒥ ᒪᕐᕉᒃ ᑕᖅᑮᒃ ᐊᓂᒍᖅᑎᓪᓗᒋᒃ ᐱᓚᑦᑕᐅᕌᓂᒃᖢᖓ. ᑕᑯᒐᒥᖓ 10 
ᒥᓂᔅᓯᐅᖅᑰᖅᑐᖅ ᕿᒥᕐᕈᐊᕋᒥᖓ ᑕᑯᒃᑲᓐᓂᕈᒪᔪᓐᓃᖅᑖᖓᒎᖅ. ᐅᕙᖓᓗ ᑕᑯᒃᑲᓐᓂᕈᒪᓐᖏᓇᒃᑯ 
ᖃᓄᐃᓐᖏᓐᓇᓱᓐᓂᐊᖅᑐᖓ. ᖁᔭᓐᓇᒦᒃ. ᑖᒃᑯᐊ ᓂᓪᓕᕈᒪᖅᑲᐊᒐᒃᑭᒃ ᓄᓇᕗᒻᒥᐅᑦ ᐃᑉᐱᓐᓂᐊᒻᒪᑕ ᐊᒻᒪᓗ  
ᑕᒫᓂᕐᒥᐅᓯᒍᑦ ᒫᓐᓇ ᑲᑎᒪᖃᑎᒋᖃᑦᑕᕐᓂᐊᓕᕐᒥᒐᒃᓯᒃ.  
 
ᑕᐃᒪ ᑕᒫᓂ ᐊᒃᑑᕗᒥ ᐱᓚᑦᑕᐅᓚᐅᖅᑎᓪᓗᖓ ᓄᖅᑲᖓᖁᔭᐅᓚᐅᕋᒪᑦᑕᐅᖅ ᑎᑎᕋᖅᑎᑎᓐᓄᑦ ᑖᓐᓇ 
ᐅᖃᐅᔾᔩᓇᖅᑕᓚᐅᕐᒪᑦ ᖃᓄᐃᓐᖏᑦᑐᒡᒎᖅ ᑕᒡᕙᓂ ᑲᑎᒪᔪᑦ, ᖁᔭᓐᓇᒦᕈᒪᔭᒃᑲ ᓴᓇᔨᓕᒫᖏᑦ. 
ᖃᓄᐃᓐᖏᑦᑎᐊᕆᔅᓯ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 2(4): ᑐᓐᖓᓱᑦᑎᑦᑎᓂᖅ ᒪᓕᒐᓕᐅᕐᕕᒻᒧᑦ (ᐲᑕᓴᓐ) 
 
ᐲᑕᓴᓐ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᕐᓯᕗᖓ ᑐᓐᖓᓱᑦᑎᑦᑎᔪᒪᓪᓗᖓ ᐃᓕᔅᓯᓐᓂᒃ 
ᐅᑎᖅᑐᐊᓐᓅᒐᔅᓯ ᑕᐃᒪᐃᓕᐅᕈᒪᓚᐅᕋᓗᐊᖅᑐᖓ ᐃᒃᐸᒃᓴᖅ ᐅᓪᓗᒥ ᑭᓯᐊᓂ ᑕᒡᕙᓃᑦᑐᕈᓘᓕᕋᒪ 
ᑕᐃᒪᐃᓕᖔᓕᖅᐳᖓ.  
 
ᕿᑎᕐᒥᐅᒥᓐᖔᖅᑐᑦ ᐊᒃᓱᐊᓗᒃ ᐃᖏᕐᕋᔭᑲᐃᓐᓇᕐᒪᑕ ᒫᓂᖃᐃ 15-ᓂᒃ ᐃᑲᕐᕋᓂᒃ ᖃᖓᑕᑲᑕᒃᑐᒍᑦ 6-ᓂᒃ 
ᐃᑲᕐᕋᓂᒃ ᒥᒡᕕᖕᓂᒃ ᐱᓇᓱᐊᕈᓯᐅᑉ ᓄᓐᖑᐊᓂ ᓂᕆᕕᕈᓘᔭᕐᓂᒡᓗ ᐊᒻᒪᓗ ᖁᔭᓐᓇᒦᕈᒪᒡᓗᒋᑦ ᑕᐃᒃᑯᐊ 
ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖅᑏᑦ ᓇᓃᓕᕋᓗᐊᕐᒪᖔᑦᑕ ᓇᐅᑦᑎᕐᓱᑦᑎᐊᓚᐅᕐᒪᑕ.  
 
ᖁᔭᓐᓇᒦᕈᒪᓪᓗᖓᓗ ᑐᓐᖓᓱᒃᑎᑕᐅᒐᑦᑕ ᐱᖓᓱᓂᒃ ᐱᓇᓱᐊᕈᓯᕐᓄᑦ. ᐊᒻᒪᓗ ᑕᐃᒃᑯᐊ ᓂᕈᐊᖅᑎᒃᑲ ᐅᖃᓲᖑᒻᒪᑕ 
ᐃᖃᓗᓐᓄᑦ ᐅᑎᖅᑐᐊᓐᓅᓕᕋᕕᑦ ᐊᖏᕐᕋᓕᕋᕕᑦ ᑕᐃᑲᓃᑦᑎᐊᓐᓂᐊᖅᐳᑏᓚᔭᐅᖃᑦᑕᕋᒪ ᐊᖏᕐᕋᒪ ᑐᕌᕈᑖ X0A 
0H0-ᖑᓐᖏᑦᑑᒐᓗᐊᖅ.  
 
ᑕᐃᒪ ᐅᑭᐅᕐᒥ ᑲᑎᒪᑎᓪᓗᑕ ᐱᕐᔪᐊᕌᓗᓐᓂᑦ ᓴᖅᑭᑦᑐᖃᑲᑦᑕᕐᓂᐊᕐᒪᑦ ᐊᒻᒪᓗ ᐃᓱᒫᓘᑎᒋᔭᐅᔪᑦ 
ᑭᒡᒐᖅᑐᖅᑕᖅᑎᓐᓄᑦ ᑕᐃᒪᐃᓕᐅᕐᓂᐊᕐᒥᔪᒍᑦ. ᐃᓄᑑᖅᑰᔨᖃᑦᑕᕐᓂᐊᕐᖢᑕ ᐃᓛᓐᓂᒃᑯᑦ ᓂᕆᐅᑉᐳᖓ 
ᑲᑎᒪᑦᑎᐊᖃᑦᑕᕐᓂᐊᕋᑦᑕ ᕿᑎᕐᒥᐅᑦ ᐱᕚᓪᓕᕈᓐᓇᕐᓂᐊᕐᒪᑕ ᐊᒻᒪᓗ ᓄᓇᕗᒻᒥᐅᑦ.  
 
ᐅᖃᖅᑏ, ᑕᒪᑐᒪᓂ 2007-08 ᐊᑐᕈᒫᕐᓂᐊᖅᑐᑦ ᒐᕙᒪᒃᑯᓐᓂᓐᖔᖅᑐᑦ ᐃᓱᒪᔅᓴᕐᓯᐅᕈᑎᒋᓂᐊᕋᑦᑎᒃᑯᓐ. ᑕᐃᒃᑯᐊ 
ᑮᓇᐅᔭᑭᔅᓴᕐᓂᐊᖅᑐᔅᓴᐅᒐᓗᐊᖅᐳᑦ  

ᐱᓕᕆᐊᓐᖑᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ ᑭᓯᐊᓂ ᐃᓱᒪᓕᐅᖃᑦᑕᕆᐊᖃᕐᓂᐊᖅᑐᒍᑦ, ᐱᑐᐃᓐᓇᐅᔾᔮᖏᖢᓂᓗ. 
 
ᐊᒻᒪᓗ ᐊᖏᖃᑎᒌᔅᓯᒪᓪᓗᑕ ᒐᕙᒪᐅᒐᑦᑕ ᐃᖅᑲᐃᑎᑦᑎᒍᒪᔪᖓ ᓄᓇᕗᒻᒥᐅᓂᒃ ᓂᕈᐊᖅᓯᒪᔪᓂᒃ ᑲᑐᔾᔨᓪᓗᑕ 
ᐱᔪᓐᓇᕐᓂᓕᒫᑦᑎᓐᓄᑦ ᐃᖅᑲᓇᐃᔭᖃᑦᑕᕋᑦᑕ.  
 
ᐊᐃᕙᖃᑦᑕᕐᓂᐊᕋᓗᐊᖅᑐᒍᑦ ᑭᓯᐊᓂᓕ ᐅᐱᒋᖃᑕᐅᑎᔪᒍᑦ. ᑕᐃᒪᓐᓇ ᐊᐃᕙᖃᑦᑖᓗᒃᑲᓗᐊᖅᑎᓪᓗᑕ ᓄᓇᕗᒻᒥᐅᑦ 
ᐃᓕᖅᐹᓪᓕᕐᓂᐊᖅᑐᔅᓴᐅᕗᑦ ᖃᓄᐃᓕᐅᖃᑦᑕᕐᒪᖔᑦᑕ ᐊᒻᒪᓗ ᐅᒃᐱᕆᔭᐅᑕ ᓂᕈᐊᖅᑕᐅᓯᒪᒐᑦᑕ.  
 
ᐅᖃᖅᑏ ᑲᑎᒪᑎᑦᑎᑦᑎᐊᕐᓂᐊᖅᐳᑎᑦᑐᑦ ᐱᖓᓱᓂᒃ ᐱᓇᓱᐊᕈᓯᕐᓂ ᑕᒫᓃᑎᓪᓗᑕ. 
ᑐᑭᒧᐊᑦᑎᑕᐅᑦᑎᐊᖃᑦᑕᕐᓯᒪᓇᓱᒃᑕᓗ ᖃᐅᑕᒫᑦ ᑭᖑᕙᓐᖏᓪᓗᑕ ᐱᓕᕆᖃᑦᑕᕐᓂᐊᕋᑦᑕ. ᖁᐊᓇᖅ. 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. ᑲᑎᒪᔾᔪᑎᔅᓴᕗᑦ 4. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 2(4): ᑲᓇᑕᒥ ᐱᓐᖑᐊᕕᒃᔪᐊᓂᖅ ᓵᓚᒃᓴᖅᑐᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊᓗ ᑐᓐᖓᓱᖁᒋᕙᒃᑲ ᑎᑭᕋᕐᒪᑕ ᑲᑎᒪᔨᐅᖃᑎᕗᑦ. ᐅᖃᖅᑏ, ᐅᓪᓗᒥ 
ᓇᖏᕐᓯᔾᔪᑎᖃᖅᑐᖓ ᐅᐱᒍᓱᒍᒪᓪᓗᖓ ᑖᒃᑯᓇᓂ ᑲᓇᑕᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓂᕐᒥ ᐃᓚᐅᔪᓂᑦ 
ᐊᓪᓚᐃᑦ ᐱᓐᖑᐊᕈᓯᖏᓐᓄᑦ ᐃᓚᐅᔪᑦ ᑖᒃᑯᐊ ᓄᓇᓐᓃᓐᖔᖅᑐᑦ ᐃᑉᐱᐊᕐᔪᒻᒥ, ᑖᒃᑯᐊ ᒪᕐᕉᒃ 
ᓴᕕᕋᔭᒃᑖᕐᓯᒪᓕᕐᖓᑎᒃ. ᑖᓐᓇ ᓯᕗᓪᓕᖅ ᑖᒥ ᓇᕿᑕᕐᕕᒃ, ᒎᓗᒥᒃ ᓴᕕᔭᒃᑖᓚᐅᕐᒪᑦ ᐊᒻᒪᓗ ᑖᓐᓇ ᐊᕐᓇᐅᓪᓗᓂ 
ᐊᓗᑭ ᑭᒍᑦᑕᖅ, ᑖᓐᓇ ᕿᓪᓕᖅᑐᒥᒃ ᓯᐅᓪᕗᒥᒃ ᓴᕕᕋᔭᒃᑖᓚᐅᕐᒪᑦ.  
 
ᐊᒻᒪ ᑕᐃᒪ ᐅᓪᓗᒥ ᐊᔭᒐ ᓖᑎᐊ ᓇᓱᒃ ᓇᒡᓕᐅᑎᖕᒪᑦ, 74-ᓂᒃ ᐊᕐᕌᒍᖃᓕᕐᖢᓂ ᐅᓪᓗᒥ ᓇᓪᓕᐅᑎᓯᒪᑦᑎᐊᖁᕙᕋ 
ᐊᒻᒪᓗ ᑕᐃᒃᑯᐊ ᓇᓪᓕᐅᑎᖃᑎᒋᔭᖏᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 010 - 2(4): ᐅᐱᒍᒧᓐᓂ ᑕᑯᕋᓐᓈᑎᑦᑎᓂᕐᒥᑦ “Beauty and the Beast” 

(ᑐᑐ) 
ᑐᑐ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒋᑦᑎᑦᑕᐅᖅ ᑕᒡᕗᖓ. ᑎᑭᑦᑐᓇᖅᑐᐊᓐᓅᒐᑦᓯ.  
 
ᐱᒋᐊᓚᐅᖏᓂᓐᓂ ᐅᖃᐅᓯᒃᓴᓐᓂᒃ ᐅᖃᕈᒪᑐᐃᓐᓇᖅᑐᖓ Kara ᓇᓪᓕᐅᑎᔪᐊᓐᓅᒻᒪᑦ ᐸᓂᒐ, ᓇᓪᓕᐅᑎᑦᑎᐊᕐᓕ. 
Party-ᖃᑎᖃᕐᓂᐊᖅᖢᓂᓗ 25-ᓂᑦ ᐃᓕᓐᓂᐊᕐᕇᖅᐸᑕ ᐅᓪᓗᒥ.  
 
ᖁᕕᐊᓱᑦᑎᐊᓂᐊᖅᑐᒃᓴᐅᔫ ᐅᓪᓗᒥ. ᓇᓪᓕᒋᕙᕋ ᐅᖃᐅᔾᔭᐅᓂᐊᖅᐳᖅ. 12-ᔫᓕᕇᖅᑐᖏᓐᓇ. 
ᐅᓪᓗᖃᑦᑎᐊᕐᓂᐊᖅᐳᑎᑦ ᑎᐊᕋ. 
 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ ᐱᓕᒻᒪᔅᓴᖃᑦᑕᖅᑐᓂᒃ 
ᐱᔅᓯᐸᒃᑲᓗᐊᖅᑎᓪᓗᒍ ᐃᓕᓐᓂᐊᖅᕕᐊᓗᒻᒥᒃ ᑕᐃᒃᑯᐊ ᐅᐱᒋᔭᐅᔪᓐᓇᑦᑎᐊᕐᓚᐅᕐᒪᑕ  

ᖁᓐᖏᐊᖅᑕᐅᔪᓐᓇᓚᐅᖅᑐᖅ “Beauty and the Beast.” ᑖᒃᑯᐊ ᐅᓂᒃᑳᖅᑐᐊᖏᑦ ᖃᓪᓗᓈᓐ. ᑎᓕᐅᕆᔪᑦ 
ᐅᕙᑦᑎᓐᓄᑦ ᕿᒥᕐᕈᓇᖁᔨᓪᓗᑎᒃ ᖄᑦᑕ ᓱᓕᓗ ᐃᓗᑦᑎᓐᓂᒃ ᕿᒥᕐᕈᓇᖁᓪᓗᑕ ᑭᓇᒃᑯᓕᒫᑦ ᐱᐅᓂᖃᑦᑐᐃᓐᓇᐅᒻᒪᑕ 
ᐃᓗᖏᑎᒍᑦ. 
 
ᐅᖃᖅᑏ, ᐅᖃᖅᑲᐅᒐᒪ ᐃᓕᓐᓂᐊᕐᕕᐊᓗᒃ ᑕᐃᒃᑯᐊ ᑕᑯᒃᓴᐅᑎᑦᑎᓚᐅᕐᒪᑕ ᐱᐅᔪᒻᒪᕆᓐᓂᒃ. ᐃᑲᕐᕋᒐᓵᓗᓐᓂᒃ 
ᐱᓕᒻᒪᔅᓴᖃᑦᑕᓚᐅᖅᑐᓐ ᖁᓐᖏᐊᖅᑕᐅᖃᑦᑕᖅᑐᑦ, ᓂᑦᔮᑎᑦᑎᔩᑦ ᐊᒻᒪᓗ ᐊᓐᓄᕌᓂᒃ ᓴᓇᔨᐅᔪᑦ ᐊᒻᒪᓗ 
ᐃᑯᒻᒪᖅᑯᑎᓕᕆᔩᓐ. 
 
ᐅᖃᖅᑏ, ᐊᑯᓂᐊᓘᓕᕋᔭᕋᒪ ᐅᖃᓕᒫᖅᑕᐃᓐᓇᕆᒍᒃᑭᓐ ᑭᓯᐊᓂᓕ ᑕᕝᕙᓂ ᓴᖅᑭᔮᖅᑎᑦᑎᓂᐊᕐᕋᒪ ᐃᓛᒃ 
ᑕᑯᔪᓐᓇᓂᐊᕐᕋᑦᓯᐅᒃ ᑎᑎᕋᖅᓯᒪᔪᑦ. ᐃᓘᓇᓪᓗᖏᑦ ᖃᓄᐃᒻᒪᑦ ᑕᐃᓐᓂᖏᒻᒪᖔᒃᑭᓐ ᖃᐅᔨᓂᐊᕐᕋᑦᓯ. 
ᐊᑯᓂᐊᓘᓕᒑᒻᒪᓐ. 
 
ᐅᖃᖅᑏ, ᑕᐃᒪᓐᓇᐃᓕᐅᖅᑐᖃᑦᑎᓪᓗᒍ ᓄᓇᓕᓐᓂ ᐃᑲᔪᖅᑐᖅᑕᐅᖃᑦᑕᕐᒪᑕ business-ᖃᑦᑐᓄᑦ. 
ᖁᔭᓐᓇᒦᕈᒪᓪᓗᒋᓪᓗ ᑕᐃᒃᑯᐊ ᒥᓐᓂᑐᓐᖏᑎᐊᖅᑐᑎᒃ ᑮᓇᐅᔭᖃᑦᑎᑦᑎᓚᐅᖅᑐᓐ.  
 
ᐅᖃᖅᑏ, ᑖᓐᓇ ᑭᖑᓪᓕᖅᐹᒥ ᐃᓕᓐᓂᐊᕐᕕᐊᓗᒻᒥ ᖁᓐᖏᐊᖅᑕᐅᓂᐊᖅᑐᑦ ᑕᐃᒃᑯᐊ ᑭᖑᓪᓕᖅᐹᕆᒻᒪᔾᔪᒃ. 
ᐃᓕᓐᓂᐊᕐᓂᕐᒥᓂᒃ ᐃᖅᑲᓇᐃᔭᖅᓯᓂᐊᕐᓕᕐᒪᑕ ᐅᐱᒋᔪᒪᓪᓗᒋᑦ, ᓗᐊᕆᓐ ᓲᔅᑭ, ᔪᐃᓐ ᓴᐃᒪᓐᓴᓐ, Hᐃᐅᕆᔅ ᐋᓕ 
ᓯᕗᓂᒃᓴᖃᑦᑎᐊᖁᓪᓗᒋᓐ. 
 
ᐅᖃᖅᑏ, ᐃᑉᐸᔅᓴᖅ ᓂᑯᕕᓚᐅᕐᕋᒪ ᐅᐱᒋᔪᒪᓪᓗᒋᑦ ᐊᑦᔨᒌᖏᑦᑑᓂᖏᑦ ᐃᖃᓗᓐᓂ ᓄᓇᒋᔭᑦᑎᓐᓂ. 
ᐅᐱᒍᓱᑦᑎᐊᖅᑐᖓ ᐊᑦᔨᒌᖏᑐᓂᒃ ᐃᖃᓗᒻᒥᐅᑕᖅᑕᖃᒻᒪᓐ. ᐊᑦᔨᒌᖏᑦᑐᓂᓪᓗ ᑕᑯᔪᓐᓇᖃᑦᑕᖅᖢᑕ 
ᓴᓇᓐᖑᐊᒐᐅᔪᓂᒃ.  
 
ᐃᓘᓇᓯ ᐊᐱᕆᓕᖅᐸᓯ ᐅᐱᒋᔪᒪᓪᓗᒋᑦ ᐃᓘᓇᖏᑦ ᑕᐃᒃᑯᐊ ᓴᓇᓚᐅᖅᑐᓐ ᖁᓐᖏᐊᖅᑕᐅᔪᓯᑦᓴᒥᒃ Beauty and 
the Beast-ᒥᑦ. ᐊᒻᒪ ᖁᓐᖏᐊᑕᐅᒃᑲᓐᓂᓛᕐᒪᑕ ᕿᓚᓈᑦᑎᐊᖅᐳᒍᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐱᑕᖃᖅᑰᖏᒻᒪᑦ. ᑲᑎᒪᔾᔪᑎᒃᓴᑎᓐᓄᑦ ᑲᑎᒪᔾᔪᑎᒃᓴᕗᑦ 5. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 6. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ.  
 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᒪᓕᒐᓕᐅᖅᑎᐅᖃᑎᒃᑳ, ᒫᓐᓇ ᐱᕕᖃᑦᑎᑕᐅᔪᒪᓪᓗᖓ ᐃᓕᓴᖅᓯᓂᕐᒥᒃ. ᐅᓪᓗᒥᑦᑕᐅᖅ 
ᓇᓪᓕᐅᑎᔪᖁᑎᕗᓐ 26-ᕈᖅᑐᖅ. ᑐᓵᔨᖁᑎᑦᑕ ᐃᓚᖓᓐ, ᐊᑎᑯᓗᒐ ᓇᐃᒥ ᕿᓚᕝᕙᖅ, ᐸᖕᓂᖅᑑᕐᒥᐅᖅ, Happy 
Birthday. 
 
ᖁᔭᓐᓇᒦᒃ. ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᒃᑳ, ᒪᒥᐊᓇᖅ, ᑕᑯᔪᓐᓃᕐᓂᕋᓗᐊᕐᕋᒃᑯᑦ. ᐊᕐᕕᐊᓄᑦ ᒪᓕᒐᓕᐅᖅᑎ, 
ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᔪᒪᓪᓗᖓ ᑕᕝᕙᓂ ᐊᖏᔪᒐ ᑕᐃᓐᓇ ᐱᐊᓐ ᑯᕕᒃ ᑕᐅᕙᓃᑦᑐᖅ 
ᖃᐅᔨᒪᔭᐅᓕ. ᐃᓕᑕᕆᔪᒪᒐᒃᑯ ᐊᖏᔪᑦᑎᐅᓂᕋᖅᑕᐅᓲᖑᒻᒪᑦ. ᐅᕙᓐᓄᑦ ᓄᖃᕆᔭᐅᓂᕋᖅᑕᐅᓲᖑᓪᓗᖓᓗ. 
ᖁᔭᖓᑎᑦᑎᔪᒪᔪᖓ ᑖᒃᓱᒥᖑ ᓄᑲᑯᓗᒐ ᑕᐃᓐᓇ, ᓄᑲᓪᓚᕆᒋᓪᓗᒍ. 

ᐊᒻᒪᓗ ᓴᓂᐊᓃᑦᑐᖅ ᐃᓪᓗᕋ, ᔮᓂ ᑐᓐᖓᓱᒋᑦᓯ ᑕᕝᕗᖓ. ᐊᒻᒪᓗ ᐊᕐᕕᐊᕐᒥᐅᑕᖅ ᐃᑲᓂ ᐃᓱᐊᓃᑦᑐᖅ, 
ᐃᓱᓪᓚᕆᐊᓃᑦᑐᖅ ᕿᒫᓚᐅᕐᒫᑎᒍ ᒪᒥᐊᓇᐅᒐᓗᐊᖅ ᐊᕐᕕᐊᒥᐅᑕᑎᒍᑦ ᑭᓯᐊᓂ ᑕᑯᐃᓐᓇᕋᒃᑯ ᐃᓕᑕᕆᔭᐅᓕ, 
ᑐᓐᖓᓱᒋᑦ ᑖᒻᒥ, ᐃᖅᑲᐅᒪᖃᑦᑕᖃᑦᑎᒋᑦ. ᐊᕐᕕᐊᕐᒥᐅᑕᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑲᑎᒪᔾᔪᑎᒃᓴᑎᓐᓂ 6. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᐃᖃᓗᐃᑦ 
ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐃᓕᓴᖅᓯᒍᒪᔪᖓ ᑐᓐᖓᓱᒃᑎᑦᑐᒪᓪᓗᒍ 
ᓂᕈᐊᖅᑕᐅᕕᒋᓯᒪᔭᓐᓃᖔᖅᑐᖅ, ᐱᖃᕐᓂᕆᔭᕋ, Hᐊᑭᑦᑎᓂᒃ ᖁᓐᖏᐊᑦᑎᐊᕌᓗᓗᐊᖃᑦᑕᓚᐅᖏᑦᑐᖅ ᔫᐱ 
ᑕᐃᕕᑎ, ᑕᐃᑲᓃᑦᑐᖅ ᐊᒻᒪ ᔫᑕᓂ ᑕᐃᕕᑎ ᑕᐃᑲᓃᒃᑐᖅ ᐊᒻᒪ ᔫᑕᓂ ᑕᐃᕕᑎ ᑕᐃᑲᓃᒃᑐᖅ. 
 
ᐊᒻᒪ ᑲᑎᒪᔨᐅᖃᑎᒐ ᒥᔅᑐ ᐲᑯ ᑕᒫᓃᒃᑯᓂ, ᐱᕕᒃᓴᕐᒥᓂᒃ ᒫᓐᓇ ᑐᓐᖓᓱᒃᑎᑦᑎᒐᔭᖅᑑᒐᓗᐊᖅ ᒪᐃᓕᐅᓚᐅᕐᓯᒪᔪᒥ 
ᔭᓐ ᒪᑎᐅ ᑕᕝᕗᖓ ᒪᓕᒐᓕᐅᕐᕕᖕᒧᑦ ᐅᕙᓃᖃᑎᖃᕐᒪᑦ. 
 
ᐃᓕᓐᓂᐊᖅᑎᑦᑎᔪᑦ ᑮᓇᐅᔭᓕᕆᓂᕐᒥᒃ ᓯᓚᑦᑐᓴᕐᕕᒃᑯᑦ. ᑕᕝᕙ ᐃᓕᓐᓂᐊᖅᑎᖏᑦ ᑕᒫᓃᒃᑐᑦ. ᒥᔅᑐ ᐲᑯ ᑭᒡᒐᑐᕐᓗᒍ 
ᑐᓐᖓᓱᒃᑎᒃᑐᒪᕙᒃᓯ. ᒥᔅᑐ ᒪᑎᐅᑯᓐᓂᒃ ᐃᖅᑲᓇᐃᔭᖅᑎᖏᓪᓗ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 6. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ.  
 
ᑕᒪᕐᒥᓕᒫᖅ ᐳᓛᖅᑎᒋᔭᕗᑦ ᑐᓐᖓᓱᖁᓪᓗᒋᑦ ᒪᓕᒐᓕᐅᕐᕕᖕᒧᑦ. ᑐᓐᖓᓱᒃᑎᐊᕆᑦᓯ ᐊᒻᒪᑦᑕᐅᖅ ᐅᓪᓗᒥ ᐊᑐᖅᑕᕗᑦ 
ᑮᓇᐅᔭᖅᑑᑎᑦᓴᓄᑦ ᐅᓪᓗᕆᔭᐅᖕᒪᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᕗᑦ ᐱᕕᑲᒃᑲᓂᐊᕐᔪᖁᓪᓗᒋᑦ ᕿᒥᕐᕈᓂᕐᒥᑦ 
ᐅᓂᒃᑳᖑᕋᑖᖅᑐᓂᒃ ᒫᓐᓇ ᓄᖅᑲᖓᑲᐃᓐᓇᓂᐊᖅᑐᒍᑦ ᐊᒻᒪᓗ ᐅᑎᕐᓂᐊᖅᑐᒍᑦ ᒪᓕᒐᓕᐅᕐᕕᖕᒧᑦ 3:00ᒥ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:16ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:04ᒥ 
 
ᐅᖃᖅᑎ: ᖁᔭᓐᓇᒦᒃ ᐅᑎᕐᒥᒐᑦᓯ. ᑲᑎᒪᔾᔪᑎᒃᓴᕗᑦ 7. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ 
ᒪᓕᒐᓕᐅᖅᑎ, ᒥᔅᑐ ᑐᑐ. 
 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 007 - 2(4): ᐊᕐᕌᒍᒧᑦ ᐋᖅᑭᒃᓱᖅᑕᐅᓯᒪᓂᖏᑦ ᓂᕆᐅᒋᔭᐃᑦ - ᑮᓇᐅᔭᐃᑦ ᐅᓂᒃᑳᖓᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᒥᓂᔅᑕᕆᔭᖓᑦ ᑮᓇᐅᔭᓕᕆᔨᒃᑯᑦ ᒪᕐᕉᓐᓂᒃ ᐱᒻᒪᕆᐅᔫᓐᓂᒃ 
ᑐᓴᖅᑲᐅᓐᖏᑕᒃᑲ ᐅᖃᐅᓯᕆᔭᖏᓐᓂ ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᖓᐅᑎᖃᑦᑎᓪᓗᒍ ᓂᕆᐅᒃᑐᒃᓴᐅᕗᖅ 
ᐊᐱᖅᑯᑎᒃᓴᖃᑦᑐᖃᓐᓂᐊᕐᓂᖓᓂᒃ ᑖᑦᓱᒧᖓ.  

ᒥᓂᔅᑕ ᓇᓗᓇᐃᖅᓯᖃᐅᒻᒪ ᓄᓇᕗᑦ ᒐᕙᒪᒃᑯᖏᓐᓂ ᐊᖏᖃᑎᒌᒍᑎᖏᑦ ᐃᖅᑲᓇᐃᔭᖅᑎᖏᑕ ᒐᕙᒪᒃᑯᑦ 
ᓯᑎᑉᐱᕆᒥ ᐃᓱᓕᓚᐅᕐᓯᒪᒻᒪᑦ ᐊᕐᕌᓂ. ᐱᒻᒪᕆᐊᓘᖕᒪᑕ ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖃᑎᒌᑦᑎᐊᕆᐊᖃᕐᒪᑕ. ᐃᒃᐸᒃᓴᖅ ᓯᕗᓕᖅᑎ ᐅᐱᒍᓱᓚᐅᕐᒪᑦ ᒐᕙᒪᒃᑯᑦ ᐃᖅᑲᓇᐃᔭᕐᑎᖏᓐᓂᒃ 
ᐃᖅᑲᓇᐃᔭᖃᑦᑕᓐᓂᕆᔭᖏᓐᓄᓂᓛᒃ.  
 
ᒥᓂᔅᑕ ᑐᓴᖅᑎᑦᑎᔪᓐᓇᕐᒪᖔᑦ ᖃᓄᖅ ᑮᓇᐅᔭᓕᕆᓂᖅ ᐊᕐᕌᒍᐊᓂ ᐱᖃᓯᐅᔾᔨᓂᐊᕐᒪᖔᑕ ᐊᖏᖃᑎᒌᒐᓱᐊᕐᓗᑎᒃ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑮᓇᐅᔭᓕᕆᔨᒃᑯᑎᒍᑦ ᐃᖅᑲᓇᐃᔭᖅᑐᓕᕆᔨᒃᑯᑎᒍᓪᓗ 
ᓴᓂᕐᕙᐃᓯᒪᓕᖅᑑᑦ ᑮᓇᐅᔭᓂᒃ ᑕᒪᒃᑯᓄᖓ ᐊᑐᕈᓐᓇᕆᐊᕈᒫᖅᑐᓂᒃ. ᑖᒃᑯᐊ ᐊᖏᖃᑎᒌᒐᔭᓐᓂᖅᐸᑕ ᑕᐃᒃᑯᐊ 
ᐊᑭᑦᑐᕆᐊᕋᔭᓐᓂᖅᐸᑕ ᑮᓇᐅᔭᓂᒃ ᕼᐊᓂᒃᕙᐃᓯᒪᕙᒃᑐᒍᑦ. ᒪ'ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓗᓕᑯᓘᔭᖏᓐᓂᒃ ᑐᓴᒃᑲᓐᓂᕈᒪᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐊᐱᕐᓲᑎᒋᓛᖅᐸᒃᑲ. ᐅᓪᓗᒥ ᐊᐱᕐᓲᑎᖃᓐᓂᐊᕋᒪ ᐅᖃᐅᓯᕐᖓᐅᑎᒋᖃᐅᔭᖓᓂᒃ.  
 
ᕿᒥᕐᕈᓇᖅᖢᒋᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕆᔭᐅᔪᑦ ᓄᓇᕗᑦ ᒐᕙᒪᒃᑯᖏᑕ ᐅᖃᐅᓯᖃᓚᐅᕐᒪᑕ 
ᐊᑐᓕᖁᔭᓕᐊᕆᓚᐅᖅᑕᖓᓂᒃ ᑮᓇᐅᔭᖅᑐᕈᑎᒃᓴᓄᑦ. ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᕐᓯᒪᔪᕐᓯᐅᕐᑎᐅᑉ 
ᐊᑐᓕᖁᓚᐅᖅᑕᖏᓐᓂ ᒥᓂᔅᑕ ᐅᖃᐅᑎᔪᓐᓇᕐᐹᑎᒍᑦ ᖃᖓᒃᑯᑦ ᐃᓱᒪᓕᐅᕐᓂᐊᕐᒪᖔᑕ ᐱᔾᔪᑎᒋᓪᓗᒋᑦ 
ᐊᑐᓕᖁᔭᓕᐊᕆᔭᐅᔪᔪ ᕿᒥᕐᕈᓇᖁᔨᔪᑦ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᑕ ᓯᐊᒻᒪᕐᑎᕆᓯᒪᔾᔪᑎᒋᔭᖏᓐᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
  
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᑕᒪᓐᓇ ᐱᓕᕆᐊᕆᑐᐃᓐᓇᕐᑕᕗᑦᕼᐅᓕ. ᑖᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᑮᓇᐅᔭᓕᕆᔨᒃᑯᓐᓂ ᑕᒪᑐᒥ ᖃᓄᖅᑑᕈᑎᖃᐃᓐᓇᑐᑦᓱᓕ. ᑕᒪᒃᑯᐊᓗ ᖃᖓᑦᑕᕐᓯᒪᔪᒃᑯᑦ 
Broadband-ᖑᓂᕋᖅᑕᐅᔪᑦ ᐊᑐᕆᐊᖃᖅᑕᕗᑦ ᑕᒪᓐᓇ ᖃᓄᖅᑑᕈᑎᒋᓯᒪᓪᓗᒍᓗ ᓱᓕ ᑖᒃᑯᐊ ᒐᕙᒪᑐᖃᒃᑯᓪᓗ 
ᐅᕙᒍᓪᓗ. ᖄᑯᒍᓪᓗᐊᕕᒃ ᑕᒪᓐᓇ ᓇᓗᓇᐃᕈᓐᓇᕐᓯᓂᐊᕐᒪᖔᒃᑯ ᒫᓐᓇ ᐅᖃᕈᓐᓇᖏᑦᑐᖓᓱᓕ. ᑭᓯᐊᓂ 
ᐱᓕᐊᕆᓂᓗᐃᓐᓇᖅᑕᕗᑦ. ᒪ'ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᒃᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᓕᐊᓇᕋᓐᓄᖔ ᐊᐱᕐᓱᑲᓐᓂᕈᓐᓇᓂᐊᖅᑐᖓ ᑕᐃᒃᑯᐊ 
ᒪᓕᒐᓕᐅᕐᑎᓕᒫᑦᑎᐊᑦ ᑕᒫᓂ ᐃᑲᔪᖅᑎᐅᖕᒪᑕ ᒥᓂᔅᑕᒥᒃ ᓄᑖᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔪᒪᓪᓗᑎᒃ 
ᐊᖏᖃᑎᒌᒍᑎᓂᒃ ᐊᖑᒻᒪᑎᑦᓯᐊᖅᑐᓂᒃ ᓄᓇᕗᖕᒥᐅᓄᑦ ᐱᔭᕆᐊᖃᖅᑕᖏᓐᓂᒃ. ᓂᕆᐅᑦᑎᐊᖁᓪᓗᑕ ᐃᒪᓐᓇ 
ᓂᕆᐅᑦᑎᐊᖁᒐᓗᐊᖅᖢᑕ ᐸᕐᓇᒃᓯᒪᔭᕆᐊᖃᕋᑦᑕ ᐊᑲᐅᖏᓂᖅᐹᒥᒃ ᓴᖅᑭᒃᑎᔪᖃᖅᐸᑦ.  

ᓲᕐᓗ ᒥᓂᔅᑕ ᐅᐱᒋᔪᒪᔭᕋ ᑖᓐᓇ ᐃᒪᓐᓇ ᐅᖃᖅᑲᐅᖕᒪᑦ ᐱᐅᔪᑯᓘᕋᓐᓄᖏᒻᒪᑕᒎᖅ ᑮᓇᐅᔭᖁᑎᒋᔭᖏᑦ ᒐᕙᒪᒃᑯᑦ 
ᐱᐅᓯᒋᐊᕈᓐᓇᒥᒻᒪᑕ. ᓈᖕᒪᒋᓗᑎᒍᓪᓗ ᑕᒪᓐᓇ ᑕᐃᒪᓐᓇᐃᓐᓂᕆᔭᖓ.  
 
ᒥᓂᔅᑕᐅᑉ ᐅᖃᐅᑎᔪᓐᓇᐹᑎᒍᑦ ᖃᓄᐃᑦᑐᓂ ᓇᓖᕌᕈᑎᑕᖃᕐᒪᖔᑦ, ᓲᕐᓗ ᐊᑐᓕᖅᑎᑦᑎᓂᖅ ᐃᖅᑲᓇᐃᔭᖅᑏᑦ 
ᐊᑭᓕᕐᓱᖅᑕᐅᖏᓪᓗᑎᒃ ᓄᖅᑲᖔᖅᑎᑕᐅᖃᑦᑕᕐᓗᑎᒃ ᐊᒻᒪ ᖃᓄᐃᑦᑐᓂᒃ ᓇᑲᑎᕆᓂᐊᖅᐸᑦ ᐊᑭᓕᒃᓴᕗᑦ 
ᐊᖏᓪᓕᓗᐊᖁᓇᒋᑦ? ᖁᔭᓐᓇᒦᒃ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᒫᓐᓇ ᐋᖅᑭᒃᓯᒪᔪᑦ ᐊᓯᐊᓂᒃ ᐋᖅᑮᓯᒪᓗᐊᓐᖏᑦᑐᒍᑦ 
ᐃᓱᒪᒋᔭᖃᖅᓯᒪᓗᐊᓐᖏᑦᑐᒍᓱᓕ. ᑕᐃᒃᑯᐊ ᑕᒪᒃᑯᓄᖓ ᓄᓇᕗᖕᒥᐅᓄᑦ ᐊᑐᓐᓂᖃᖅᑐᓂᒃ ᐱᓕᕆᐊᕆᔭᑉᑎᓐᓂᑦ 
ᑲᔪᓯᑎᑦᓯᓂᐊᖅᑐᑦ ᐱᓕᕆᐊᑦ.  
 
ᒫᓐᓇ ᖁᐊᖅᑎᓯᒪᓐᖏᑦᑐᑦ, ᐊᓯᖏᓕ ᖁᐊᖅᑎᓯᒪᑐᐃᓐᓇᑐᑦᓱᓕ. ᑕᒪᓐᓇ ᖃᓄᖅ ᐊᑯᓂᐅᑎᒋᓂᐊᕐᒪᖔᑦ ᐃᒻᒪᖄ 
ᔫᓐᒧᓪᓘᓐᓃᑦ ᖃᓅᓂᐊᖅᐸᑭᐊᖅ ᕼᐃᑕᕐᒥᕐᒥ ᑕᑯᓂᐊᕋᓗᐊᖅᑕᕗᓱᓕ ᑭᓯᐊᓂ ᑕᒪᑐᒪ ᐊᓯᐊᒍᑦ 
ᐋᖅᑭᒃᓱᐃᓯᒪᓗᐊᓐᖏᑦᑐᒍᓱᓕ ᐃᓛᒃ ᖃᓄᖅᑑᕈᑎᒋᔭᕋᓗᐊᕗᑦ ᑕᕝᕙᓂ ᑮᓇᐅᔭᓕᕆᔨᒃᑯᓐᓂ. ᐊᓯᖏᓪᓕ ᑕᒪᒃᑯᐊ 
ᐱᓕᕆᕖᑦ ᐱᓕᕆᖃᑎᒋᑉᓗᒋᑦ. ᑭᓯᐊᓂ ᑎᐊ'ᓂᐊᓕᐅᕐᓂᐊᖅᐳᒍᑦ ᐅᑯᓂᖓ ᑮᓇᐅᔭᓂᒃ ᐱᓐᖏᒃᑯᑉᑕ ᒫᓐᓇ 
ᐅᖅᑲᖅᓯᒪᓗᐊᓐᖏᑦᑐᒍᑦᓱᓕ. ᒪ'ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃᖃᐃ ᑕᐃᒪᐃᓕᓐᓂᖏᑉᐸᑦ. ᐊᑐᕈᒫᖅᑐᓂᒃ ᐅᖃᖅᑲᐅᒻᒪᑦ, 
ᖃᓄᐃᓕᑐᐃᓐᓇᕆᐊᖃᒪᖔᖏᓐ, ᐊᓯᔾᔨᑐᐃᓐᓇᕆᐊᖃᓂᖓᓂᒃ, ᐱᐅᓯᒋᐊᕐᓗᓂᓘᓐᓃᓐ. ᑕᐃᒃᑯᐊ ᑮᓇᐅᔭᐃᓐ 
ᑐᓂᔭᐅᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖏᓪᓕᒋᐊᖅᑕᐅᑉᐸᑕ ᐃᓚᒋᐅᕈᑎᒃᓴᓂᒎᖅ ᓴᖅᑭᑦᑎᔪᒫᒻᒪᑕ 
ᑮᓇᐅᔭᖅᑐᕈᑎᒃᓴᓄᑦ. 
 
ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕ ᐅᖃᐅᓯᖃᖃᑦᑕᕐᒪᓐ ᐊᖑᒻᒪᑎᖁᓪᓗᒋᑦ ᐱᕈᖅᐸᓪᓕᐊᔪᓂᒃ ᐊᒻᒪᑦᑕᐅᑎ 
ᐊᐅᓚᑦᔭᑦᑕᐅᒋᐊᖅᑐᓂᒃ ᐱᒋᐊᖅᑕᐅᓯᒪᔪᓂᒃ ᑮᓇᐅᔭᑭᔅᓴᒧᑦ ᑕᕝᕙᓂ ᐅᖃᐅᓯᐅᓯᒪᖏᑦᑐᓂᒃ. 
ᑕᐃᒪᐃᓕᑲᐃᓐᓇᖅᐸᑕᓕ ᐃᖏᕐᕋᓂᕆᔭᖓ ᑕᐃᒃᑯᐊ ᐊᑐᖅᐸᑦᑕᕗᓐ ᑮᓇᐅᔭᖅᑐᕈᑎᒃᓴᐃᑦ ᓵᑦᑎᓐᓄᐊᕌᖓᑕ 
ᑲᑎᒪᔨᕋᓛᖑᓪᓗᑕ ᕿᒥᕐᕈᓇᕐᓂᐊᕐᓗᑎᒍ ᒪᓕᒐᓕᐅᖅᕕᐅᑉ ᐃᓗᐊᓂ ᓴᖅᑭᑕᐅᓚᐅᖏᓐᓂᖏᓐᓂ.  
 
ᒥᓂᔅᑕ ᐊᖏᕈᓐᓇᖅᐹ ᓯᕗᓐᖓᒍᑦ ᐃᓚᒋᐊᕈᑎᑕᖃᕐᓂᖅᐸᓐ ᑮᓇᐅᔭᖅᑐᕈᑎᔅᓴᓄᑦ ᑲᑎᒪᔨᕋᓛᓄᑦ 
ᕿᒥᕐᕈᓇᖅᑳᑎᓪᓗᓂᒋᑦ. ᒪᓕᒐᓕᐅᖅᕕᐅᑉ ᐃᓗᐊᓄᑦ ᓴᖅᑭᓚᐅᖅᑳᑎᓐᓇᒋᑦ. ᑕᕝᕙᓂ ᒪᓕᒐᓕᐅᖅᑎᓕᒫᑦ 
ᓂᓪᓕᖅᕕᖃᕈᓐᓇᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᓄᑖᓂᒃ ᑮᓇᐅᔭᓂᒃ ᐊᑐᕆᐊᒃᑲᓐᓂHᐅᐊᓕᓐᓂᕈᑦᑕ ᑕᕝᕙᓂ 
ᐃᓪᓗᒥ ᐊᖏᖅᑕᐅᔭᕆᐊᖃᕈᒫᒻᒪᑦ ᑭᓯᐊᓂ Hᐃᕗᓂᖓᒍᑦ ᑖᒃᑯᐊ ᑲᑎᒪᔨᕋᓛᖑᔪᑦ ᐅᖃᖃᑎᒍᓐᓇᕋᔭᖅᑕᕗᓐ. 
ᖃᓄᖅᑑᖃᑎᒋᔪᓐᓇᕋᔭᖅᑕᕗᓪᓗ ᑕᐃᒃᑯᐊ ᑮᓇᐅᔭᓂᒃ ᓄᑖᓂᒃ ᓴᖅᑭᑦᑐᖃᕋᔭᖅᐸᓐ ᖃᓄᖅ 
ᐱᒋᐊᒃᑲᓐᓂᕈᓐᓇᕋᔭᖅᐱᑕ.  
 
ᐋᖅᑭᒃᓱᐃᓯᒪᓕᕈᑦᑕ ᑮᓇᐅᔭᓕᕆᔨᒃᑯᑎᒍᑦ ᑖᒃᑯᓂᖓ departments-ᑯᑦ ᑖᒃᑯᐊ ᑲᑎᒪᔨᕋᓛᒃᑯᑦ ᑕᒪᑐᒥᖓ 
ᐅᖃᖃᑎᒋᔪᓐᓇᕋᔭᖅᑕᕗᓐ. ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᓐ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 008 - 2(4): ᐃᓄᓐᓂᑦ ᐃᖅᑲᓇᐃᔭᖅᑎᑦᓯᓂᐅᓂᐊᖅᑐᖅ ᐅᔭᕋᕐᓂᐊᕐᓂᒥ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐅᖃᓪᓚᓐᓂᕆᖅᑲᐅᔭᐃᓐ ᐱᑦᔪᑎᒋᓪᓗᒍ. ᑐᓴᕐᓂᖅᑑᒐᓗᐊᖅ ᐃᓚᖓ, 
ᐃᓚᖓᓗ ᐳᐃᒍᖅᓯᒪᓗᐊᖅᑑᔭᒐᓚᒃᑕᓗ ᐱᒐᑦᑕ ᓴᖅᑭᓂᐊᕐᒥᔫᓗᐊᖅ ᐃᓚᖓ ᖃᐅᔨᒪᓇᖅᓱᓂ.  
 
ᐅᖃᖅᑎᑦᑎᔩ, ᐆᒥᖓᓕ ᑕᑯᖏᓐᓇᒪ ᑖᒃᑯᓇᓂ ᐅᖃᐅᓯᐅᔪᓂ, ᐅᖃᐅᓯᕆᔭᖏᓐᓂᒃ ᑮᓇᐅᔭᓕᕆᔨᐅᑉ 
ᐊᐱᕆᔪᒪᓪᓗᒍ. ᑕᒪᓐᓇ ᐅᖃᐅᓯᕆᖃᑦᑕᓚᐅᖅᑕᕗᑦ ᐅᑭᐅᒋᖅᑲᐅᔭᑦᑎᓐᓂ ᐸᕐᓇᒐᓱᐊᕐᓂᖅ, ᐊᑐᐃᓐᓇᐅᒐᓱᐊᕐᓂᖅ 
ᐅᔭᕋᖅᑕᕆᐊᓄᑦ ᐃᓄᓐᓂᒃ ᐱᓕᕆᔪᓐᓇᕈᑎᒋᕚᓪᓕᕈᓐᓇᕋᔭᖅᑕᖏᓐᓂᒃ. 
 
ᑮᓇᐅᔭᓂᕐ ᐊᑐᐃᓐᓇᕈᐃᕋᔭᕆᐊᒥᒃ ᐃᓱᒪᖃᑦᑕᓚᐅᖅᑎᓪᓗᑕ, ᑕᒪᓐᓇᑭᐊᖅ ᐃᓱᒪᒋᓯᒪᕙᐅᑉ, 
ᐅᖃᐅᓯᕆᓯᒪᔫᔭᖏᓪᓚᕆᒻᒪᒍ ᖃᒪᓂᑦᑐᐊᒥᓗ ᖃᐅᔨᓇᖅᑲᐅᓪᓗᓂ ᐱᓕᕆᒋᐊᒻᒪᑕ ᐅᑭᐅᕌᓗᒃᑯᑦ 
ᐃᒃᑮᕌᓘᓕᖅᑎᓪᓗᒍ ᐃᓄᐃᑦ ᐊᓃᕈᓐᓇᒐᓚᒃᑐᑑᒋᐊᖏᓐᓂᒃ ᑐᓴᕐᓇᓕᖅᑲᐅᒋᓪᓗᓂ ᑕᑉᐹᓂ 
ᐊᖅᑯᓯᐅᖅᑐᐊᓘᑎᓪᓗᒋᑦ.  
 
ᐊᑐᐃᓐᓇᐅᖏᑦᑐᒻᒪᕆᐊᓘᖅᑲᐅᒻᒪᑕ ᓄᓇᒃᑰᕈᑎᓐ ᓄᓇᓯᐅᑎᑦ ᐅᖁᒪᐃᑦᑐᓐᓂᐅᑎᐊᓗᐃᓐ ᑕᑯᓚᐅᖅᓯᒪᖏᑕᒻᒥᓄᑦ 
ᐃᑭᔭᕆᐊᖃᖃᑦᑕᖅᖢᑎᓪᓗ ᐱᔪᑦ, ᐃᑲᔪᖅᑕᐅᓂᖃᖏᑎᐊᖅᑲᐅᓪᓗᑎᓪᓗ ᐅᑭᐅᖑᓚᐅᖅᑐᒥᒃ 
ᑐᓴᕐᓇᖅᑐᑐᖃᐅᓚᐅᕐᕋᓗᐊᖅᑎᓪᓗᒍ. ᐊᒻᒪᓗ ᑕᐃᓐᓇ ᓄᖑᔪᐃᑦᑐᒥᒃ ᐃᓱᒪᒋᔭᐅᓕᕐᒥᔪᖅ ᖁᓕᑦ ᐃᓗᐊᓂ ᐅᑭᐅᓐ 
ᐃᖏᕐᕋᓯᔫᒫᓐᓂᐊᕋᓱᐊᖅᑎᓪᓗᒍ. ᖃᓄᑭᐊᖅ ᑕᒪᓐᓇ ᐋᖅᑭᒃᓯᓯᒪᒐᓚᖏᓚᖅ ᐅᕝᕙᓗ ᐃᓱᒪᒋᓯᒪᖏᓚᐅᒃ ᖃᓄᖅ 
ᑕᒪᒃᑯᐊ ᐃᓄᐃᑦ ᓴᓇᒃᕕᒃᓴᒧᑦ ᑕᐃᒃᑯᓂᖓ ᐃᖅᑲᓇᐃᔭᖅᕕᓴᒐᓚᓐᓄᑦ ᐊᑐᐃᓐᓇᕈᖅᑎᑕᐅᕚᓪᓕᕈᑎᒃᓴᖏᓐᓄᑦ 
ᐃᓱᒪᓯᒪᔪᖃᒐᓚᒻᒪᖔᖅ. ᖁᔭᓐᓇᒦᒃ, ᐅᖃᖅᑎᑦᒃᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᐃᒪ ᑕᕝᕙᓂ ᐅᓪᓗᒥ ᐅᓂᒃᑳᑎᓪᓗᖓ ᑕᐃᓐᓇ 
ᐃᓕᓐᓂᐊᖅᕕᐅᓇᔭᖅᑐᖅ ᑲᖏᖅᖠᓂᕐᒥ ᓴᓇᔭᐅᕙᓪᓕᐊᔪᖅ. ᑕᐃᓐᓇ ᐊᑐᖅᐸᓪᓕᐊᒋᐊᓕᕐᓂᐊᕐᒪᑦ ᑕᒪᒃᑯᓂᖓ 
ᐅᔭᕋᓐᓂᐊᖅᑎᓄᓪᓗ ᐱᓕᕆᐊᒃᓴᐅᓇᔭᖅᑐᓄᑦ. ᐊᑐᓐᓂᖃᓗᐊᖏᓐᓇᓂᐊᖅᑐᓂ ᓇᓗᓇᖏᑦᑐᓂ. ᓱᓕ ᑖᒃᑯᐊ 
ᐃᖃᓗᓐᓂᓗ, ᐃᖃᓗᒃᑑᑦᓯᐊᕐᒥᓗ. 
 
ᐃᓕᓐᓂᐊᕐᕕᑦᑕᐅᖅ ᐋᖅᑭᒃᓱᒐᐅᒃᑲᓂᕐᓂᐊᖅᑐᑎᒃ. ᑭᓯᐊᓂ ᑕᐃᒃᑯᐊ ᐆᑦᑑᑎᒋᓚᐅᖅᑕᖓ ᖃᒪᓂᖅᑐᐊᕐᒥ ᒫᓐᓇ 
ᑕᐃᒃᑯᐊ ᐊᖅᑯᓯᐅᖅᑐᑦ. ᐄ, ᖁᕕᐊᒋᕕᔾᔪᐊᖅᑕᕗᑦ ᖃᒪᓂᖅᑐᐊᕐᒥ. ᑕᐃᒃᑯᐊ ᓄᓇᓯᐅᑎᑦ ᐊᖏᔪᖅᔪᐃᓐ 
ᓄᓇᒃᑯᕈᑎᑦ ᐊᖏᔪᖅᔪᐃᓐ ᑎᑭᑐᐊᕐᒪᑕ ᑕᐃᒃᑯᐊ ᐅᔭᕋᖅᑕᕆᐊᖑᓚᐅᖅᑐᑦ Cumberland-ᑯᑦ. ᑕᐃᒃᓱᒥᖓ 
ᓇᒻᒥᓂᖃᓚᐅᖅᑎᓪᓗᒋᓐ. ᐅᑭᐊᒃᓵ ᐃᓕᓐᓂᐊᕐᑎᑦᑎᒋᐊᓕᓚᐅᖅᓯᒪᒻᒪᑦ ᐃᓄᓐᓂᒃ ᐊᒥᓱᓂᒃ.  
 
ᐊᒻᒪᓗ ᐊᒥᓱᑦ ᐃᓕᓐᓂᐊᕐᕆᐊᖅᑕᓚᐅᖅᑐᑎᒃ ᑕᐅᓄᖓ ᐊᓐᑎᐅᕆᐅᒧᑦ. ᑕᐃᒪ ᑕᐃᒃᑯᐊ 
ᐱᓕᕆᔪᓪᓗᑦᑖᑦᓯᐊᖑᓕᕐᒪᑕ ᒫᓐᓇ ᖃᒪᓂᖅᑐᐊᕐᒥ ᐃᓕᓐᓂᐊᖅᕆᐊᑦᑕᓚᐅᖅᑐᑦ. ᖃᒪᓂᖅᑐᐊᕐᒥᓪᓗ, 
ᖃᖏᖅᖠᓂᕐᒥᓪᓗ, ᑎᑭᕋᔾᔪᐊᕐᒥᓪᓗ ᓇᑭᓪᓗᑭᐊᖏᒃᑯᐊ. 45-ᖑᖅᑰᒻᒪᑕ ᐃᓄᐃᑦ ᒫᓐᓇ ᑕᐃᑲᓂ ᐊᖅᑯᓯᐅᖃᑕᐅᔪᑦ. 
ᐃᒻᒪᖃ 65-ᖑᒐᓗᐊᖅᑎᓪᓗᒋᑦ ᑕᒪᒃᑭᒃ ᑲᑎᑦᑐᒋᑦ ᑕᐃᑲᓂ ᐱᓕᕆᔪᑦ.  
 
ᑖᒃᑯᐊ ᒫᓐᓇ ᐃᓄᐃᑦ ᑕᐃᑲᓂ ᐱᓕᕆᖃᑕᐅᔪᑦ ᑲᒻᕗᓚᓐᑯᓐᓂ ᐃᓕᓐᓂᐊᖅᑎᑕᐅᒋᐊᓚᐅᕐᓯᒪᒻᒪᑕ ᑭᓯᐊᓂ ᑕᒪᓐᓇ 
ᐃᓕᓐᓂᐊᖅᑎᒃᓯᓂᖅ ᐱᕙᓪᓕᐊᑐᐃᓐᓇᕐᓂᐊᖅᑐᖅ ᑖᒃᑯᐊᓗ ᓄᑖᖑᓕᖅᑐᑦ ᑕᐃᑲᓂ ᑲᒻᕗᓚᓐᒥ ᐃᓛ 
Meadowbank-ᒥᒃ ᓂᐅᕕᕋᖃᓚᐅᖅᑐᑦ ᐃᒃᐸᒃᓵᓂ ᑲᑎᒪᖃᑎᒋᓚᐅᕋᒃᑭᑦ ᑐᕌᓐᑐᒥ ᑕᒪᑐᒥᖓ 
ᑲᔪᓰᓐᓇᕐᓂᐊᖅᑐᑎᑦᑕᐅᖅ ᐊᓯᖏᓐᓄᑦ ᑕᒪᒃᑯᐊ ᐅᔭᕋᕐᓂᐊᕐᑎᑦ ᑕᑲᓇᓂ ᑲᑎᒪᖃᑎᒋᑦᑕᓚᐅᖅᑕᒃᑲ ᑕᒪᑐᒥᖓ 
ᐊᓄᐊᖅᓱᑎᖃᐃᓐᓇᕐᓂᐊᖅᑐᑦ ᐃᓕᓐᓂᐊᖅᑎᒃᓯᓂᕐᒥᒃ ᐃᓄᖕᓂᒃ. ᓇᒻᒥᓂ ᑮᓇᐅᔭᖁᑎᒥᖕᓂᒃ ᐊᑐᖅᓗᑎᒃ ᐊᒻᒪᓗ 
ᐅᕙᒍᑦ ᐃᑲᔪᖅᑐᓗᐊᖅᑕᕐᓂᐊᕐᓗᑕ ᐃᓕᒻᓂᐊᑐᓕᕆᔨᒃᑯᑎᒍᑦ ᐱᕙᓪᓕᐊᔪᓕᕆᔨᑯᑎᒍᓪᓗ ᑕᒪᒃᑯᐊ 
ᑲᔪᓯᕙᓪᓕᐊᑐᐃᓐᓇᕐᑐᑦ. ᒪ’ᓇ, ᐅᖃᖅᑎᒃᓯᔨ. 



ᐱᖓᑦᓯᖅ, ᒫᑦᓯ 7, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑕᒪᒃᑯᐊ ᐃᒫ ᑕᐃᒃᑯᐊ ᐊᑐᐃᓐᓇᕈᖅᑎᑕᐅᓚᐅᖅᑐᑦ 
ᐃᓕᓐᓂᐊᕆᐊᕋᓱᐊᕐᓂᕐᒧᑦ ᑕᐅᓄᖓ ᐋᑐᕚ ᓯᓕᑖᓄᑦ ᑕᒪᓐᓇ Heavy Equipment ᐃᓛ ᐅᖁᒪᐃᑦᑐᕐᓂᐅᑎᓂ 
ᐱᔭᕆᐅᕐᓴᓂᕐᒧᑦ ᑕᐃᒪᓐᓇᐃᑦᑑᓚᐅᕋᓗᐊᖅᑎᓪᓗᒋ ᑕᐃᒃᑯᐊ ᑕᑯᒃᓴᕈᕈᒫᕐᓂᐊᖅᑐᑦ ᐊᖏᔫᑕᐅᓂᕐᓴᓄᑦ ᑕᒪᒃᑯᓄᖓ 
ᐅᖁᒪᐃᑦᑐᐃᕐᓂᐅᑎᓄᑦ ᓇᒪᐅᑎᖏᓐᓂᕋᕐᒃᑕᐅᑐᐃᓐᓇᓚᐅᖅᑐᑦ ᐊᒥᓲᓚᐅᕐᒪᑕ ᐃᓚᖏᑦ ᐱᓕᕆᓕᕐᓱᑎᒡᓗ 
ᑕᑯᔭᕆᐅᓕᕐᓱᑎᒡᓗ, ᓱᕐᓗ, ᐊᐅᓚᑦᓯᓇᓱᒋᐊᓕᕐᓱᑎᓪᓗ ᐊᒻᒪᓗ ᐃᒫ ᐅᑭᐅᕌᓗᒥᒃ ᐱᓕᕆᖃᑕᐅᓚᐅᕐᓯᒪᓇᑎᒃ 
ᑕᒪᒃᑯᐊ ᐊᔾᔭᕐᑐᒐᒃᓴᐃᑦ ᓯᖁᑦᑎᖅᑕᐅᓚᐅᖅᑎᓪᓗᒋ ᑭᓯᐊᓂ. 
 
ᑕᒪᒃᑯᐊᒐᓕᐃᑦ ᐱᔾᔪᑎᒋᓪᓗᒋᑦ ᑖᓐᓇᖃᐃ ᐅᑭᐅᕆᓂᐊᕐᑎᑕᓐᓂ ᑖᒃᑯᐊ ᐅᔭᕋᑕᕆᐊᑦ ᓇᒻᒥᓂᖅ 
ᐃᓕᓐᓂᐊᖅᑎᑦᑎᔭᕆᐊᖃᕐᓂᐊᓕᕐᒥᒻᒪᑕ ᑕᐃᒪ ᐊᖅᑯᑦ ᑖᓐᓇ ᐱᐊᓂᒃᐸᑦ ᐅᔭᕋᑦᑕᕆᐊᕐᓚᕆᒥᓪᓕ ᑕᐃᑲᓂ 
ᐱᓕᕆᐊᒃᓴᓄᑦ ᐅᒃᑯᐃᕐᕕᐅᓂᕐᓴᐅᓂᐊᓕᕐᒪᑦ ᑖᒃᑯᐊ ᐃᓕᓐᓂᐊᓚᐅᖅᑐᕕᓃᑦ ᓲᕐᓗ ᐊᖅᑯᓯᐅᕐᓂᕐᒧᑦ 
ᐃᓕᓐᓂᐊᓚᐅᕐᑐᑦ ᓴᓇᒡᕕᒃᓴᖃᙱᓂᕐᓴᐅᓕᕐᒥᓗᑎᒃ ᓱᓕᕆᓂᖔᕐᓴᒧᑦ ᐊᔾᔨᒋᙱᑕᖓᓄᑦ, ᑕᐃᒪ ᓴᓇᒡᕕᒃᓴᖅ 
ᐅᒃᑯᐃᕐᓂᕐᓴᐅᓂᐊᓕᕐᒥᒻᒪᑕ  
 
ᑕᒪᑐᒧᖓᖃᐃ ᓇᓗᓇᐃᒐᓚᒍᓐᓇᕐᐸ ᖃᓄᖅ ᖃᑦᓯ ᐳᓴᖓᓂᓪᓘᓐᓃᑦ ᐅᔭᕋᑦᑕᕆᐊ 
ᑮᓇᐅᔭᐃᕈᑎᒃᓴᒋᖑᐊᕋᔭᕐᑕᖓᓄᑦ ᐃᓕᓐᓂᐊᖅᑎᑦᓯᓂᕐᒧᑦ ᑖᓐᓇ ᒐᕙᒪᒋᔭᕗᑦ ᐃᑲᔫᑎᒃᓴᖃᕋᔭᕐᓂᐊᕐᒪᖓᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑖᓐᓇ ᐅᐃᒍᕆᐊᕈᑎᒋᕋᑖᕐᑕᓯ ᓯᕗᓪᓕᕐᐹᖑᒻᒪᑦ ᐊᐃᑉᐸᕆᓂᕋᕋᑖᕋᓗᐊᕋᒃᑯ 
ᓯᕗᓪᓕᕐᐹᖑᒻᒪᑦ, ᖃᐅᔨᒪᑦᑎᐊᕐᓂᐊᕕ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑎᔨ. ᑕᒪᓐᓇ ᐱᓕᕆᖢᓴᓂᕐᒥᒃ ᐃᓕᓐᓂᐊᕐᑎᑦᓯᓂᖅ 
ᐃᓕᓐᓂᐊᑐᓕᕆᔨᒃᑯᓐᓂ ᐱᓕᕆᐊᖑᒻᒪᑦ ᒫᓐᓇ ᐅᕙᖓ ᓇᒻᒥᓂᖅ ᐱᓯᒪᙱᒃᓯᐊᕐᑐᖓ ᖃᒃᓯ ᐳᓴᖏᒡᓘᓐᓃᑦ ᖃᓄᖅ 
ᐋᖅᑭᒃᓯᒪᔭᖃᕐᒪᖔᑕ ᑕᐃᒪᓐᓇᐃᑦᑐᒥᒃ.  
 
ᐅᖃᕈᓐᓇᕋᓗᐊᖅᑐᖓᓕ ᐱᕙᓪᓕᐊᔪᓕᕆᔨᒃᑯᓐᓂᒃ ᓴᖅᑭᑎᒃᓯᓂᐊᕋᑉᑕ ᐱᓕᕆᐊᒃᓴᒥᒃ Mining Training 
Coordinator-ᒥᒃ ᑕᒪᒃᑯᓂᖓ ᓲᕐᓗ ᐅᔭᕋᕐᓂᐊᖅᑎᓂᒡᓘᓐᓃᑦ ᐊᓯᖏᒡᓂᒡᓘᓐᓃ ᓄᓇᕘᒥᒃ ᐱᓕᕆᒐᓱᐊᖅᑐᓂᒃ 
ᑕᒪᒃᑯᓂᖓ ᐃᓕᓐᓂᐊᖅᑎᒃᓯᕙᑦᑐᓂᒃ ᓯᓚᑦᑐᕐᓴᕐᕕᑯᓐᓂᓪᓘᓐᓃᑦ ᐊᓯᖏᓐᓂᒡᓘᓐᓃᑦ ᐱᓕᕆᓯᕐᓯᓂᕐᒧᑦ 
ᐃᓕᓐᓂᐊᑎᒃᓯᕙᒃᑐᓂ ᓄᓇᕘᒥᒃ. ᑮᓇᐅᔭᖃᖅᑎᒃᓯᔪᓂᓪᓗ ᓄᓇᕗᒡᓂᐅᓂᓪᓗ ᖃᓄᖅ ᑖᒃᑯᐊ 
ᐱᓕᕆᖃᑎᒌᐹᓪᓕᕈᓐᓇᕐᒪᖔᑕ ᑕᒪᒃᑯᓄᖓ ᐱᓕᕆᐊᒃᓴᑦᓄᑦ ᐃᑎᕈᓐᓇᕐᓯᓂᕐᒥᒃ. 
 
ᑕᒪᓐᓇ ᑲᔪᓰᓐᓇᕐᐸᓪᓕᐊᓕᕐᑐᖅᑕᐅᖅ ᐱᕙᓪᓕᐊᔪᓕᕆᔨᒃᑯᓐᓂᑦ. ᐊᒻᒪᓗ ᐅᖃᓚᐅᖅᑯᖓ ᐅᔭᕋᕐᓂᐊᑎᒃᑯᑦ ᓇᒻᒥᓂᖅ 
ᑮᓇᐅᔭᖁᑎᒥᖕᓂᒃ ᐊᑐᕐᓗᑎᒃ ᐃᓕᓐᓂᐊᕐᑎᒃᓯᑦᑕᕈᐊᕐᒪᑕᑦᑕᐅᖅ ᑕᒪᓐᓇ ᖁᕕᐊᒋᓚᐅᖅᑕᕋ ᑐᓴᕐᖢᒍ 
ᑕᑯᕙᓪᓕᐊᓚᐅᖅᑐᒍᕝᓗ ᐅᑭᐊᕐᓵᖅ Cumberlandᑯᓐᓂᒃ ᑕᐃᒃᑯᐊ. 
 
ᑕᐃᒪ ᓲᕐᓗ Cumberlandᑯᑦ ᐆᒃᑑᑏᖑᐃᑦ ᐃᓛ ᐆᒃᑑᑏᖑᐃᑦ ᑕᐃᒃᑯᐊ ᐃᓄᑦ 45ᖑᖅᑰᑐᖏᒃᑯᐊ ᒫᓐᓇ 
ᑭᕙᓪᓕᕐᒥ. ᑕᐃᑯᓕ ᐱᓕᕆᔪᑦ ᐊᖅᑯᓯᐅᕐᑐᓂ, ᐊᖅᑯᓯᐅᕌᓂᑉᑲᓗᐊᕐᐸᑕ ᑕᐃᑉᑯᐊ ᐊᖏᔪᑦ ᓄᓇᒃᑯᕈᑎ 
ᓄᖅᑲᓚᖏᒻᒪᑕ ᑕᒃᐱᑲᓂ ᐊᐳᖅᑎᕐᓄᐊᖅᑐᒥᒃ ᐊᑐᓕᐊᖏᓐᓇᕐᓂᕐᒪᑕ ᓇᓗᓇᖏᑉᑐᖅ ᐊᒥᓱ ᑕᐃᑲᓂ ᒫᓐᓇ 
ᐱᓕᕆᔪᑦ ᐱᓕᕆᑐᐃᓐᓇᕐᓂᐊᖅᑐᑦ ᐊᓯᖏᓐᓂᒡᓗ ᐱᓕᕆᐊᒃᓴᓄᑦ ᐃᓕᓐᓂᐊᖅᑎᑕᐅᑲᓐᓂᒋᐊᖃᑐᕐᖢᐊᖅᑐᐊᕐᓱᑎᒃ 
ᐱᔪᒪᑐᐊᕐᐸᑕ. 
 
ᑕᒪᓐᓇ ᐃᓕᓐᓂᐊᕐᓂᖅ ᓄᓇᖅᑲᓚᙱᑦᑐᖅ ᑲᔪᓰᓐᓇᕐᓂᐊᖅᑐᖅ ᐱᕙᓪᓕᐊᑐᐃᓐᓇᕐᓂᐊᖅᑐᓪᓗ. ᒪ’ᓇ, ᐅᖃᖅᑎᒃᓯᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᓪᓗ ᐊᐱᖅᑯᑏᑦ. ᑲᖏᖅᖠᓂᐅᑉ ᑐᓄᕕᐊᓂ ᒪᓕᒐᓕᐅᖅᑎ, ᒥᔅᑕ ᑰᓕ. 

ᐊᐱᖅᑯᑦ 009 - 2(4): ᐃᒡᓗᖁᑎᖃᖅᑐᐃᑦ ᑖᒃᓰᔭᖅᑕᐅᓗᐊᖏᓐᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᕋ, ᓯᕗᓪᓕᕐᐹᒥ ᒥᓂᔅᑕ ᑖᓐᓇ Finance ᐅᖃᖅᑲᐅᒻᒪ 
ᐃᑲᔪᕐᑕᐅᓂᐊᕐᓂᖏᓐᓂᒃ Tax Relief ᑕᐃᒃᑯᐊ ᓄᑕᕋᖅᑐᑦ ᐱᖃᑎᖃᖏᖦᓗᑎᒃ ᓄᓇᕗᑦᒥ.  
 
ᑖᓐᓇ ᐃᑲᔫᑎᒋᓂᐊᖅᑕᖅ ᐱᐅᔪᒻᒪᕆᐊᓘᒻᒪᑦ ᐃᑲᔪᖅᑐᖅᑕᕋ ᐊᒻᒪᓗ ᖃᐅᔨᒪᖁᓪᓗᒋᑦ ᑕᐃᒃᑯᐊ ᓴᖅᑭᕐᐸᑕ ᑖᓐᓇ 
ᖁᕕᐊᒋᔭᐅᒻᒪᕆᓐᓂᐊᕐᑐᖅ ᑕᒪᓐᓇ. ᑭᓯᐊᓂ ᐆᒥᖓ ᒥᓂᔅᑕ ᐊᐱᕆᒍᒪᔭᕋ ᐅᖃᖅᑏ, ᒥᓂᔅᑕ ᑭᓇᐅᔭᓕᕆᔨᒃᑯᓐᓄᑦ. 
ᑕᐃᒃᑯᐊ ᐅᖅᓱᐊᓗᓐᓂᐊᓂᕐᒧᑦ ᑲᒪᓐᖏᑦᑑᒐᓗᐊᑦ ᑭᓯᐊᓂ taxes-ᖏᓐᓄᑦ ᐱᓕᕆᔨᐅᒻᒪᑦ ᓱᓇᓕᒫᑦ including 
fuel ᐊᒻᒪ petroleum. ᑕᒪᓐᓇ ᐱᓗᐊᖅᑐᒥᑦ ᐃᒡᓗᒧᑦ ᐊᑭᖓ ᐅᖅᓱᐊᓗᒃ ᑖᓐᓇ .09%-ᖑᖅᑰᕐᒪᑦ ᐅᖅᓱᖅ 
ᓂᐅᕕᖅᑕᐅᒑᖓᑦ ᐊᑭᓕᖅᑕᐅᖃᑦᑕᖅᑐᖅ ᓄᓇᕗᑦᒥᐅᓄᑦ.  
 
ᒥᓂᔅᑕᖃᐃ ᑖᓐᓇ ᓄᓇᕗᑦᒥᐅᓄᑦ ᐅᖃᕈᓐᓇᖅᐸ ᐅᖅᓱᐊᓘᑉ ᐊᑭᖓᓂᒃ ᓄᓇᕗᑦᒥ ᐊᑭᑐᓛᖑᑎᓪᓗᒍ 
ᔪᓚᐃᖑᑎᓪᓗᒍ ᐊᑭᖓᓂᒃ ᐊᑭᓕᖅᑐᐃᒐᑦᑕ, ᐅᖅᓱᐊᓘᑉ ᐊᑭᖓ ᐊᑭᓗᒃᖠᒋᐊᕐᓯᒪᓕᖅᖢᓂ ᑭᓯᐊᓂ, 
ᐊᑭᓕᖅᑐᐃᔪᒍᑦ ᐊᑭᑐᓛᖑᑎᓪᓗᒍ $78.00-ᖑᖅᑰᖅᑎᓪᓗᒍ ᐅᖅᓱᐊᓗᒃ ᐊᑭᓕᖅᓱᐃᓕᕋᑦᑕ ᑖᒃᓯᖓᓗ 
ᑕᐃᒪᓐᓇᐃᖢᓂ ᐊᑭᓕᖅᓱᖅᑕᕗᑦ.  
 
ᐃᒻᒪᖄ ᒥᓂᔅᑕ ᐃᓱᒪᒃᓴᕐᓯᐅᕈᓐᓇᖅᐳᑎᖅᑲᐃ home owners-ᖑᔪᑦ ᐱᓗᐊᖅᑐᒥᑦ ᓄᓇᕗᑦᒥ 
ᐃᑲᔪᖅᑕᐅᔪᓐᓇᓐᖏᓚᓪᓕᖃᐃ ᓯᕗᓂᑦᑎᓐᓂ tax reduction-ᖃᕋᔭᖅᐸᑕ ᐊᑭᑐᓂᖅᐹᖑᒻᒪᑦ cost of living, 
ᐊᖑᒻᒪᑎᒍᓐᓃᓕᕐᒪᑕ, ᑕᒪᓐᓇ ᐱᓗᐊᖅᑐᖅ. ᑖᓐᓇᖃᐃ ᐃᓱᒪᒋᔫᓪᓗᐊᖅᐱᐅᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᐄ, ᑕᒪᓐᓇ ᑐᑭᓯᒋᐊᕈᓐᓇᕋᔭᖅᑕᕗᑦ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᐅᖃᖃᑎᒋᓗᒍ, ᐃᖅᑲᓇᐃᔭᖅᑎᕗᓪᓗ ᐅᖃᖃᑎᒋᓪᓘᑎᒃ ᑕᒪᓐᓇ ᖃᓄᖅ 
ᑭᐅᕕᖃᕈᓐᓇᕋᔭᕐᒪᖔᒃᑯ ᑕᑯᒋᐊᖅᑕᐅᔪᓐᓇᖅᑐᖅ ᓯᕗᓂᕆᓂᐊᖅᑕᑉᑎᓐᓂ. ᒪ’ᓇ, ᐅᖃᖅᑎᑦᓯᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  
 
ᑰᓕ: ᒥᓂᔅᑕ ᖁᔭᓐᓇᒦᖅᖢᒍ. ᑕᑯᒋᐊᑐᐃᓐᓇᖏᓪᓗᒍ ᐃᒻᒪᖄ ᐋᖅᑭᒋᐊᕐᓗᒍ ᑕᒪᒃᑯᐊ home owners-ᖑᔪᑦ 
ᐊᒥᓱᓐᖑᖅᐸᓪᓕᐊᓪᓗᑎᒃ ᐊᒻᒪᓗ ᒐᕙᒪᒃᑯᓐᓂᑦ ᐃᓪᓗᖏᓐᓂᑦ ᐃᓚᖏᑦ ᐲᖅᐸᓪᓕᐊᓪᓗᑎᐅᒻᒪᑕ ᑭᓯᐊᓂ, 
ᐊᑭᑐᔪᓪᓚᕆᐊᓘᓕᕐᒪᑦ ᐃᓚᖏᑦ ᓴᐱᓕᖃᑦᑕᓕᕐᒪᑕ ᐃᒡᓗᖃᕆᐊᔅᓴᖅ ᑕᐃᒃᑯᐊ ᒪᒃᑯᑦᑐᓄᑦ ᐱᓗᐊᖅᑐᑦ single 
parents-ᖑᔪᓄᑦ.  
 
ᑖᓐᓇ ᐱᓪᓗᒍ tax relief-ᖃᕋᔭᕈᑉᑕ fuel ᒥᒃᓵᓄᑦ ᐱᕚᓪᓕᕋᔭᖅᑰᖅᑐᒍᑦ subsidize-ᑐᐃᓐᓇᕐᓂᖅ ᐊᔪᕐᓇᕐᓯᒻᒪᑕ 
ᓱᓇᓕᒫᑦ ᑭᓯᐊᓂ tax rate ᐊᑐᕐᓗᒍᑦᑕᐅᖅ ᐃᑲᔪᖅᑕᐅᑉᐸᑕ ᐱᐅᖅᑰᖅᑐᖅ. ᐅᓇ ᐱᔾᔪᑎᒋᔭᕋ ᓄᓇᕗᑦ ᒐᕙᒪᑦ 
recover-ᒐᓱᒻᒪᒍ $78-ᖑᑎᓪᓗᒍ a barrel ᓂᐅᕕᓚᐅᕋᑦᓯ, ᐅᑭᐅᓕᒫᖅ ᑖᓐᓇ ᐅᑎᖅᑎᒐᓱᒃᑲᑦᓯᐅᖅ 
ᓄᓇᕗᑦᒥᐅᓄᑦ. ᐅᖃᕋᔭᖅᑐᖓᓕ ᐱᔭᒃᓴᐅᓐᖏᓐᓂᕋᖅᑐᒍ, ᐅᖃᖅᑏ.  
 
ᑕᐃᒪᐃᓐᓂᖓᓄᑦ ᓯᓚᕐᔪᐊᕐᒥ ᒫᓐᓇ $60 a barrel-ᖑᑉᐸᓕᖅᑎᓪᓗᒍ ᐅᖅᓱᐊᓗᒃ ᓱᓕ $78-ᒥ ᐊᑭᓕᖅᓱᐃᒐᑦᑕ. 
ᒥᓂᔅᑕᖃᐃ ᐱᖃᑖᓂ ᐃᓱᒪᒃᓴᕐᓯᐅᖅᑑᓪᓗᐊᖅᐳᖅ ᒥᓂᔅᑕᐃᑦ ᑲᑎᒪᔨᖏᑦ ᐅᖃᖃᑎᒋᓗᓂᐅᒃ ᐅᑭᐅᖅ ᐊᑕᐅᓯᖅ 
ᐅᑎᖅᑎᓐᓂᒃ ᐊᔪᖅᑰᕋᑦᑎᒍ ᐊᑭᑦᑐᕆᐊᕐᓂᖅ spread out-ᓯᒪᔫᓪᓗᐊᖅᐱᓯᐅᖃᐃ ᐊᑭᓗᒃᔫᒥᖃᑦᑕᕋᔭᕐᒪᑦ 
ᐅᖅᓱᐊᓗᒡᓗ ᐊᒻᒪ ᒑᓯᑐᐃᓐᓇᐅᖏᑦᑐᖅ ᐊᒻᒪ ᐊᖏᕐᕋᒥ ᐅᖅᑰᓴᐅᑎᓄᑦ ᐅᖅᓱᐊᓗᒃ ᑖᓐᓇᖃᐃ 
ᐃᓱᒪᒋᖃᑕᐅᔫᓪᓗᐊᖅᐱᐅᒃ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐊᑭᑐᓂᕐᓴᐅᓗᐊᕈᓐᓇᕋᔭᓚᐅᖅᑑᒐᓗᐊᖅ ᐊᒡᓛᑦ ᑕᒡᕙᓂ 
ᓯᕗᓪᓕᕐᒥ ᑲᑎᒪᑎᓪᓗᑕ ᐋᖅᑮᓚᐅᓐᖏᑯᑉᑕ ᐊᖏᖃᑎᒌᓚᐅᓐᖏᒃᑯᑉᑕ ᑕᒡᕙᓂ ᐃᒡᓗᒥ ᐃᓚᖓᓂ ᒐᕙᒪᒃᑯᓐᓄᑦ 
ᐊᑭᓕᖅᑐᒐᐅᓂᐊᖅᑐᓂᒃ ᑕᐃᓐᓇ ᐅᖅᓱᐊᓘᑉ ᐊᑭᖓ. ᑕᒪᓐᓇ ᐃᑲᔪᕐᓂᖃᖅᑐᖅ ᓄᓇᕗᒻᒥᐅᓗᒃᑖᓄᒃ.  
 

ᐄ ᑕᒪᓐᓇ ᐅᖃᐅᓯᕆᔭᖓ ᐊᐱᖅᑯᓯᕆᔭᖓ ᑕᑯᒋᐊᕈᓐᓇᖅᑕᕗᑦ ᐅᖃᖅᑎᑦᑎᔩ, ᖃᓄᐃᒋᔭᐅᓇᔭᕐᒪᖔᑦ, ᖃᓄᖅ 
ᐋᖅᑭᕝᕕᖃᕐᒪᖔᑦ, ᐱᕕᖃᕈᓐᓇᕐᒪᖔᑦ, ᑕᑯᒋᐊᕈᓐᓇᖅᑕᕗᑦ. ᑕᒪᑐᒧᖓᓗ ᐊᒃᑐᐊᓂᖃᕐᒥᔪᖅᑕᐅᖅ ᒫᓐᓇ 
ᐋᖅᑭᓱᖅᑕᐅᑐᐃᓐᓇᖅᑐᖅ ᓱᓕ ᐅᖅᓱᐊᓗᒻᒥᒃ ᓂᐅᕕᖅᐸᒌᖅᑕᖅᑑᓪᓗᐊᕐᓂᖅ hedgings policy. ᑕᐃᓐᓇ ᒫᓐᓇ 
ᐋᖅᑭᒃᓱᒐᐅᔪᖅ ᓱᓕ. ᑕᐃᒃᑯᐊ ᒪᓕᒐᕆᓇᔭᖅᑕᖏᑦ guidelines, regulations ᒫᓐᓇ ᐋᖅᑭᒃᓱᖅᑕᐅᒻᒪᑕ ᓱᓕ 
ᑭᓯᐊᓂ ᐊᑐᕋᔭᓐᖏᑉᐸᕗᑦ ᓱᓕ. ᑖᒻᓇ ᑖᒃᑯᐊ ᐱᐊᓂᑐᐊᖅᐸᑕ ᑖᓐᓇ ᐊᑐᕆᐊᕈᓐᓇᕐᓂᐊᕋᑉᑎᒍᑦᑕᐅᖅ 
ᓯᕗᓂᕆᓂᐊᖅᑕᑉᑎᓐᓂ ᐅᖅᓱᐊᓗᒃ ᐊᑭᑐᓗᐊᕈᓐᓃᕐᓯᒪᑎᓪᓗᒍ ᓂᐅᕕᖅᐸᒌᖅᑕᕈᓐᓇᕐᓂᖅ 
ᑕᐃᒪᐅᓕᕐᓂᐊᒥᒻᒪᑦᑕᐅᖅ ᑕᒪᓐᓇ ᓇᓗᓇᓐᖏᑦᑐᖅ ᐃᑲᔪᕐᓂᖃᕕᔾᔪᐊᓂᐊᖅᑐᖅᑕᐅᖅ. ᒪ’ᓇ, ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ. ᑕᐃᓐᓇ hedging policy ᐋᖅᑭᑦᑕᐅᕙᓪᓕᐊᓂᖓ yeah ᑐᓴᕈᒫᖅᑕᕗᑦ committee-ᒥ ᐊᒻᒪ 
ᓂᕝᓕᐅᑎᒋᒃᑲᓐᓂᕐᓂᐊᖅᑕᕗᑦ.  
 

ᑭᓯᐊᓂ ᐆᒥᖓᓕ tax ᒥᒃᓵᓄᑦ ᐱᒡᓗᒍ ᓇᒻᒥᓂᒃ ᐃᒡᓗᖃᖅᑐᑦ ᓄᓇᕗᑦᒥ ᐊᒥᓱᓐᖑᑎᑉᐸᓪᓕᐊᒐᓱᐊᖅᑐᑎᒍ ᒐᕙᒪᑦ, 
ᐃᓪᓗᓂᒃ ᐲᖅᐸᓕᐊᓪᓗᓂ ᐊᒻᒪ ᑖᓐᓇ Fuel Subsidy ᐃᑲᔫᑎᐅᖃᑦᑕᖅᑐᖅ ᐃᓐᓇᐃᓐᓇᕐᓄᑦ ᒫᓐᓇ ᐱᑕᖃᑦᑐᓂ. 
ᓇᒻᒥᓂᒃ ᐃᒡᓗᖃᖅᑐᓄᑦ ᐱᑕᖃᖏᒻᒪᓐ.  
 

ᑕᒪᒃᑯᐊᓕ ᒐᕙᒪᓐ ᓲᕐᓗ agencies, 100-ᐳᓴᓐᑲᓴᖃᐃ ᒐᕙᒪᒃᑯᑦ subsidize-ᒋᐊᖃᑉᐸᑕ subsidize-ᖃᑦᑕᕋᓂ. 
ᑕᐃᒪ ᑖᓐᓇ ᐃᓱᒪᒋᔭᐅᖁᔭᕋᓗᐊᕗᑦ ᓄᓇᕗᒻᒥᐅᑎᒍᑦ ᓇᒻᒥᓂᒃ ᐃᒡᓗᖃᖅᑐᐃᑦ ᐃᑲᔪᕆᐊᓚᐅᖅᓯᐅᒃ 
ᐊᒥᓱᓐᖑᕆᐊᖁᒐᑦᑎᒍ ᒐᕙᒪᒃᑯᑦ ᐃᓪᓗᓂᒃ ᐊᐅᓚᑦᓯᓂᖅ ᐊᔪᕋᑦᑕ. Tax Relief-ᑎᒍᑦ ᑖᓐᓇᖃᐃ ᐱᒋᐊᕈᓐᓇᖅᐱᐅᒃ 
ᐊᒻᒪᓗ ᖃᖓᒃᑯᑦ ᐱᒋᐊᕈᓐᓇᕋᔭᖅᑰᖅᐱᐅᒃ? ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ ᑕᑯᒋᐊᖁᓚᐅᕐᓂᐊᖅᐸᕋ ᐃᖅᑲᓇᐃᔭᖅᑎᒋᔭᑦᑎᓐᓄᑦ 
ᑮᓇᐅᔭᓕᕆᔨᒃᑯᓐᓂ, ᐃᓪᓗᓕᕆᔨᕐᔪᐊᑯᓐᓂᑦ, ᒐᕙᒪᓕᕆᔨᒃᑯᓐᓂᑦ. ᑕᒪᕐᒥᒃ ᐅᖅᓱᐊᓗᒻᒥᒃ ᐊᐅᓚᑦᓯᔨᐅᒻᒪᑕ. ᑕᒪᒃᑯᐊ 
ᐃᖅᑲᓇᐃᔭᖅᑎᑦᑎᓄᑦ ᑕᑯᔭᐅᒋᐊᖁᓚᐅᕐᓂᐊᖅᐸᕗᑦ.  
 

ᐄ, ᓇᒻᒥᓂᖃᑦᑐᑦ, ᓇᒻᒥᓂᖅ ᐃᓪᓗᖃᑦᑐᑦ ᓄᓇᕗᒻᒥ ᐊᒥᓱᓐᖑᐹᓪᓕᑐᐃᓐᓇᕈᓇᕋᓗᐊᕐᒪᑕ. ᑎᐊᑦᓇ 
ᐊᒥᓱᓐᖑᑐᐃᓐᓇᐸᓪᓕᐊᑎᓪᓗᒋ ᐅᕙᒍᑦ ᑮᓇᐅᔭᓂᒃ ᐊᑐᓐᖏᐹᓕᓂᖅᓴᐅᑦᑕᕋᑦᑕ ᑕᒪᒃᑯᐊ ᓇᒻᒥᓂᖅ 
ᐃᓪᓗᕐᔪᐊᖃᑉᐸᓪᓕᐊᑐᐃᓐᓇᑎᓪᓗᒋᑦ. ᑕᐃᒫᒃ ᑐᓴᓐᓇᑕᖅᑐᓂ ᐃᓚᖏᑦ ᓇᒻᒥᓂᖅ 
ᓂᐅᕕᐅᑎᖃᕈᒪᑦᑕᑐᐃᓐᓇᐸᓪᓕᐊᓕᖅᑐᑦ ᐊᑭᑐᓗᐊᕐᓕᕐᓂᖓᓄᑦ ᓇᒻᒥᓂᖅ ᐃᓪᓗᖃᕐᓂᖅ. ᑕᒪᒃᑯᐊ 
ᑕᑯᔭᐅᒋᐊᒃᑲᓐᓂᖁᓚᐅᕐᓂᐊᖅᐸᕗᑦ ᖃᑯᒍ ᓴᕿᑎᑦᓱᓐᓇᕋᔭᒪᖔᑦᓯᐅᒃ ᐅᖃᕈᓐᓇᖏᑐᐃᓐᓇᖅᑯᖓ ᒫᓐᓇᐅᔪᖅ. 
ᑭᓯᐊᓂ ᑕᒪᓐᓇ ᑕᑯᔭᐅᒋᐊᖁᓚᐅᕐᓂᐊᖅᐸᕗ. ᒪ’ᓇ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 

ᑰᓕ: ᐅᖃᖅᑏ, ᑖᓐᓇ ᑭᖑᓪᓕᖅᐹᖑᔪᖅ ᐊᐱᖅᑯᑎᒋᔭᕋ ᑕᐃᒃᑯᐊ ᐅᖅᓱᐊᓗᐃᓐ ᐊᑭᑦᑐᕆᐊᖅᑎᓪᓗᒋᑦ ᓲᕐᓗ 
ᐊᑭᑐᓂᖅᐹᒥᒃ ᑖᒃᓰᔭᕋᑦᑕ $78 a barrel-ᖑᓚᐅᖅᑎᓪᓗᒍ. ᑖᓐᓇ ᐅᖅᓱᐊᓗᒃ $60 something dollar-
ᖑᓕᖅᑎᓪᓗᒍ. ᑕᐃᒪᓐᓇᐃᑎᓪᓗᒍ ᓄᓇᕗᒻᒥᐅᑦ ᐊᑭᓕᖅᓱᐃᑎᑕᐅᓕᖅᑐᑎᒃ ᐊᒃᑐᓛᖑᓕᖅᑎᓪᓗᒍ ᐊᐅᔭᖅ.  
 
ᓲ, ᓯᓚᕐᔪᐊᖅ ᐊᑭᖓ ᑲᑕᒃᑲᓗᐊᕌᖓᓐ ᓄᓇᕗᒻᒥ ᐊᑐᓐᖏᑎᐊᕐᒪᓐ. ᑐᓱᓐᓇᖃᑦᑕᖅᑐᑎᒃ ᖃᓪᓗᓈᑦ ᒪᓕᑐᐃᓐᓇᕐᒪᑕ 
ᖃᐅᑕᒫᑲᓴᒃ ᐊᐅᓚᑦᔭᖃᑦᑕᖅᑐᓂ. ᑭᓯᐊᓂ ᐅᓇ ᐊᑭᑦᑐᕆᐊᖅᑐᐊᓘᑎᓪᓗᒍ ᓱᖁᓯᓚᐅᖏᒥᒻᒪᑕ Electricity 
ᐃᑲᔫᑕᐅᔪᖅ ᐊᑭᑦᑐᕆᐊᕋᓗᐊᕋᑦᑕ 10 cents a litre-ᖑᓚᐅᖅᑐᕐᓕ ᒑᔅᒧᑦ ᑭᓯᐊᓂ Electricity 
ᐊᑭᑦᑐᕆᐊᓚᐅᖅᑐᑦ ᑖᓐᓇ ᐱᑦᔪᑎᒋᓪᓗᒍ ᒥᓂᔅᑐᖃᐃ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ  



ᐱᖓᑦᓯᖅ, ᒫᑦᓯ 7, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

53 

review-ᑑᓗᐊᖅᐸᐃᓐ ᑕᐃᓐᓇ administer-ᖂᕈᓐᓂ Electricity Support Program ᐊᖏᓪᓕᒋᐊᕋᔭᕐᒪᖔᖅ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᓐᓇ ᐅᖅᓱᐊᓗᒃ ᐊᑭᑐᓗᐊᖅᑎᓪᓗᒍ ᓂᐅᕕᓚᐅᕐᕋᑦᑕ 
ᐊᕐᕌᓂᐅᓚᐅᖅᑐ. ᐃᓛᒃ ᐊᐅᔭᐅᓚᐅᖅᑐᖏᓛᖅ. ᑕᒪᓐᓇ ᐅᓐᓄHᐅᓇᐅᓚᐅᖅᑑᒐᓗᐊᖅ.  
 
ᑭᓯᐊᓂ ᑕᒪᒃᑯᐊ ᐃᑲᔪᕆᐊᒃᑲᓐᓂᕈᒥᓇᕐᒪᑕ ᐅᖃᐅᓯᕆᔭᑎᑦ ᑕᒪᕐᒥᒃ ᓇᓗᓇᖏᓯᐊᖅᑐᑦ, ᐃᑲᔪᕈᒪᓗᒃᑖᕋᑦᑎᒍ 
ᓄᓇᕗᒻᒥᐅᑦ ᐱᕚᓪᓕᖁᒐᑦᑎᒍ, ᓄᓇᕗᒥᐅᑦ ᐊᒥᓲᓂᖅᓴᐃᑦ ᓇᒻᒥᓂᖅ ᐃᓪᓗᖃᖁᒐᑦᑎᒍ, ᓂᐅᕕᖁᒐᑦᑎᒍ, ᐅᕙᒍᑦ 
ᐃᓪᓗᕐᔪᐊᕐᓂᒃ ᓴᓇᑐᐃᓐᓇᕈᓐᓃᕐᓗᑕ. ᐊᒥᓲᓂᖅᓴᐅᑉᐸᑕ ᓇᒻᒥᓂᖃᑦᑐᑦ ᑕᒪᓐᓇ ᐊᑐᓐᓂᖃᕕᔾᔪᐊᕐᕋᔭᕐᒪᑦ 
ᓄᓇᕗᒻᒥᐅᓄᑦ ᑕᒪᐃᓐᓄᑦ. ᑕᐃᓐᓇᓗ ᓇᒻᒥᓂᖃᑦᑐᖅ, ᓇᒻᒥᓂᖃᓕᖅᑐᖅ ᑮᓇᐅᔭᑎᒍᑦ ᐊᔪᕈᓐᓃᐹᓕᕐᓗᓂ, 
Collateral, ᑮᓇᐅᔭᓂᒃ ᐊᑐᖅᑐᐊᕈᐊᕈᓂᓘᓐᓃᑦ ᑮᓇᐅᔭᒃᑯᕕᒻᒥᑦ ᓇᒻᒥᓂᖅ business-ᑖᕈᒪᒍᓂᓘᓐᓃᑦ. 
ᖃᓄᑐᐃᓐᓇᖅ ᑕᐃᓐᓇ ᐃᓪᓗᒋᓕᖅᑕᓂ ᐱᕚᓪᓕᕈᑎᒋᔪᓐᓇᕐᒪᒍ. ᑕᒪᓐᓇ ᑲᔪᓯᖁᓇᑦᓯᐊᖅᑐᖅ. ᑕᒪᓐᓇ ᐅᒃᑲᖓᓄᑦ 
ᐊᑭᓕᖅᑐᐃᓂᖅ.  
 
ᐄ, ᖃᓄᖅ ᐱᕝᕕᖃᒻᒪᖔᖅ ᑕᑯᒋᐊᕈᓐᓇᖅᑕᕗᑦᑕᐅᖅ. ᑕᑯᒋᐊᕐᓂᐊᖅᐸᕗᓪᓗ ᐱᕝᕕᖃᕈᓐᓇᕋᔭᒻᒪᖔᑦᑕ. 
ᐱᕝᕕᖃᕈᓐᓇᖏᒃᑯᑦᑕ ᐊᔪᓐᓇᓂᐊᖅᐳᖅ ᑭᓯᐊᓂ ᐱᕝᕕᖃᕈᓐᓇᕈᑦᑕ ᐃᑲᔪᓐᓂᖃᕕᔾᔪᐊᕐᕋᔭᖅᑐᖅ 
ᓄᓇᕗᒻᒥᐅᓗᒃᑖᓄᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 010 - 2(4): ᓄᓇᕗᑦ ᒐᕙᒪᒃᑯᑦ ᐊᑐᓕᖁᔭᓕᐊᖏᑦ ᒐᕙᒪᑐᖃᒃᑯᑦ ᑮᓇᐅᔭᓕᕆᔨᒃᑯᓐᓂᑦ 

ᐊᖓᔪᖅᑳᖓᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᔨᒃᑯᑦᑕᐅᖅ ᒥᓂᔅᑕᖓᓐᓄᑦ. 
ᐱᑦᔪᑎᖃᑦᑐᖅ ᐅᖃᐅᓯᕆᖅᑲᐅᔭᖏᓐᓂ.  
 
ᐅᖃᑦᑎᓪᓗᒍ ᒪᑉᐱᒐᖓᓂ 4-ᖓᓂ. ᐅᖃᖅᑲᐅᒻᒪᑦ ᐅᓪᓗᒥᒧᒡᒎᖅ ᑎᑭᑦᑐᒍ ᒐᕙᒪᒃᑯᑦ ᑲᓇᑕᒥ ᐅᖃᖅᓯᒪᖏᒻᒪᑕ 
ᑖᒃᑯᓇᓐᖓᑦ ᑲᑐᔾᔨᖃᑎᒌᖑᔪᓂ ᐊᒻᒪᓗ ᒐᕙᒪᒃᑯᑦ ᑲᓇᑕᒥ ᒐᕙᒪᒃᑯᑦ ᖃᐅᔨᒪᔨᖏᓐᓂᑦ.  
 
ᑖᓐᓇ ᐱᒻᒪᕆᐅᔫᑎᒋᒐᑦᑎᒍ ᑲᓇᑕᒥ ᒐᕙᒪᒃᑯᓐᓂ ᐱᓕᕆᐊᖑᓗᓂ ᑐᓴᖅᑕᐅᓂᐊᕆᐊᖃᖅᑐᓂᓗ.  
 
ᒥᓂᔅᑕᐅᔪᖃᐃ ᐅᖃᐅᔾᔨᒍᓐᓇᖅᑯᖅ ᓇᓗᓇᐃᕐᓯᒍᓐᓇᖅᑯᖅ ᒥᓂᔅᑕᒥᑦ ᑮᓇᐅᔭᓕᕆᔨᒃᑯᓐᓄᑦ ᒐᕙᒪᒃᑯᓐᓄᑦ ᖃᖓ 
ᐅᖃᐅᓯᓛᖅᑲᑦ ᑖᓐᓇ ᖃᓄᐃᓕᔭᐅᒋᐊᓛᕐᒪᖔᖅ ᐊᑐᓕᖁᔭᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᓂᕆᐅᓐᓂᖃᖅᐳᖓᓕ ᓇᒻᒥᓂᖅ ᑖᓐᓇ 
ᑮᓇᐅᔭᓕᕆᔨᐅᔪᖅ ᑲᓇᑕᓗᑦᑖᒧᑦ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᑲᓇᑕᓗᒃᑖᒧᑦ ᐃᓚᖏᓐᓂᓪᓗ 
ᓇᓗᓇᐃᔭᐃᓂᐊᕋᓗᐊᓐᖏᒻᒪᖔᑦ ᑕᐃᑲᓂ ᒫᑦᓯ 19-ᒥ ᐅᓂᒃᑳᓕᕈᓂ ᐊᕐᕌᒎᓂᐊᖅᑐᒥᒃ ᑲᓇᑕᒧᑦ ᑮᓇᐅᔭᑦ 
ᖃᓄᐃᑦᑑᓂᐊᕐᒪᖔᑕ ᑲᓇᑕ ᐊᑐᕐᓂᐊᖅᑕᖏᑦ ᐊᕐᕌᒎᓂᐊᖅᑐᒥ ᒫᑦᓯ 19-ᒥ ᐅᓂᒃᑳᕐᓂᐊᕐᒪᑦ ᑕᑲᓇᓂ ᐋᑐᕙᒥ 
ᓂᕆᐅᑉᐳᖓᓕ ᑕᐃᑲᓂ ᐃᓚᖓᓂᒡᓘᓐᓃᑦ ᑐᓴᕐᓂᐊᕋᓗᐊᓐᖏᒻᒪᖔᑉᑕ. ᒪ’ᓇ, ᐅᖃᖅᑎᑦᑎᔨ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᒥᓂᔅᑕ ᐅᖃᕐᖓᑦ ᐃᒫᒃ ᖁᓚᕐᓂᖃᖅᑑᔮᕋᓂ ᑕᐃᓐᓇ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᑲᓇᑕᒥ ᑖᔅᓱᒥᖓ 
ᐅᖃᐅᓯᖃᕐᓂᖏᑉᐸᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ, ᖃᓄᕐᓕ ᑐᑭᖃᕋᔭᖅᑲ ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᓯᕗᓂᑉᑎᓐᓂ ᖃᓄᐃᓐᓂᐊᕐᒪᖔᖅ ᖃᐅᔨᒪᓐᖏᓐᓇᒪ. ᑕᐃᑲᓂ 
ᒫᑦᓯ 19-ᒥ ᐅᓂᒃᑳᓚᓐᖏᑉᐸᑦ, ᒐᕙᒪᐅᑐᐃᓐᓇᓂᐊᖅᐹᑦ ᐅᕝᕙᓗ ᐲᖅᑕᐅᓂᐊᖅᐹᑦ ᖃᓄᐃᓕᖓᓂᐊᖅᐹᑦ 
ᑕᐃᒪᐃᓐᓇᐃᑦᑑᑎᓪᓗᒍ ᑕᒡᕙᓂ ᐃᒡᓗᒥ ᑎᐊ’ᓇᓂᐊᖅᑰᖅᐳᖅ ᐃᒻᒪᖄ ᐃᒫ ᐱᓂᐊᖅᐳᑦ ᐃᒪᖅᑲ ᐃᐊ’ᓇᐅᓂᐊᖅᐳᖅ 
ᑕᒪᒃᑯᓂᖓ ᐅᖃᓗᐊᕐᓂᕐᓕ ᐊᔪᖅᑐᖓ ᒫᓐᓇᐅᔪᖅ ᑕᒡᕙᓂ ᐃᒡᓗᒥ. ᒪ’ᓇ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᓂᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᑭᐅᒻᒪᑦ ᑖᔅᓱᒧᖓ. ᐄ, ᐅᖃᐅᓯᕆᔭᖓ ᑐᑭᓯᔭᕋᓗᐊᕋ 
ᖃᐅᔨᒪᔪᓐᓇᖏᓐᓇᑦᑕ ᖃᓄᐃᓕᓛᕐᒪᖔᑦᑕ ᐅᕙᑦᑎᓄᑦᑕᐅᖅ ᐊᓪᓛᑦ ᐱᐅᔪᑯᓗᒻᒥᑦ ᐅᖃᕈᓐᓇᖏᓐᓇᑦᑕ. 
 
>>ᐸᑦᑕᑐᖅᑐᑦ  
 
ᐅᖃᖅᑲᐅᒻᒪᑦ ᐅᖃᐅᓯᕆᔭᖏᓐᓂ ᒐᕙᒪᑐᖃᒃᑯᓐᓂ ᒥᓂᔅᑕᐅᔪᑦ ᑮᓇᐅᔭᓕᕆᔨᒃᑯᑦ ᑎᓯᐱᕆᒥ. ᑖᒃᑯᐊ 
ᐋᖅᑭᓱᖅᑕᐅᓂᖏᓐᓂ ᓄᓇᕗᒻᒥ ᑮᓇᐅᔭᖃᖅᑎᑕᐅᓂᖏᓐᓄᑦ.  
 
ᓇᓗᓇᐃᕐᓯᒍᓐᓇᖅᑲ ᖃᓄᓪᓗᕆᒍᓇ ᑐᑭᓕᐅᒐᓗᐊᖅ ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᕗᓕᒫᒧᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᑖᓐᓇ ᒐᕙᒪᑐᖃᒃᑯᓐᓂ ᑮᓇᐅᔭᓕᕆᔨᒃᑯᓐᓄᑦ 
ᐅᖃᕈᑎᔪᓐᓇᖏᓐᓇᑉᑯ ᑎᐊ’ᓇᐃᓐᓂᐊᖅᐳᖅ ᑎᐊ’ᓇᐅᓂᐊᖅᑰᖅᐳᖅ ᑎᐊ’ᓇ ᐅᖃᕈᑎᓂᒃ ᐊᔪᕋᑉᑯ ᑕᐃᑲᓂ ᒫᑦᓯ 
19-ᒥ ᓇᓗᓇᐃᔭᐃᓂᐊᕐᒪᑦ ᑕᐃᑯᖓᓕ ᐅᑕᖅᑭᔪᒪᓂᕐᓴᐅᒐᓗᐊᖅᐳᖓ. ᒪ’ᓇ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑭᐅᒻᒪᑦ.  
 
ᑐᑭᓯᒋᐊᖅᑎᑕᐅᒍᒪᑐᐃᓐᓇᕋᓗᐊᖅᑐᖓᓕ ᐊᖏᖃᑎᒌᒍᑎᖃᕐᓯᒪᒐᑦᑕ ᐊᔾᔨᒋᓐᖏᑕᖓᓂᒃ ᕿᓂᕋᑦᑕ 
ᐊᖏᖃᑎᒌᒍᑕᐅᔪᒥᑦ ᑖᒃᑯᓇᓐᖓᑦ ᑲᑎᒪᔨᐅᔪᓂᑦ  



ᐱᖓᑦᓯᖅ, ᒫᑦᓯ 7, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᑎᕐᓗᑎᒃ TTF-ᑯᓐᓄᑦ, ᐊᖏᖃᑎᒌᒋᔭᐅᔪᒥᖏᓛᒃ. ᖃᓄᕐᓕᐅᓇ ᑐᑭᖃᓪᓚᕆᑦᑑᒐᓗᐊᖅ ᓄᓇᕗᒻᒧᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᑖᔅᓱᒪ ᓯᕗᓕᐅᖅᑎᒋᔭᑉᑕ 12-ᖑᓕᕐᒪᑕ ᐅᕝᓗᓐᖒᖅ ᑕᐃᔅᓱᒪ 
ᒫᑦᓯ 19 ᓯᕗᓂᖓᓂ. 12 days of Christmas-ᖑᓕᑉᑐᑦ. ᒪᒥᐊᓇᖅ, ᐅᖃᖅᑎᑦᑎᔨ.  
 
ᑖᓐᓇ ᒐᕙᒪᑐᖃᒃᑯᑦ ᒥᓂᔅᑕᖓᑦ ᑎᑎᕋᓚᐅᕐᓯᒪᒻᒪᑦ ᔭᓄᐊᕆ 16-ᖑᑎᓪᓗᒍ ᐅᖃᕐᖢᓂ, ᑕᐃᓐᓇ ᓄᑖᖑᓂᐊᖅᑐᕉᖅ 
ᐊᖏᖃᑎᒌᒍᑕᐅᓂᐊᖅᑐᖅ TTF Agreement-ᖑᓂᐊᖅᑐᖅ. ᑖᓐᓇ 2007-08 TFF-ᑯᒃᑯᑦ ᑮᓇᐅᔭᖅᑖᕆᓂᐊᖅᑕᕗᑦ 
ᒥᑭᓐᓂᕐᓴᐅᓂᐊᖕᒪᖒᖅ $851 ᒥᓕᐊᓐᒥᑦ. ᐅᖃᕐᒫᕐᖢᓂ ᓇᓗᓇᐃᔭᐃᒻᒫᓚᐅᖅᖢᓂ ᑕᐃᑲᓂ ᑎᓯᐊᐳᒥ ᑲᑎᒪᑎᓪᓗᑕ 
ᑖᓐᓇ TTF Transfer Program ᑮᓇᐅᔭᖅᑖᕆᕙᒃᑕᕗᑦ ᐊᑐᕙᒥᑦ ᐋᖅᑭᒋᐊᒃᑲᓂᕈᒪᑉᓗᓂᐅᒃ. ᑕᐃᒪᓐᓇ 
ᓇᓗᓇᐃᔭᐃᓚᐅᖅᑐᖅ ᐋᖅᑮᒍᐊᒃᑲᓐᓂᕈᐊᖅᖢᓂ ᑕᒪᓐᓇ ᒫᓐᓇ ᐅᑭᐅᖅᑕᖅᑐᒥᐅᑎᒍᑦ ᓄᓇᕗᖕᒥᐅᑦ, 
ᓄᓇᑦᓯᐊᕐᒥᐅᑦ, ᔫᑳᓐᒥᐅᓪᓗ ᑕᒪᒃᑯᐊ ᐃᑲᔫᓯᐊᕆᕙᒃᑕᕗᑦ ᐊᑐᕚᒥᑦ ᒥᑭᓗᐊᖅᑕᕐᓂᖏᑦ ᑐᑭᓯᐊᓂᕋᕐᖢᓂ 
ᐋᖅᑭᒋᐊᕈᒪᑉᓗᒋᓪᓗ. ᒪ'ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 011 - 2(4): ᐋᓐᓂᐊᓯᐅᖅᑎᐅᓇᓱᓐᓂᕐᒧᑦ ᐃᓕᓐᓂᐊᖅᑐᓄᑦ ᑮᓇᐅᔭᖅᑖᕆᕙᑦᑕᖏᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒥᓂᔅᑐ ᑮᓇᐅᔭᓕᕆᔨᒃᑯᓐᓄᑦ ᐊᐱᕆᔪᒪᔭᕋ ᐅᖃᓪᓚᖅᑲᐅᔭᖏᓐᓂᒃ.  
 
ᐅᓇ ᐅᖃᓪᓚᖅᑲᐅᖕᒪᑦ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓇᔭᖅᑐᑦ ᐃᓄᓐᓄᑦ ᑐᕌᖓᔪᑦ. ᓲᕐᓗ ᐅᖃᖅᑐᑦ 
ᐃᓕᓐᓂᐊᖅᑎᑕᐅᒃᐸᑕ, ᒪᑯᓇᓂ Arctic College-ᑯᓐᓂᓘᓐᓃᑦ ᐊᓯᖏᓐᓂᓘᓐᓃᑦ. ᓲᕐᓗ ᐃᓕᓐᓂᐊᕐᕕᓕᐅᕐᒪᑕ 
ᖃᖏᖅᖠᓂᕐᒥ. ᑖᒃᑯᐊ ᐃᓕᓐᓂᐊᕐᑎᑕᐅᖃᑦᑕᕐᐸᑕ ᐊᔪᕈᓐᓃᕐᐸᓪᓕᐊᒃᐸᑦ ᓄᓇᕗᑦ 
ᑮᓇᐅᔭᖃᓕᕐᐸᓪᓕᐊᓂᕐᓴᐅᓂᐊᕐᒪᑦ. ᑕᐃᒪ ᐅᖃᖅᑲᐅᒥᒻᒪᑦ ᒪᒃᐱᒐᓂ 5 ᑖᒃᑯᐊ ᐋᓐᓂᐊᓯᐅᑎᕗᒡᒎᖅ 
ᐃᓕᓐᓂᐊᖅᑐᑦ. ᐱᐊᓂᑐᐊᕐᐸᑕ ᓈᖕᒪᒃᓯᑐᐊᕐᐸᑕ ᕿᑭᖅᑕᓂ General Hospital-ᒧᑦ ᐃᖅᑲᓇᐃᔭᖅᑎᑕᐅᔪᒫᕐᑐᑦ.  
 
ᑕᐃᒪ ᑕᕝᕙᓂ ᐃᓕᓐᓂᐊᓂᕐᒥᑦᑕᐅᖅ ᐅᖃᓪᓚᖃᐅᑎᓪᓗᒍ ᐊᐱᕆᔪᒪᔭᕋ ᐅᖃᖅᑏ, ᐅᖃᒃᑲᓐᓂᕈᓐᓇᖅᐳᖃᐃ ᖃᓄᖅ 
ᐃᓕᓐᓂᐊᑎᑦᑎᓂᖅ ᐃᓄᖕᓄᓪᓗ ᐱᒋᐊᖅᑎᑦᑎᓂᖅ ᑮᓇᐅᔭᑎᒍᑦ ᑐᑭᖃᒃᑲᓐᓂᕈᓐᓇᓂᐊᒪᖔᑦ 
ᑐᑭᖃᑦᑎᐊᓂᐊᓂᐊᕐᒪᖔᑦ. ᓲᕐᓗ ᐅᓂᒃᑳᑲᓐᓂᕐᓗᓂ ᐅᖃᕋᓱᖅᑐᖑᓈ ᐊᕐᓴᕐᓂᖅ Law School-ᒥ 
ᑮᓇᐅᔭᖃᑦᑎᑦᑎᐊᓚᐅᕐᒪᑕ ᐊᑕᐅᓯᐊᕐᖢᑎᒃ ᑕᐃᒪᐃᓕᐅᖃᑦᑕᓐᓂᐊᓕᕆᕚᑦ ᐋᓐᓂᐊᓯᐅᑎᒧᑦ ᐃᓕᓐᓂᐊᖅᑐᓄᑦ 
ᐃᓕᓴᐃᔨᓐᖑᕋᓱᒃᑐᓄᑦ ᑖᑦᓱᒥᖓ ᐅᓂᒃᑳᒃᑲᓐᓂᒐᓛᒍᓐᓇᖅᐸ? ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ, ᑐᑭᓯᐊᓂᒃᑯᓪᓕ ᑖᒃᑯᐊ ᐊᐱᖅᑯᓯᕆᓚᐅᖅᑕᖏᑦ 
ᓇᔭᓐᖑᐊᖑᒃᓴᔪᑦ ᐅᕙᓂ ᐱᓕᕆᑎᑕᐅᒋᐊᓐᓂᐊᖅᑐᑦ ᕿᑭᖅᑕᓂ ᐋᓐᓂᐊᕐᕕᒋᓂᐊᕐᑕᖓᓂ ᑕᕝᕙᓂ ᐃᖃᓗᓐᓂ. 
ᑖᒃᑯᐊ ᓲᕐᓗ ᐃᓕᓐᓂᐊᕐᑎᑕᐅᑐᐃᓐᓇᕐᓗᑎᒃ ᑕᐃᑲᓂ ᐱᓕᕆᑎᑕᐅᓂᐊᖅᑐᑦ ᐃᓕᓐᓂᐊᕐᑎᑕᐅᒃᑲᓂᕐᓗᑎᖏᓛᒃ. 
(Mentorship Program) ᐃᓕᓐᓂᐊᕐᑎᑕᐅᑐᐃᓐᓇᕐᓗᑎᒃ ᑕᕝᕙᓂ ᐋᓐᓂᐊᕐᕕᖕᒥ ᐃᖃᓗᓐᓂ ᐱᓕᕆᑎᑕᐅᓂᐊᕐᒪᑕ 
ᓇᔭᓐᖑᐊᖑᕐᓴᕙᓪᓕᐊᑐᐃᓐᓇᕐᓂᖓᓄᑦ ᑐᕌᖓᑉᓗᓂ.  
 
ᑖᒃᑯᐊ ᐃᓕᓐᓂᐊᕌᓂᒃᑲᓗᐊᖅᑎᓪᓗᒋᑦ ᑕᕝᕙᓂ ᓯᓚᑦᑐᕐᓴᕐᕕᖕᒥ ᑕᐃᑲᓂ ᐋᓐᓂᐊᕐᕕᖕᒥ ᐱᓕᕆᓗᑎᒃ 
ᐃᓕᓐᓂᐊᕐᑎᑕᐅᒃᑲᓐᓂᕆᐊᖃᓐᓂᐊᕐᒪᑕ. ᓲᕐᓗ Registered-ᖑᖅᓇᓱᕐᐸᓪᓕᐊᓂᕐᒧᑦ ᐃᓕᓐᓂᐊᕆᐊᖃᓐᓂᐊᕐᒪᑕ.  
 
ᑕᐃᒪᓐᓇ ᐅᖃᓐᓂᓗᒃᓯᓇᕐᑐᖓ ᑕᕝᕙᓂ ᑖᒃᑯᐊ ᐊᓯᖏᑦ ᓄᑖᖑᓇᔭᕐᑐᑦ ᐱᖁᔭᓕᕆᓐᖑᖅᓴᓂᕐᒧᓘᓐᓃᑦ 
ᐊᓯᖏᓐᓄᓘᓐᓃᑦ ᑕᕝᕙᓂ ᐅᓂᒃᑲᐅᓯᖃᓚᐅᓐᖏᑉᐳᖓ ᑕᐃᒃᑯᐊ ᒫᓐᓇ ᑕᐃᒃᑯᓄᖓ ᒫᓐᓇ 
ᐋᖅᑭᓱᕐᓯᒪᔪᕐᑕᖃᓐᖏᒻᒪᑦ. ᑖᓐᓇ ᓇᓗᓇᐃᔭᑐᐃᓐᓇᓚᐅᕐᐸᕋᓕ ᓇᔭᓐᖑᐊᖑᖅᓴᔪᑦ ᐃᓕᓐᓂᐊᖅᑎᑕᐅᓂᐊᕐᓂᖏ 
ᐃᓛᒃ ᐱᓕᕆᑎᑕᐅᓂᐊᕐᓂᖏᑦ ᐃᓕᓐᓂᐊᕐᑎᑕᐅᒃᑲᓂᕐᒫᕐᓗᑎᒃ. ᒪ'ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐃᓛᒃ ᒥᓂᔅᑕ ᖃᐅᔨᒪᑦᑎᐊᕐᒪᑦ ᑕᐃᑦᓱᒪᓂ ᐱᒋᐊᓕᓵᕐᑎᓪᓗᑕ ᓯᕗᓕᖅᑎ 
ᐋᖅᑭᒃᓯᒪᑦ ᐊᕐᓴᕐᓂᖅ Law School-ᒥᑦ ᐃᓕᓐᓂᐊᓛᕐᒪᑕ lawyer-ᖑᕈᒪᔪᑦ.  
 
ᑖᓐᓇ ᐊᒃᓱᕐᔪᐊᕌᓗᒃ ᐋᖅᑭᒃᑎᐊᕐᓯᒪᓚᐅᕐᒪᑦ ᑮᓇᐅᔭᖃᑦᑎᑕᐅᑦᑎᐊᕐᖢᑎᓪᓗ ᐊᒻᒪᓗ ᐱᐊᓂᒃᑐᑦ 
ᐊᒥᓱᖕᒪᕆᐅᓪᓗᑎᒃ. ᓄᖅᑲᖅᑐᑦ ᐃᖃᐅᒪᒍᒪ ᐊᑕᐅᓯᕐᓗᑭᐊᖅ ᒪᕐᕉᓪᓗᑭᐊᖅ. ᐊᓯᓕᒫᖏᑦ ᖄᖐᓪᓗᑎᒃ. ᑖᒃᑯᐊᓕ 
ᑭᓯᐊᓂ ᐃᓕᓐᓂᐊᕐᑐᑦ ᓇᔭᓐᖑᐊᖑᖅᓴᓂᕐᒥᒃ ᐋᓐᓂᐊᓯᐅᖅᑎᖑᕐᓴᓂᕐᒥᒃ ᓄᖅᑲᖅᑐᑦ ᐊᒥᓲᓂᕐᓴᒻᒪᕆᐊᓘᓚᐅᕐᒪᑕ. 
ᓲᖃᐃᒻᒪ ᐊᔪᓐᓇᑲᓴᖕᒪᕆᖕᒪᑦ ᐃᓅᓇᓱᒋᐊᓴᖅ ᑖᒃᑯᐊ allowances, living allowances ᐱᓯᒪᖃᑦᑕᕐᑕᖏᑦ 
ᐱᓪᓗᒋᑦ.  
 
ᑕᒪᓐᓈ ᐋᖅᑭᒃᑕᐅᒋᐊᓐᓂᐊᖅᐹ ᑖᓐᓇ ᐅᖃᓪᓚᑦᑕᖓ ᑐᑭᖃᖅᐹ? ᑕᒪᒃᑯᐊ ᐋᖅᑭᓱᕐᑕᐅᒋᐊᒃᑲᓂᕐᓂᐊᕐᓂᖏᓐᓂᒃ 
living allowances-ᖑᔪᑦ ᓄᖅᑲᖃᑦᑕᕐᑐᑦ ᐊᒥᓲᓗᐊᖃᑕᖁᖏᓪᓗᒋᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᑐᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑭᓇᐅᔭᓕᕆᓂᒥᒃ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐊᓯᖏᓐᓂᒃ ᓄᑖᓂᒃ ᓴᖅᑭᕐᓂᐊᖅᑐᓂᒃ ᐃᓕᓐᓂᐊᕐᓂᐅᓂᐊᖅᑐᓂᒃ ᓲᕐᓗ Law 
School ᐊᓯᖏᒡᓂᒡᓘᓐᓃᑦ ᓇᓗᓇᐃᔭᐃᓚᐅᙱᒃᐳᖓ ᑖᒃᑯᐊ ᐊᖅᑭᓱᓚᐅᖅᑐᑦ ᑕᒪᒃᑯᓂᖓ 
Departmentsᖑᔪᓂᑦ. ᓇᓗᓇᐃᔭᐃᑐᐃᓐᓇᓚᐅᕐᐳᖓᓕ ᑕᒡᕙᓂ ᑖᒃᑯᐅ ᓲᕐᓗ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ.  
 
ᑖᓐᓇ ᐊᖅᑭᒃᓱᕐᓯᒪᓚᐅᕐᒪᑦ ᐊᕐᕌᓂᓗ ᑮᓇᐅᔭᑦ ᑕᒃᑯᐊ ᐊᖏᖅᑕᐅᓚᐅᕐᓱᑎᒃ ᑕᒡᕙᓂ ᐃᒡᓗᒥ 
ᐃᓕᓐᓂᐊᖅᑎᒃᓯᒃᑲᓐᓂᕐᓂᐅᓂᐊᖅᑐᒥᒃ ᐱᓕᕆᓗᓂ, ᑕᐃᑲᓂ ᐱᓕᕆᓚᐅᕌᓂᒃᐸᑕ ᐋᓐᓂᐊᕐᕕᖕᒥ 
ᐃᓕᓐᓂᐊᒑᓂᒃᓯᒪᓕᕐᐸᑕ ᓲᕐᓗ ᓄᓇᓕᖕᒧᐊᕐᑎᒃ ᒥᑭᓂᕐᓴᒧᑦ ᐱᓕᕆᔭᕐᑐᕐᑐᓪᓗᐊᓕᕋᔭᕐᒪᑕ. ᑕᒪᒃᑯᐊ ᐊᓯᖏᑦ ᒫᓐᓇ 
ᐱᑕᖃᙱᑦᑐᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᓂᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕ ᖃᐅᔨᒪᒻᒪᑦ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᖃᐅᔨᒪᑦᑎᐊᕐᒪᑦ, ᑮᓇᐅᔭ 
ᐊᓐᓂᕐᓇᕐᒪᑕ. ᑮᓇᐅᔭ ᐊᒥᒐᕐᒪᑕ, ᐅᖃᓪᓚᐃᓐᓇᖅᑐᖅ ᑕᒡᕙᓂ ᒪᒃᐱᒐᓕᒫᒥᒃ ᑕᒪᐃᓐᓂ.  
 
ᑭᓯᐊᓂ ᐊᑐᑦᑎᐊᑦᑕᒪᕆᒋᐊᕐᓗᒍ ᑮᓇᐅᔭ ᓈᒻᒪᒍᓐᓇᕐᓂᐊᕐᒪᑕ ᑖᒃᑯᐊ 865-ᒥᓕᐊᓐᖑᖅᑰᑐᖏᒃᑯᐊ 
ᐅᖃᐅᓯᕆᖅᑲᐅᔭᖏᑦ ᑕᒫᓂ ᖃᓂᒋᔮᓂ ᐊᑐᑦᑎᐊᕆᐊᖃᕐᒪᑕ ᐊᓯᐅᔭᕆᐊᖃᙱᒻᒪᑕ ᓄᓇᕗᑦᒧᑦ 
ᑐᕌᑦᑎᐊᕆᐊᖃᕐᒪᑕ.  
 
ᐃᒪᓐᓇ ᐅᖃᕋᓱᒃᑐᖓ ᓄᓇᕗᒻᒥᐅ ᑭᓯᐊᓂ ᐃᖅᑲᓇᐃᔭᕐᑎᐅᓂᕐᒧᑦ ᐊᓐᓂᐊᓯᐅᕐᑎᓄᓪᓘᓐᓃᑦ ᐃᓕᓴᐃᔨᓄᓪᓘᓐᓃᑦ 
ᐃᓕᓐᓂᐊᕐᑎᑕᐅᑦᑎᐊᓕᕐᐸᑕ ᓴᐱᕐᓇᖏᑦᑐᒥᓪᓗ ᐃᓅᕕᖃᑦᑎᐊᕐᓂᐊᓕᕐᐸᑕ ᓂᕆᔾᔪᑎᑦᓴᖏᓐᓂᒃ, 
ᐃᓪᓗᖃᐅᑎᒃᓴᓐᓂᒃ ᐱᑎᑕᐅᒃᓯᐊᕐᓂᐊᕐᐸᑕ ᓄᖅᑲᖃᑦᑕᔾᔮᖏᒻᒪᑕ.  
 
ᑖᓐᓇ ᐃᓱᒪᕐᓴᕐᓯᐅᕈᑕᐅᓂᐊᕐᐸ ᑮᓇᐅᔭᐃᑦ ᔭᒐᑐᐃᓐᓇᖁᓇᒋᑦ ᑖᒃᑯᐊ ᐃᓄᐃᑦ ᐃᓕᓐᓂᐊᕐᑎᑕᐅᓂᕐᓴᐅᓕᕐᐸᑕ 
ᐋᓐᓂᐊᓯᐅᕐᑎᐅᓂᕐᒧᑦ ᐃᓕᓴᐃᔨᐅᓂᕐᒧᓪᓘᓐᓃᑦ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᑭᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᖏᖃᑎᒋᒃᓯᐊᕐᑕᕋ, ᑮᓇᐅᔭᓂᒃ ᐱᔪᓐᓇᕐᓂᓕᒫᑦᑎᓐᓄᑦ 
ᐊᑐᒃᓯᐊᕐᓂᓗᒋᐊᖃᕋᑉᑕ, ᐊᑐᕐᓂᕐᓗᑯᒥᐊᕈᑉᑕ ᑮᓇᐅᔭᓂᒃ ᐊᑐᕐᓂᖃᕋᔭᙱᒻᒪᑦ ᓄᓇᕗᒻᒥᐅᓄᑦ ᐅᕙᑉᑎᓐᓄᑐᐊᖅ 
ᐊᓛᑦ ᓇᒻᒥᓂᖅ.  
 
ᑕᒪᒃᑯᐊᑦ ᑮᓇᐅᔭᑦ ᐊᕕᒃᑐᖅᓯᒪᔪᒃ ᑕᕙᓂ ᒐᕙᒪᓂᒃ ᐱᓕᕆᕕᐅᔪᓂᒃ ᐊᑐᒐᐅᔪᒪᔪᑦ ᐊᑐᖅᑕᐅᔪᒪᔪᑦ 
ᓇᓗᓇᐃᔭᖅᑕᐅᕙᒃᐳᑦ ᑕᒡᕙᓂᓗ ᐃᒡᓗᒥ ᐊᖏᕐᑕᐅᕝᓗᑎᒃ. ᑕᕝᕙ ᑕᐃᒪᓐᓇᐃᓐᓂᐊᓕᕆᕗᑦ ᑕᒡᕙᓂ 
ᐊᕐᕌᒍᕆᓂᐊᕐᑕᑎᓐᓂ ᐊᐃᐳᓗ 1-ᒥᒃ ᐱᒋᐊᕐᑐᒥ, ᑕᐃᑲᖓ 2008-ᒧᑦ ᑎᑭᒡᓗᒍ ᒫᑦᓯ 31, 2008-ᒧᑦ ᑎᑭᒡᓗᒍ. 
 
ᐊᑐᕈᒪᓂᐊᕐᑕᑉᑎᓐᓂ ᑕᒡᕙᓂ ᐃᒡᓗᒥ ᖃᓄᖅᑑᕈᑎᖃᕐᓂᐊᓕᕆᕗᒍᑦ ᑖᒃᑯᐊ ᐱᓕᕆᕕᐅᔪᑦ ᐊᕿᑉᓱᐃᕙᑉᐳᑦ 
ᐊᑐᕈᒪᓂᐊᖅᑕᒥᓂ ᐊᕐᕌᒎᓂᐊᕐᑐᒥ. ᑕᐃᒃᑯᐊ ᑕᐃᒪ ᐱᔪᓐᓇᕐᓂᓕᒫᒥᓄ ᑕᐃᒪᓐᓇ ᐊᖅᑭᓱᐊᓂᖢᑐᑎᒃ 
ᐋᖅᑭᒃᓱᐃᕙᑉᐳᑦ ᐱᔪᓐᓇᕐᓂᓕᒫᒥᑕᐅᖅ ᐊᑐᖢᖏᑦ ᑕᒪᒃᑯᐊ ᑕᒡᕙ ᐃᒡᓗᒥ ᑕᒡᕙᓂ ᐅᖃᐅᓯᕆᓂᐊᓕᕆᕗᑦ ᑕᒡᕙᓂ 
ᐱᓇᓱᐊᕈᓯᕐᓂ ᖃᐃᔪᓂ. ᓇᓗᓇᙱᑦᑐᕐᓗ ᐋᖅᑭᓐᓂᐊᕐᑐᖅ ᐋᖅᑭᒡᕕᒃᓴᖃᑐᐊᕐᐸᑦ ᐊᖏᖅᑕᐅᑐᐊᕐᐸᒡᓗ ᑕᒡᕙᓂ 
ᐃᓪᓗᒥ. ᒪ’ᓇ, ᐅᖃᖅᑎᒃᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ ᐊᑭᕋᕇᙱᓇᑦᑕ ᒪᓕᒐᓕᐅᖅᑎᑐᐃᓐᓇᐃᑦ ᒥᓂᔅᑕᐃᓪᓗ. ᑕᐃᒪ 
ᐃᓱᒪᖅᓴᓯᐅᕈᓐᓇᕐᓂᐊᕐᒪᖔᖅ ᐊᐱᕐᓱᕈᒪᓕᕐᒥᔪᖓ, ᑖᓐᓇ ᑕᐃᓐᓇᐅᒐᓗᐊᖅ ᐅᖃᓪᓚᐅᔭᖓᓂᒃ ᒥᒃᓵᓄᑦ, ᓲᕐᓗ 
ᖃᒪᓂᖅᑐᐊᖅᒥ ᒪᓕᒐᓕᐅᖅᑏᑦ ᒥᓂᔅᑕᐃᓪᓗ ᐃᒻᒥᓂ ᐊᔾᔨᒌᓕᕐᑎᒃᓱᑎᒃ ᑲᑎᒪᓚᐅᕐᓯᒪᖕᒪᑕ ᐱᓇᓱᐊᕈᓯᓕᒫᒥ, 
ᐸᕐᓇᒐᓱᐊᕐᓱᑎᒃ ᐃᓱᒪᕐᓴᓯᐅᖃᑎᒌᓱᑎᒃ ᖃᓄᖅ ᐃᖏᕐᕋᓯᕙᓪᓕᐊᓂᐊᕐᒪᖔᕐᒥᓐᓂ ᑕᐃᑲᖓᑦ 1999-ᒥᒃ.  
 
ᒫᓐᓇ ᐃᖏᕐᕋᓕᕐᒪᑕ 2007-ᖑᓕᕐᒪᑦ. ᐃᓱᒪᒃᓴᕐᓯᐅᒃᑲᓐᓂᕈᓐᓇᖏᓚᒍᖅᑲᐃ ᒥᓂᔅᑕᖃᐃ ᐃᓱᒪᕐᓴᕐᓯᐅᕈᓐᓇᖅᐳᖅ 
ᑖᒃᑯᐊ ᖃᒪᓂᕐᑐᐊᕐᒥ ᑲᑎᒪᓂᒋᓚᐅᖅᑕᑎᑐᑦ ᐊᔾᔨᒐᓛᓂᒃ ᐃᓱᒪᕐᓴᕐᓯᐅᕈᓐᓇᓕᕐᒪᖔᑕ ᑮᓇᐅᔭᖅ ᖃᓄᖅ, ᓄᓇᕗᑦ 
ᒐᕙᒃᑯᑦ ᑮᓇᐅᔭᖁᑎᖏᑦ ᐊᑐᖅᑕᐅᑦᓯᐊᕐᓂᓴᐅᔪᓐᓇᕋᔭᕐᒪᖔᑕ ᐃᓄᓐᓄᑦ ᑐᕌᖓᓂᕐᓴᒥᒃ ᒐᕙᒪᒃᑯᑦ 
ᐃᖅᑲᓇᐃᔭᕐᑎᒋᙱᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓕᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᑖᓐᓇ ᐊᐱᖅᑯᓯᕆᔭᖓ ᐊᔾᔨᒌᓕᕐᓗᒍ 
ᑲᑎᒪᒃᑲᓐᓂᕈᓐᓇᕋᔭᓐᖏᒻᒪᖔᑦᑕ ᒪᓕᒐᓕᐅᖅᑎᓗᒃᑖᑎᒍᑦ. ᐅᕙᖓᑐᐊᖅ ᓇᖕᒥᓂᖅ ᐃᓱᒪᓕᐅᕈᑎᒋᓂᖅ ᐊᔪᕋᑉᑯ. 
ᑭᐅᓂᕐᓘᓐᓃᑦ ᐊᔪᕋᒃᑯ. ᑖᓐᓇ ᐃᓱᒪᓕᐊᕋ ᓇᖕᒥᓂᖅ ᐅᕙᖓᑐᐊᖑᓗᖓ ᐃᓱᒪᓕᐊᕆᓂᖅ ᐊᔪᕋᑉᑯ ᐋᖅᑭᒋᐊᖅ 
ᑎᐊ'ᓇ ᐱᓂᐊᖅᐸᒎᓛᕐᓂᖅ ᐊᔪᕋᒪ. ᐊᓯᐊᒍᑦ ᒫᓐᓇ ᖃᓄᖅ ᑭᐅᓇᔭᕐᒪᖔᒃᑯᓘᓐᓃᑦ ᓇᓗᕙᕋ. ᒪ'ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑐ ᐲᑕᓴᓐ. 
 
ᐊᐱᖅᑯᑦ 012 - 2(4): ᐱᕙᓪᓕᐊᑎᑦᑎᓂᖅ ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂᒃ ᐊᒻᒪᓗ ᐃᓄᓐᓄᑦ 

ᐃᑲᔫᑎᒃᓴᐅᕙᓐᓂᐊᖅᑐᓄᑦ ᐊᖏᖃᑎᒌᒍᑎᓂᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᑖᓐᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᐅᖃᐅᓯᕆᖃᐅᔮᑕ ᒥᒃᓵᓄᑦ. ᐅᖃᖅᑏ ᑖᒃᑯᓇᓂ ᐅᖃᐅᑎᒋᖃᐅᔭᖏᓐᓂ 80-90 ᐳᓴᓐᑎᓪᓗᑭᐊᖅ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑮᓇᐅᔭᑖᕆᖃᑦᑕᕋᑦᑎᒃᑯᒃ. 

ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᓪᓗᑎᒃ. ᐊᒻᒪᓗ 5-ᒥ ᐅᖃᖅᓯᒪᔪᖅᑕᖃᕐᒪᑦ ᐊᖏᖃᑎᒌᓐᓂᒃᑯᑦ 
ᑮᓇᐅᔭᓕᐅᕈᑎᒋᔭᐅᕗᓃᑦ Cumberland Resources ᑕᕝᕙᓃᖃᑕᐅᓪᓗᓂ.  
 
ᐊᒻᒪᓗ ᑕᐃᒃᑯᐊ ᐊᔩᖃᑎᒌᓐᓂᑰᕈᑎᖃᖃᑦᑕᕆᐊᖃᒻᒪᑕ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎᒃᓴᐃᑦ 
ᐊᖏᕈᑎᖏᓐᓂᒃ. ᑕᕝᕙᓂᓕ ᐃᓗᐊᓂ ᐅᖃᐅᓯᖃᕈᓐᓇᕐᖢᑎᒃ ᐃᖅᑲᓇᐃᔭᕐᓂᐊᕐᑐᑦ ᐃᓄᐃᑦ ᐃᑲᔫᑎᒃᓴᐃᑦ ᐊᒻᒪᓗ 
ᐊᓯᖏᑦ ᐃᓄᓐᓄᑦ ᑐᕌᖓᔪᑦ ᐊᔩᖃᑎᒌᓐᓂᒃᑯᑦ ᑕᐃᒃᑯᐊ ᐊᖏᕈᑎᒋᔭᐅᖃᑦᑕᒻᒪᑕ.  
 
ᒥᓂᔅᑐ ᐊᐱᕆᔪᒪᔭᕋ ᑐᑭᓯᓇᕐᓯᑎᒋᐊᒃᑲᓐᓂᕈᓐᓇᕐᒪᖔᑦ ᖃᓄᖅ ᑕᐃᒃᑯᐊ ᑲᑐᔾᔨᖃᑎᒌᓐᓂᒃᑯᑦ ᐊᖏᕈᑏᑦ ᖃᓄᑎᒋ 
ᐊᔾᔨᒋᓐᖏᑕᖃᒻᒪᖓ ᐃᓄᐃᑦ ᐊᑦᑐᕐᑕᐅᓂᐊᕐᓂᖏᓐᓄᑦ ᐃᑲᔫᑎᓄᑦ ᐊᖏᕈᑎᓂᑦ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᐄ, ᑖᓐᓇ ᐊᐱᖅᑯᓯᕆᔭᖓ Development Partnership 
Agreement ᒪᑯᐊ ᐅᔭᕋᓐᓂᐊᖅᑎᑦ ᐊᓯᖏᓪᓗ Mineral-ᓂᑦ ᐱᓕᕆᓂᐊᕐᑐᑦ ᐅᑎᕐᕕᐅᔪᒪᓂᐊᕈᒥᒃ ᑖᑉᓱᒥᖓ 
ᑖᒃᓯᒥᒃ ᐊᑭᓕᓚᐅᖅᑕᒥᓂᒃ ᐅᕐᓱᐊᓗᖕᒧᑦ. ᑖᑉᓱᒥᖓ ᐊᑎᓕᐅᖃᑎᖃᕆᐊᖃᖅᑐᑦ ᐅᕙᒍᑦ ᒐᕙᒪᒋᔭᑉᑎᓐᓂ. ᑭᓯᐊᓂ 
ᐱᔪᒪᖏᒃᑯᒥᓪᓗ ᐱᖏᓯᓐᓇᕆᐊᖃᕐᖢᑎᒃ. ᐊᖏᖃᑎᒌᓐᖏᑐᐃᓐᓇᐅᔪᑦ ᖃᓄᖅ 
ᐱᕚᓪᓕᑦᑎᑦᓯᕚᓪᓕᖃᑕᐅᔪᓐᓇᖅᐱᑕ.  
 
ᐅᕙᒍᑦ ᒐᕙᒪᐅᑉᓗᑕ ᐅᔭᕋᓐᓂᐊᕐᑎᑦ ᐱᓕᕆᓂᐊᖅᑎᓪᓗᒋᑦ. ᓲᕐᓗ ᐃᑲᔪᕈᓐᓇᕐᐱᑕ ᓱᓇᓄᑦ ᖃᓄᖅ 
ᑮᓇᐅᔭᑎᒍᓪᓘᓐᓃᑦ ᐃᓕᓐᓂᐊᑎᑦᓯᑲᓐᓂᓂᒃᑯᓪᓘᓐᓃᑦ ᖃᓄᑐᐃᓐᓇᖅ ᐃᑲᔪᖅᑎᒌᒃᐹᓪᓕᕈᓐᓇᖅᐱᑕ ᐅᕙᒍᓪᓗ 
ᐅᔭᕋᓐᓂᐊᕐᑎᓪᓗ. ᑖᑉᓱᒪᓕ ᕿᓂᕐᓂᑐᐃᓐᓇᐅᔪᖅ ᐅᔭᕋᓐᓂᐊᕐᑎᑦ ᐱᔪᒪᓐᖏᑉᐸᑕ ᐱᓐᖏᓯᓐᓇᕆᖃᖅᑐᑎᒃ. 
ᑕᐃᒃᑯᐊ ᐆᒃᑑᑎᒋᔭᖏᑦ ᐃᒃᑯᐊ ᑲᑐᔾᔨᖃᑎᒌᖑᔪᓪᓗᐊᑦ ᐱᔫᓪᓗᐊᕐᑕᖏᑦ ᑕᐃᒃᑯᐊ ᐊᑐᕐᓂᖃᕕᔪᐊᕐᑐᑦ.  
 
ᑕᒪᓐᓇ ᐅᖃᐅᓯᕆᔭᕗᓪᓕ ᑕᐃᒃᑯᓄᖓ ᐃᑲᔪᕆᐊᒃᑲᓐᓂᕈᑕᐅᔫᑐᐃᓐᓇᕐᑐᖅ ᑭᓯᐊᓂ ᐱᔪᒪᓐᖏᑐᐊᕈᒥᒃ 
ᐱᓐᖏᓯᓐᓇᕆᐊᖃᖅᖢᑎᒃ. ᒪ'ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᓇᓗᓕᐅᒪᖃᑦᑕᕋᒪ 
ᐃᒃᑯᐊ ᐅᔭᕋᓐᓂᐊᕐᕕᑦ ᐅᔭᕋᓐᓂᐊᖅᑏᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᑎᒃᓴᐃᑦ ᐊᖏᕈᑎᖏᓐᓂ 
ᐋᔩᕈᑎᖃᖃᑦᑕᕐᒪᑕ ᐃᑲᔪᖅᑕᐅᓂᐊᕐᒪᑕ ᑕᖅᑲᒃᑯᐊ. ᓄᓇᕗᑦ ᒐᕙᒪᒃᑯᑦ ᑕᐃᒪᐃᒃᑐᖅᑕᖃᓕᕇᖅᑎᓪᓗᒍ, ᓄᓇᕗᑦ 
ᒐᕙᒪᒃᑯᑦ ᐊᖏᕈᑎᓂᒃ ᐊᓯᖏᓐᓂᒃ ᐋᖅᑭᒃᓱᐃᓕᖅᖢᑎᒃ ᑖᒃᓯᔭᐃᓂᕐᒧᑦ ᐅᑎᖅᑐᒃᓴᐃᓪᓗ ᑕᐃᒃᑯᐊ 
ᐋᖅᑭᒃᑕᐅᓕᖅᖢᑎᒃ.  
 
ᑮᓇᐅᔭᖅᑐᕈᓘᔭᕐᑐᒃᓴᐅᕗᖅ ᑕᐃᒪᓐᓇ ᐅᑎᖅᑎᑦᓯᖃᑦᑕᖅᖢᓂ ᑖᒃᓯᔭᐅᑎᕕᓂᕐᓂ. ᐅᑯᑎᒍᓇ 
ᐅᖃᐅᓯᕆᖃᐅᔭᖓᑎᒍᑦ ᒪᓕᒃᖢᒋᑦ.  
 
Cumberland Resources-ᑯᓐᓂ ᐱᔭᕇᖅᓯᒐᒥᒃ ᑖᓐᓇᖃᐃ ᒥᓂᔅᑕ ᓇᓗᓇᐃᕐᓯᔪᓐᓇᖅᐳᖅ. ᑕᐃᒃᑯᐊ ᐃᑲᔫᑏᑦ 
ᖃᑦᓯᐳᓴᑎᒥᒃ ᐊᖏᑎᒋᓂᖃᒻᒪᖔᖏᑦ ᐅᔭᕋᓐᓂᐊᕐᕕᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᐄ, ᓇᓗᓇᖏᑦᑐᖅ ᑕᒪᒃᑯᐊ ᐃᑲᔪᓐᓂᖃᓐᓂᐊᕐᑐᑦ ᓄᓇᕗᖕᒧᑦ 
ᓄᓇᕗᖕᒥᐅᓄᓪᓗ. ᓲᕐᓗ ᐱᕚᓪᓕᕈᑕᐅᒃᑲᓐᓂᕋᔭᕐᒪᑦ ᐃᓕᓐᓂᐊᑎᑦᓯᓂᒃᑯᑦ.  
 
ᐅᕙᒍᑦ ᒐᕙᒪᐅᑉᓗᑕ ᖃᓄᖅ ᐃᑲᔪᕆᐊᒃᑲᓐᓂᕈᓐᓇᖅᐱᑕ ᐃᓕᓐᓂᐊᕐᑎᑦᓯᓂᒃᑯᑦ. ᖃᓄᐃᑦᑐᓂᒃ ᐃᓕᓂᐊᕈᑎᓂᒃ 
ᐱᒃᑲᓐᓂᕆᐊᖃᖅᐱᑕ. ᑕᒪᒃᑯᓂᖓᓗ ᐊᖅᑯᑎᓂᒃ ᓱᓇᑐᐃᓐᓇᕐᓂᒃ ᓴᓇᕙᓪᓕᐊᑐᐃᓐᓇᓕᖅᑎᓪᓗᒋᑦ ᖃᓄᖅ ᑕᒪᓐᓇ 
ᓄᓇᕗᒧᑦ ᐊᑐᕐᓂᖃᖅᐹᓪᓕᕈᓐᓇᕐᐸ. ᐊᒥᓱᓂ ᑕᒪᓐᓇ ᐃᑲᔪᓐᓂᖃᓐᓂᐊᑐᖅ ᓇᓗᓇᖏᑦᓯᐊᕐᑐᖅ. ᑕᒪᒃᑯᐊ 
ᐅᔭᕋᓐᓂᐊᑎᒃᑯᑦ ᐅᕙᑉᑎᓐᓂᒃ ᖁᕕᐊᒋᔭᖃᕐᖢᑎᒃ. ᐅᕙᒍᓪᓗ ᒐᕙᒪᕗᑦ ᖁᕕᐅᒋᑉᓗᒍ ᑕᒪᓐᓇ ᓇᓗᓇᖏᒃᓯᐊᕐᑐᖅ 
ᐱᕙᓪᓕᕈᑕᐅᔭᐅᓂᐊᖅᑐᖅ ᓄᓇᕗᒻᒧᑦ, ᓄᓇᕗᒥᐅᓄᓪᓗ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᕐᓱᒍ ᒥᓂᔅᑕᕆᔭᐅᔪᖅ. ᑕᐃᒃᑯᐊ ᑭᕙᓪᓕᕐᒥ ᑲᑐᔾᔨᖃᑎᒌᓐᓂᕐᒧᑦ ᐊᖏᕈᑏᑦ 
ᐊᔾᔨᖏᓐᓂ ᑕᑯᓚᐅᙱᓐᓇᒪ ᑭᓱᓂᒡᓗ ᐃᓗᓕᖃᕐᒪᖔ ᓇᓗᒡᓗᒋᑦ. ᐃᒃᑯᐊ ᐃᒪᐃᓕᐅᕐᓂᐊᖅᑐᒍᓚᓯᒪᔪᖁᑎᖏᓪᓗ 
ᑕᑯᓚᐅᕐᓇᒋᑦ ᓄᓇᕗᒻᒧᑦ ᑐᕌᖓᔪᑦ. 
 
ᖃᓄᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓇᐅᔾᔭᕐᓲᑎᓂᒃ ᐋᖅᑭᒃᓱᐃᓂᐊᕐᐸᑦ? ᑖᒃᑯᐊ ᐊᖏᕈᑎᓂᒃ 
ᐊᑎᓕᐅᕆᓚᐅᖅᑕᒥᓐᓂᒃ ᒪᓕᒃᓯᒪᒐᓗᐊᕐᒪᖔᖅ ᖃᐅᔨᒪᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓇᒃ: ᒪ’ᓇ, ᐅᖃᖅᑎᒃᓯᔨ. ᐅᔭᕋᕐᓂᐊᖅᑎᒃᑯᑦ ᓲᕐᓗ Cumberlandᒃᑯᑦ ᐆᑦᑑᑎᒋᓗᒍ. 
ᐊᖏᖃᑎᒌᒃᓯᐊᓚᐅᕋᑦᑕ ᑕᐃᒃᓱᒪᓂ Development Partnership Agreement. ᑕᒪᑉᑕ 
ᐊᑎᓕᐅᕈᒪᒃᓯᐊᓕᖤᐅᑐᑕᓗ ᐃᒃᐸᑦᓵᓂᕐᔪᐊᖑᓕᖅᑐᖅ ᑖᑯᐊ ᑕᒪᑐᒥᖓ ᖁᕕᐊᒋᔭᖃᒃᓯᐊᕐᑐᑦ. 
 
ᐃᖅᑲᓇᐃᔭᖅᑎᒋᔭᑉᑎᓄᓪᓗ ᖃᐅᔨᓴᕐᑕᐅᑦᑕᓂᐊᕆᔭᑉᑎ ᒪᓕᒃᓯᐊᕐᒪᖔᑕ ᐅᕙᒍᓪᓗ ᒪᓕᒃᓯᐊᕐᒪᖔᑉᑕ 
ᐃᑎᓕᐅᓚᐅᖅᑕᑉᑎᓐᓂᒃ ᑕᒪᓐᓇ ᑕᒪᒃᑮᓐᓄᑦ ᐃᑲᔪᕐᓂᖃᒃᓯᐊᕐᒪᑦ ᓄᓇᕗᖕᒥᐅᓗᒃᑖᓄᓗ ᐃᑲᔪᕐᓂᖃᒃᓯᐊᖅᓂᐊᖢᓂ 
ᒐᕙᒪᒃᑯᓐᓄ ᐅᕙᑉᑎᓄᑦ ᐊᒻᒪᓗ Cumberland-ᑯᓄᑦ ᐃᓛ ᐊᒡᓃᑯᑯᓅᓕᖅᑐᕆᓛᖅ ᕙᓪᓕᐊᓕᕐᑐᕆᓛᖅ.  
 
ᑕᒪᓐᓇ ᐃᑲᔪᕐᓂᖃᑦᓯᐊᓂᐊᕐᒪᑦ ᓇᓗᓇᙱᑦᑐᖅ ᒪᓕᒐᐅᒃᓯᐊᓂᐊᖅᑐᖅ ᐱᔪᓐᓇᕐᓂᓗᑉᑖᑦᑎᓐᓂ ᑕᒪᑉᑕ. ᒪ’ᓇ, 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᕐᓱᒍ ᑖᓐᓇ ᑭᐅᖕᒪᑦ. ᐄ ᓂᕆᐊᑉᐳᖓ ᑕᐃᒪᓐᓇ ᓇᓗᖅᑯᑎᖏᑎᒋᔪᐊᓘᒻᒪᑦ.  
 
ᐊᖏᕈᑏ ᒪᓕᒃᑕᐅᒃᑎᐊᕐᓂᐊᕐᓂᖏᓐᓂ ᑕᐃᒫᑐᐃᓐᓇᖅ ᑳᓐᑐᕋᖑᒻᒪᑕ ᐊᔭᐅᕆᔪᓐᓇᖏᑦᑐᒍᑦ ᒪᓕᒍᕐᓂᐊᕌᕋᓗᐊᖓᑕ 
ᑕᐃᑯᓂᖓ ᐊᑎᓕᐅᖅᑕᐅᓂᐅᓛᐅᕋᓗᐊᖅᑐᓂᒃ. 

ᑕᒃᓱᒧᖓ ᒥᓂᔅᑕᕆᔭᐅᔪᒧᑦ ᐊᐱᕆᔪᒪᔪᖓ: ᐅᖃᐅᔾᔭᐅᔪᓐᓇᕐᐱᑖ ᖃᓄᖅ ᒪᓕᒍᓐᓃᕐᓂᕐᐸᑕ ᐃᓂᖅᑎᕈᑎᓂᒃ 
ᐱᓂᐊᕈᑎᓂᒡᓘᓐᓃᑦ ᓴᖅᑭᑦᑎᓂᐊᕐᒪᖔᑦ ᓯᖁᒥᑦᑎᔪᓄᑦ ᐊᑐᖅᑕᐅᖃᑕᕋᔭᑐᓄᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᒃᓯᔨ. ᓇᓗᓇᖏᑐᖅ ᑕᒪᒃᑯᐊ ᐅᔭᕋᕐᓂᐊᕐᑎᒃᑯᑦ ᐊᑎᓕᐅᖅᑕᒥᓂᒃ 
ᒪᓕᒍᒪᒃᓯᐊᕐᓂᐊᖅᑐᑦ. ᒪᓕᖕᓂᓗᒃᓯᐊᕐᓂᐊᓗᑎᓪᓗ ᓇᓗᓇᖏᖢᓂ ᑕᒪᓐᓇ ᓄᓇᕘᒥ ᐱᓕᕆᔪᒪᖕᒪᑕ 
ᑮᓇᐅᔭᓕᐅᕈᒪᖕᒪᑕᒃᑕᐅᖅ ᑮᓇᐅᔭᓕᐅᕐᐸᓪᓕᕈᑎᒋᓂᐊᕐᒥᔾᔪᒃ ᒪᓕᒍᒪᓂᐊᖅᑐᖅ ᓇᓗᓇᙱᑦᓯᐊᖅᑐᖅ. ᐃᓛ ᓄᓇᕗᑦ 
ᐃᓗᐊᓂ ᐱᓕᕆᒍᒪᒍᑎᒋᕚᓪᓕᕈᑎᒍᑎᒋᖕᒪᔾᔪᒃ ᓇᓗᓇᙱᒃᓯᐊᖅᑐᖅ ᑕᒪᓐᓇ. ᖃᓄᖅ ᒪᓕᒃᓯᐊᕐᓂᐊᕐᐸᑕ 
ᐱᔪᓐᓇᕋᔭᕐᐱᑕ? ᑖᒃᑯᐊ ᓇᓗᓇᙱᑐᖅ ᒪᓕᒃᓯᐊᕈᓐᓃᕐᐸᑕ ᐅᕙᒍᓪᓘᓐᓃ ᒪᓕᒃᓯᐊᕈᓐᓃᕈᑦᑕ . 
 
ᐃᓐᓇ ᐊᖏᖃᑎᒋᒍᑕᐅᓚᐅᖅᑐᖅ ᓯᖁᒥᑕᐅᔪᓐᓇᕐᒪᑦ ᑕᐃᑲᓂ ᑎᑎᕋᖅᓯᒪᕗᐃᓛ ᐊᖏᖃᑎᒌᒃᓯᒪᑐᐃᓐᓇᕐᓂᖅ 
ᐊᔪᓕᕈᑦᑕ ᑖᓐᓇᐊᖏᖃᑎᒋᐅᓐᓂᐅᓚᐅᖅᑐᖅ ᓯᖁᒥᑦᓱᓐᓇᕐᒪᑦ ᐊᑐᕈᓐᓃᓗᓂᓗ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ. 
 
ᐊᐱᖅᑯᑦ 013 - 2(4): ᐸᕐᓇᐅᑏᑦ ᐱᖓᔪᑦ ᐋᓐᓂᐊᕐᑰᑦ ᑮᓇᐅᔭᖅᑖᖅᑎᑕᐅᓂᖏᓐᓄᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. ᑮᓇᐅᔭᓕᕆᑎᒡᓗᒋ ᒥᓂᔅᑕ ᐅᑯᐃᕈᑎᖓᓂᒃ, ᑮᓇᐅᔭᕐᒥᒃ 
ᖃᐅᔨᓴᒃᑎᐊᒻᒪᕆᓐᓂᐊᓂᕋᕐᓯᒪᒻᒪ ᐊᒻᒪᓗ ᓄᑖᕐᒥᒃ ᑕᑯᓚᐅᕐᓯᒪᓂᐊᓇᓱᒋᖏᖢᑎᒃ.  
 
ᑕᐃᒪᓐᓇᐃᑑᑎᓪᓗᒍ ᐊᐱᕈᔪᒪᔪᖓ ᒥᓂᔅᑕᒧᑦ ᐅᑯᐊᓕ ᐊᓐᓂᐊᕐᕖᑦ, ᐊᓐᓂᐊᕐᕕᒃᑖᓵᑦ ᐱᖓᓲᓂᐊᖅᑐᑦ ᑖᒃᑯᐊ 
ᐊᖏᔫᖕᒪᑕ ᑕᒡᕙᓂ ᓴᖅᑭᑕᐅᓯᒪᖓᕐᓂᑰᓲᖑᓪᓗᑎᒡᓗ ᐊᓐᓂᐊᕐᑕᐃᓕᓕᕆᔨᒃᑯᓐᓄᑦ ᑖᓐᓇ ᐊᐱᖅᑯᑎᒋᔭᕆᐊᕐᐱᐅᒃ 
ᑭᓯᐊᓂ ᑮᓇᐅᔭᓕᕆᓂᕐᒧᑦ Budget-ᓕᕆᑎᒡᓗᒋ ᐊᐱᖅᑯᑎᒋᒍᒪᔭᕋ ᑭᐅᔪᓐᓇᖅᐸᒍ.  
 
ᑕᒪᓐᓇᓕᖃᐃ ᑮᓇᐅᔭᑲᓪᓚᖕᒥ ᐃᖏᕐᕋᔾᔪᑎᒥᒃ ᐊᑐᕐᓂᐊᖅᑎᓪᓗᒋᑦ ᑖᒃᑯᓄᖓ ᐱᖓᓱᓄᑦ ᐊᓐᓂᐊᕐᕕᓐᓄᑦ 
ᑕᒪᑐᒧᖓᖃᐃ ᐃᓱᒪᓕᐅᕐᓯᒪᕗᖅ ᑮᓇᐅᔭᕐᒥᒃ ᓴᖅᑭᒃᑎᒃᓯ, ᐃᓛ ᓈᒻᒪᒐᓱᒃᑎᒃᑎᓂᐊᕐᓂᖓᓂ 
ᐊᓐᓂᐊᕐᕕᒃᑖᓵᖑᓂᐊᕐᑐᑦ ᑖᒃᑯᐊ ᐱᖓᓱᑦ ᒥᒃᓵᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑏ. ᐃᒻᒪᖅᑲ ᑖᓐᓇ ᑐᕌᖅᑎᓂᐊᖅᐸᕗᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒥᓂᔅᑕᖓᓄᑦ ᑭᐅᑦᓯᐊᕈᓐᓇᕋᔭᖅᑐᖅ ᑕᒪᑐᒥᖓ ᑮᓇᐅᔭᖃᕐᓂᐅᓂᐊᖅᑐᒥᒃ ᐊᕐᕌᒎᓂᐊᖅᑐᒥᒃ, ᑖᒃᑯᓄᖓ 
ᐋᓐᓂᐊᕕᒃᑖᓵᖑᓂᐊᖅᑐᒧᑦ. ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐸᕐᓇᐃᔾᔪᑎ ᐱᖓᓱᓄᑦ ᐋᓐᓂᐊᕕᖕᓄᑦ, ᑖᒃᑯᐊ 
ᐱᓕᕆᐊᒃᓴᖏᑦ ᑲᔪᓯᔪᑦ, ᑭᓯᐊᓂ ᓱᒃᑲᐃᓐᓂᖅᓴᖅ ᓂᕆᐅᒋᓚᐅᖅᑕᑦᑎᓐᓂ. 

ᐊᒃᓱᕉᓴᒍᑎᕋᓕᕋᑦᑎᒍ ᒫᓐᓇ ᐃᖅᑲᐃᓇᐃᔭᖅᑎᑖᕋᓱᒃᑎᓪᓗᑕ ᐱᖓᓱᓂ ᐋᓐᓂᐊᕕᒃᓴᓂᑦ ᐃᒡᓗᑭᒃᓴᕐᓂᖏᓐᓄᑦ. 
ᑲᖏᖅᖠᓂᕐᒥ ᒫᓂᓗ ᓯᕗᒧᐊᖅᐸᓪᓕᐊᓯᒪᓕᕋᓗᐊᖅᑐᒍᑦ, ᐃᖃᓗᒃᑑᑦᑎᐊᕐᒥᓗ. 
 
ᓅᑉᐸᓪᓕᐊᖁᓇᐅᒍᓗᐊᖅ ᐱᔭᕇᖅᑕᐅᕙᓪᓕᐊᓗᑎᒡᓗ ᑐᔪᕐᒥᕖᑦ ᐃᖃᓗᒃᑑᑦᑎᐊᕐᒥ ᑲᖏᖅᖠᓂᕐᒥᓗ 
ᑐᔪᒥᕕᓕᐅᕋᓱᒡᓗᑎᒃ ᐃᓅᓕᓴᒃᑕᐅᔭᕆᐊᖅᑐᖅᑐᓂᒃ. ᐊᒻᒪ ᑕᒫᓃᒃᑐᖅ ᑕᐃᒃᑯᐊ ᑐᔪᕐᒥᕕᒋᔭᕗᑦᑕᐅᖅ 
ᐋᓐᓂᐊᕕᓕᐊᖅᓯᒪᔪᓄᑦ ᐊᖏᓪᓕᒋᐊᕐᓗᒍ. 
 
ᐊᒻᒪ ᐊᔪᕈᓐᓃᖅᓴᕐᓗᑎᒃ ᐊᐅᓚᓂᕆᔭᑦᑎᓐᓄᑦ ᓱᒃᑲᐃᑦᑑᒐᓗᐊᑦ, ᑕᐃᒃᑯᐊ ᐋᓐᓂᐊᕕᒃᓴᓄᑦ ᐊᐅᓚᑕᐅᖁᓪᓗᒋᑦ, 
ᑭᓯᐊᓂ ᐱᐅᓯᒋᐊᖅᑕᐅᒻᒥᓗᑎᒃᑕᐅᖅ. ᐊᑐᓂ ᐃᖅᑲᓇᐃᔭᖅᑎᐅᔪᓂᒃ ᒫᓐᓇ ᓱᓕ ᐅᓪᓗᑕᒫᑦᑎᐊᖅ, 
ᐱᓇᓱᐊᕈᓯᑕᒫᑦᑎᐊᖅ, ᐃᑲᕐᕋᑕᒫᑦ ᐊᑐᐃᓐᓇᐅᔪᓐᓇᓐᖏᒻᒪᑕ ᑕᐃᒃᑯᓂᖓ ᐱᔭᕐᓂᓐᖏᑦᑐᕈᓘᒻᒪᑦ. 
 
ᖃᓄᖅ ᑖᓐᓇ ᓯᕗᒧᐊᖅᑎᓐᓇᓱᒻᒪᖔᖅᑎᒍᑦ. ᑕᒡᕙ ᑕᐃᒪᐃᒻᒪᑦ ᕿᒥᕐᕈᓇᖅᑐᒍᑦ ᐊᒡᓚᕝᕕᑦᑕ ᐃᓗᐊᓂ 
ᓯᕗᒧᐊᖅᐸᓪᓕᐊᑎᓪᓗᑕ ᐱᔨᑦᑎᕈᑏᑦ ᐊᖏᓪᓕᒋᐊᖅᑕᐅᑎᓪᓗᒋᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᒥᓂᔅᑕ ᐋᓐᓂᐊᖃᖅᑕᐃᓕᒪᓕᕆᔨᒃᑯᓐᓄᑦ ᐅᖃᖅᐹ ᑖᒃᑯᐊ ᐋᓐᓂᐊᕐᕖᑦ 
ᐊᒃᐸᖅᑕᐅᓯᒪᔪᑦ ᓱᓕ ᑕᕝᕙᓂ ᐅᑭᐅᒋᓂᐊᖅᑕᑦᑎᓐᓂ ᐱᐊᓂᒃᓯᒪᔾᔮᓐᖏᑦᑐᑦ, ᑕᒪᒃᑭᑦ ᓯᒪᔾᔮᓐᖏᑦᑐᑦ ᐅᕝᕙᓗ 
ᐱᒍᓐᓇᖅᓯᓪᓚᑦᑖᔾᔮᓐᖏᑦᑐᑦ; ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᒧᐊᖅᐸᓪᓕᐊᓇᓱᒃᑎᓪᓗᑕ 
ᒪᑐᐃᖓᐃᓐᓇᐅᔭᕐᓂᐊᖅᑐᓂᒃ ᐋᓐᓂᐊᕕᓐᓂᑦ ᐱᖓᓱᓂᒃ ᐊᒡᒍᖅᑐᖅᓯᒪᔪᓂᑦ ᐱᔭᕐᓂᓐᖏᑦᑐᕈᓘᒻᒪᑦ. 
ᐋᖅᑭᑲᐅᑎᒋᓂᐊᕐᒪᑕ ᑮᓇᐅᔭᓂᒃ ᐃᓕᓯᑐᐃᓐᓇᕐᓗᑕ ᐱᔪᓐᓇᓐᖏᓇᑦᑕ ᐃᒡᓗᑭᒃᓴᕋᑦᑕ.  
 
ᐃᒡᓗᑖᕆᐊᖃᕋᑦᑕ, ᑐᔪᕐᒥᕕᒃᑖᕆᐊᖃᖅᖢᑎᒡᓗ ᑕᐃᒃᑯᐊ ᐋᓐᓂᐊᕕᓕᐊᕆᐊᖅᑐᖅᓯᒪᔪᑦ ᐊᒻᒪᓗᑦᑕᐅᖅ 
ᐱᔨᑦᑎᕋᖅᑎᑕᖃᕆᐊᖃᖅᖢᓂ ᐋᓐᓂᐊᕕᖕᓂ. ᓯᕗᒧᐊᖅᑎᓪᓗᑕ ᐃᒡᓗᑭᒃᓴᕐᓂᕐᒧᑦ, ᐃᒡᓗᑭᒃᓴᕐᓂᖅ ᐋᖅᑭᒃᑕᐅᑉᐸᑦ 
ᐊᒻᒪ ᑐᔪᕐᒥᐊᕕᒃᓴᐃᑦ ᐋᖅᑭᒃᑕᐅᑉᐸᑕ ᓯᕗᒧᐊᖅᐸᓪᓕᐊᓗᑕ ᐊᐅᓚᔾᔪᑎᒃᓴᖏᑦ ᑮᓇᐅᔭᖏᑦ ᑕᐃᒃᑯᐊ 
ᐋᖅᑭᒃᓱᖅᑕᐅᕙᓪᓕᐊᓕᕐᓗᑎᒃ.  
 
ᐃᖅᑲᓇᐃᔭᖅᑎᑖᕈᓐᓇᖏᓐᓇᑦᑕ ᐃᒡᓗᒃᓴᖃᓐᖏᑎᓪᓗᒋᑦ ᑕᒪᒃᑯᐊ. ᐃᓚᖏᑦ ᓯᕗᒧᐊᖅᓯᒪᓕᖅᑑᒐᓗᐊᑦ 
ᐃᖃᓗᒃᑑᑦᑎᐊᕐᒥ ᐊᒻᒪ ᑲᖏᖅᖠᓂᕐᒥ. ᐊᒻᒪ ᐊᑕᐅᑦᑎᒃᑯᑦ, ᑐᔪᕐᒥᕕᖃᕆᐊᖃᕐᒪᑕ ᑕᐃᒃᑯᐊ 
ᐃᓅᓕᓴᖅᑕᐅᔭᖅᑐᖅᑐᑦ, ᖃᐅᑕᒫᑦ ᑲᒪᒋᔭᐅᔪᓐᓇᖁᓪᓗᒋᑦ ᐅᓐᓄᖅ ᐅᓪᓗᕐᓗ.  
 
ᓅᑉᐸᓪᓕᐊᔪᒎᒐᓗᐊᖅ ᑕᐅᕗᖓ, ᑕᐅᕗᖓᐅᕋᔭᒃᑲᓗᐊᖅᑐᒍᑦ ᐋᓐᓂᐊᕕᒃ ᑕᒫᓂ ᒪᑐᐃᓐᓂᐊᕐᒪ ᔫᓂᐅᓕᖅᐸᑦ. 
ᑕᐃᒃᑯᐊ ᒪᕐᕉᒃ ᓱᓕ ᓯᕗᒧᐊᖅᐸᓪᓕᐊᔫᒐᓗᐊᑦ ᐊᒡᒍᖅᑐᖅᓯᒪᓂᕐᒦᑦᑐᑦ, ᑭᓯᐊᓂ ᓱᒃᑲᐃᓐᓂᖅᓴᐅᒻᒪᑕ 
ᓂᕆᐅᒋᓚᐅᖅᑕᑦᑎᓐᓂ. ᑕᐃᒃᑯᐊ ᐊᑐᕆᐊᖃᖅᑕᕗᑦ ᓲᕐᓗ ᒪᑐᐃᖓᐃᓐᓇᐅᔭᕐᓂᐊᕐᓗᑎᒃ ᑲᒪᐃᓐᓇᐅᔭᕐᓂᐊᕐᓗᑎᒃ 
ᐊᑐᕆᐊᖃᖅᑐᑦ ᐱᔭᕆᐊᖃᕐᒪᑕ. ᖁᔭᓐᓇᒦᒃ. 

ᐅᖃᖅᑎ: ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ ᖃᐅᔨᒪᓇᔭᖅᐳᖅ ᖃᓄᖅ ᑕᒪᓐᓇ ᐊᑯᓂᐅᑎᒋᔪᖅ 
ᐸᖕᓇᕐᓂᐊᕐᒪᖔᒍ, ᐅᖃᕈᓐᓇᖅᐹ ᖃᓄᖅ ᐊᑯᓂᐅᑎᒋᔪᖅ ᓱᓕ ᑕᒪᓐᓇ ᐸᖕᓇᕐᓂᐊᕐᒪᖔᒍ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᒪᑉᓴᓛᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖄ ᐊᕐᕌᒎᓐᓄᑦ ᓱᓕ ᒪᕐᕉᓐᓄᑦ. 
ᐆᓐᓄᐊᖏᓐᓇᖅ ᐋᖅᑭᒃᔭᓐᖏᒻᒪᑦ ᑕᒪᓐᓇ ᑭᓯᐊᓂᓕ ᐃᖅᑲᓇᐃᔭᖃᑎᒌᖏᓐᓇᓂᐊᕐᑐᒍᑦ 
ᐃᖅᑲᓇᐃᔮᕆᓐᓇᕐᓂᐊᖅᑕᕗᑦ ᓈᖕᒪᒋᓕᕈᑦᑎᒍ ᑭᓯᐊᓂ. ᖃᖓᓪᓚᕆᒃ ᐱᔭᕇᖅᑕᐅᔪᓐᓇᓂᐊᕐᒪᖓ 
ᐋᖅᑭᒃᓯᓯᒪᓐᖏᑦᑐᒍᑦ ᐊᑐᐃᓐᓇᕈᓐᓂᐊᕐᒪᖔᑕ ᖃᖓ ᑭᓯᐊᓂᓕ ᐊᑐᕐᕕᑦᑕ ᐃᓗᐊᓂ ᒫᓐᓇ 
ᓯᕗᒧᐊᒃᐸᓪᓕᐊᓇᓱᒃᑐᒍᑦ. ᐊᔾᔨᒋᓐᖏᑕᖓᒍᑦ ᐱᔨᑦᓯᕈᑏᑦ ᐊᖏᓪᓕᒋᐊᕐᑕᐅᓂᖏᑕ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑐ ᐹᓇᐸᔅ. 
 
ᐊᐱᖅᑯᑦ 014 - 2(4): ᓄᓇᕗᑦ ᒐᕙᒪᒃᑯᑦ ᑭᒡᒍᓯᖓ ᐱᒋᐊᖅᑎᑕᐅᓚᐅᖅᑐᒧᑦ ᖃᖓᑕᓲᓕᕆᔩᑦ 

ᐱᔨᑦᑎᕋᐅᑎᒋᕙᑦᑕᖏᓐᓂᑦ ᒥᑦᓵᓄᑦ (ᐹᓇᐸᔅ) 
  
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᓂᐊᕐᑕᕋ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᓄᓪᓗ 
ᐃᖏᕐᕋᔫᓕᕆᔨᒃᑯᓄᓪᓗ.  
 
ᐅᖃᖅᑏ, ᐃᖅᑲᐅᒪᔪᒃᓴᐅᒐᑦᓯ ᒪᓕᒐᓕᐅᖅᑏᑦ ᐊᓂᒍᖅᑎᑦᑎᓚᐅᕐᒪᑕ ᐱᖁᔨᕗᖔᕈᑎᓂᒃ ᓅᕕᑉᐱᕆ 21, 2006-ᒥ 
ᐱᔾᔪᑎᒋᓪᓗᒍ ᑭᓐᖒᒪᑦᖠᕐᒪᑕ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᖃᓪᓗᑎᒃ ᐅᑭᐅᖅᑕᖅᑐᒥ ᖃᖓᑕᓲᓕᕆᔩᑦ 
ᑲᑐᔾᔨᖃᑎᒌᖏᒃ ᑕᐃᒃᑯᐊ ᐊᐅᓚᔾᔭᒋᐊᕈᑎᒃᓴᐃᑦ ᐸᕐᓇᐅᑎᑦ ᐃᓕᔭᐅᖁᓪᓗᒋᑦ ᐊᑐᐃᓐᓇᐅᖁᓪᓗᒋᑦ ᐊᒻᒪ 
ᐊᑭᑐᓗᐊᖁᓇᒋᑦ ᖃᖓᑕᓲᒃᑰᕈᑏᑦ ᒥᑭᑦᑑᑎᓄᑦ ᓄᓇᓕᖕᓄ.  
 
ᑐᑭᓯᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐅᖃᐅᓯᕆᖃᐅᔭᖓ. ᐅᖃᖅᑲᐅᖕᒪᑦ ᒪᑐᐃᕐᓯᓂᐊᕐᒪᒡᒎᖅ 
ᐅᔭᕋᓐᓂᐊᕐᕖᑦ. ᐅᔭᕋᓐᓂᐊᕐᕖᑦ ᒪᑐᐃᕐᑕᐅᔭᕌᖓᑕ ᖃᓂᒋᔭᖓᓃᑦᑐᑦ ᓄᓇᓕᐅᔪᑦ ᐱᔨᑦᓯᕐᑕᐅᓂᕐᓴᐅᓕᖃᑦᑕᕐᒪᑕ 
ᐊᓯᖏᑦ ᑕᐃᒃᑯᐊ ᓄᓇᓖᑦ ᓱᕐᕋᑦᑕᐅᖏᒃᖢᑎᒃ ᐱᔨᑦᓯᕐᑕᐅᓂᖏᑦ. ᖁᕕᐊᓱᑦᑎᐊᕋᒪ ᖁᓪᓗᕐᑐᕐᒥᐅᑕᖅ 
ᐊᐃᑉᐲᓚᐅᕐᒪᑦ ᐱᖁᔨᕗᖔᕈᑎᒋᓚᐅᕐᑕᓐᓂᒃ ᖁᕕᐊᓱᓚᐅᕐᒥᔪᖓ ᐱᖁᔨᕗᖔᕈᑎ ᐊᖏᖅᑕᐅᓚᐅᕐᒪᑦ 
ᐊᑭᕋᖅᑐᑦᑕᐅᖏᑦᑎᐊᕐᖢᓂ.  
 
ᐊᐱᖅᑯᑎᒋᓂᐊᕐᑕᕋᓕ ᒥᓂᔅᑕᒧᑦ ᐅᓇ: ᖃᓄᐃᑦᑐᓂ ᐱᓕᕆᐊᖃᕐᓯᒪᓕᖅᐸ ᐱᖁᔨᕗᖔᕈᑎᒋᓚᐅᖅᑕᕋ 
ᐊᓂᒍᖅᑎᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. (ᑐᓵᔨ ᐃᓱᓕᒃᑐᖅ) ᐃᖏᕐᕋᔫᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᒫᓐᓇ ᐅᖃᕈᓐᓇᖏᑦᓯᐊᕐᐳᖓ ᐃᖅᑲᓇᐃᔭᕐᑎᑎᓐᓄᑦ ᑕᒪᓐᓇ 
ᖃᓄᐃᓕᐅᕈᑕᐅᓯᒪᓕᕐᒪᖔᑦ ᖃᓄᐃᓕᐅᕈᑕᐅᓯᒪᓕᕐᓂᕐᐸᑦ ᑎᐊ'ᓇ ᐱᖁᔨᕗᖔᖅᑕᐅᓚᐅᖅᑐᖅ -ᓯᒪᔪᖅ 
ᖃᓄᐃᓕᐅᕐᑕᐅᓯᒪᓕᕐᒪᖔᑦ ᒫᓐᓇ ᐅᖃᕈᓐᓇᖏᑦᓯᐊᕐᐳᖓ. ᑕᐃᒃᑯᐊ ᐃᖅᑲᓇᐃᔭᕐᑎᕗᑦ ᑕᒪᑐᒪ ᒥᒃᓵᓄᑦ 
ᐅᖃᖃᑎᒋᓚᐅᓐᖏᓇᒃᑭᓱᓕ. ᒪ'ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᐄ, ᑭᐅᔪᓐᓇᕐᓯᓂᐊᖅᑰᕐᒪᑦ ᑖᓐᓇ ᒥᓂᔅᑐ ᑕᒪᑐᒪᓂ ᑲᑎᒪᓂᕆᔭᑦᑎᓐᓂ.  
 
(ᑐᓵᔨᒃᑯᑦ) ᒥᓂᔅᑕ ᐱᓕᕆᕕᖓ ᐃᖅᑲᓇᐃᔭᖃᑎᖃᖃᑦᑕᕐᓯᒪᒻᒪᑦ ᓄᑖᕈᕆᐊᖅᑕᐅᖁᓪᓗᒋᑦ 2001-ᒥ ᓄᓇᕗᒥ 
ᓄᑦᑕᐅᓯᕆᓂᕐᒧᑦ ᐅᐸᓗᖓᐃᔭᐃᑎᑦ ᖃᖓ ᑖᓐᓇ ᓄᑖᖅ ᐅᐸᓗᖓᐃᔭᐅᑎᐅᔪᖅ ᐊᑐᐃᓐᓇᕈᖅᑕᐅᓂᐊᕐᐸ? 
ᑕᖅᑲᒃᑯᓄᖓ ᐱᔭᕇᖅᑕᐅᓗᓂᓗ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑕ ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᑕᐃᒃᑯᐊ ᑕᒪᑐᒥᖓ ᖃᐅᔨᓴᕐᑎᑕᐅᓚᐅᕐᑐᑦ 
ᐱᓕᕆᐊᓂᒃᓯᒪᓕᕐᑐᑦ. ᑎᑎᕋᓚᐅᕐᑕᖏᓐᓂᒃ ᑐᓂᓯᓯᒪᓕᖅᑐᑦ ᑕᕝᕗᖓ ᐱᓕᕆᕕᒋᔭᑉᑎᓐᓄᑦ ᑖᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᐃᖏᕐᕋᔫᓕᕆᔨᒃᑯᓂᓛᒃ. 
 
ᑕᐃᒃᑯᓂᖓ ᑎᑎᕋᖅᑕᐅᓚᐅᕐᑐᓂᒃ ᒫᓐᓇ ᖃᐅᔨᓴᖅᑐᑦ ᓈᖕᒪᒻᒪᖔᑦ ᐋᖅᑭᒋᐊᕆᐊᖃᕐᒪᖔᑦ ᖃᓄᐃᓕ 
ᐃᓚᒋᐊᒃᑲᓐᓂᕆᐊᖃᖅᐸ. ᑕᒪᒃᑯᐊ ᐃᖅᑲᓇᐃᔭᕐᑎᑉᑎᓐᓂᒃ ᐃᖏᕐᕋᔫᓕᕆᔨᒃᑯᓐᓂᒃ ᖃᐅᔨᓴᖅᑕᐅᕌᓂᒃᐸᑕ 
ᑕᐃᒃᑯᓄᖓ ᑎᑎᕋᓚᐅᖅᑐᓄᑦ ᑐᓂᔭᐅᒃᑲᓂᓐᓂᐊᑐᑦ. ᑕᐃᒃᑯᐊᓗ ᐋᖅᑭᒋᐊᒃᑲᓐᓂᕆᐊᖃᖅᐸᑕ 
ᐋᖅᑭᒋᐊᖅᑕᑲᓐᓂᓂᐊᕐᓱᑎᒃ. ᒫᓐᓇ ᐅᖃᕈᓐᓇᖏᑉᐳ ᖃᑯᒍᓪᓗᐊᕕᒃ ᑖᓐᓇ ᐱᐊᓂᒃᑕᐅᓂᐊᕐᒪᖔ. ᓯᕗᓕᕐᐹᖅ 
ᑕᐃᓐᓇ ᖃᐅᔨᓴᖅᑎᓂᒃ ᑎᑎᕋᖅᑕᐅᓚᐅᕐᑐᖅ ᐱᐊᓂᒃᑕᐅᓯᒪᓕᖅᑑᒐᓗᐊᖅ. ᒪ'ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᒃᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᕈᐊᑕᐅᕕᒋᓯᒪᔨᒃᑲ ᐊᐅᓱᐃᑦᑐᒥ ᓱᓕ ᐃᓱᒫᓘᑎᖃᕐᒪᑕ 
ᖃᖓᑕᓲᖅᑕᐅᖃᑦᑕᓂᕆᔭᖏᓐᓂᒃ. ᓄᓇᕗᑦ ᒐᕙᒪᒃᑯᖏᓐᓂ ᓄᑦᑕᐅᓯᕈᒪᒧᑦ ᐅᐸᓗᖓᐃᔭᐅᑎ 
ᐃᓱᒪᒃᓴᕐᓯᐅᕈᑎᖃᓐᓂᐊᕐᐸ ᒥᒃᑑᓂᕐᐹᑦ ᓄᓇᓕᐅᔪᑦ ᐃᓱᒫᓘᑎᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ. ᐄ, ᑕᐃᒃᑯᐊ ᑕᑯᓯᒪᓐᖏᓐᓇᒃᑭᑦ ᓱᓕ ᖃᓄᐃᓕᐅᖅᓯᒪᒻᒪᖔᑕ 
ᒫᓐᓇ ᐅᖃᕈᓐᓇᓐᖏᑦᓯᐊᖅᐳᖓ ᒫᓐᓇ ᖃᐅᔨᓴᖅᑕᐅᑐᐃᓐᓇᕐᒪᑕ ᓯᕗᓪᓕᖅᐹᒥ ᑎᑎᕋᖅᑕᐅᓚᐅᑲᒃᑐᑦ. 
ᑖᒃᑯᓄᖓᐃᓛᒃ ᐃᖅᑲᓇᐃᔭᖅᑎᑦᑎᓐᓄᑦ ᒫᓐᓇ ᖃᐅᔨᓴᖅᑕᐅᒻᒪᑦ, ᐅᖃᓕᒫᖅᑕᐅᖕᒪᑕ. ᓇᖕᒥᓂᕐᓗ ᑕᑯᓯᒪᓐᖏᒃᖢᒋᑦ 
ᓱᓕ ᑕᐃᑲᓂ ᖃᓄᐃᓕᐅᖅᓯᒪᒻᒪᖔᑕ ᓄᓇᓕᕋᓛᖑᔪᑦ ᒥᒃᓵᓄᑦ ᐅᖃᕈᓐᓇᓐᖏᑦᓯᐊᖅᐳᖓ ᒫᓐᓇᐅᔪᖅ. ᒪ’ᓇ, 
ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ Gas Tax Rebate Program-ᒥᒃ ᐅᖃᐅᓯᖃᖅᑲᐅᒻᒪᑦ ᑕᕝᕙᓂ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᐅᓯᖃᖅᑎᓪᓗᒍ ᑖᒃᑯᓂᖓ Budget Address-ᑕᒥᓂᒃ.  

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ ᓄᑖᓂᒃ ᐅᖅᓱᐊᓗᖕᓄᑦ ᐊᑐᖅᑕᐅᔪᕕᓂᕐᓄᑦ ᑖᒃᓰᔭᕈᑎᓄᑦ ᐅᑎᕈᑎᒃᓴᓂᒃ 
ᐱᓕᕆᐊᖃᕐᒪᑕ, ᐱᓕᕆᔾᔪᑎᖃᕐᒪᑕ ᐅᔭᕋᖕᓂᐊᖅᑎᓄᑦ ᓄᓇᕗᒥ. ᒥᓂᔅᑕᐅᔪᖅ ᐊᖏᖅᓯᔪᓐᓇᖅᐹ 
ᑎᓕᐅᕆᔪᓐᓇᕐᒪᖔᑦ ᖃᖓᑕᓲᓕᕆᔨᓂᒃ ᑕᐃᒪᓐᓇᐃᑦᑐᓂᒃ ᐱᔨᑦᑎᕐᓂᖅᓴᐅᖁᓪᓗᒋᑦ ᓄᓇᓕᖕᓂᑦ 
ᒥᑭᑦᑑᑕᐅᓂᖅᓴᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᐃᓐᓇ Fuel Tax Rebate Program, ᐅᖅᓱᐊᓗᒻᒧᑦ 
ᑖᒃᓰᔭᐅᑎᒥᑦ ᐅᖅᓱᐊᓗᒧᑦ ᐅᑎᖅᕕᐅᖏᓐᓇᕐᓂᖅ, ᐊᑐᖅᑕᐅᕙᑦᑐᖅ ᐅᔭᕋᕐᓂᐊᖅᑎᓄᑦ, ᐃᖃᓗᖕᓂᐊᖅᑎᓄᑦ, 
ᐊᖑᓇᓱᒃᑎᓄᑦ, ᑎᕆᒐᓂᐊᖅᓯᐅᑎᑐᖅᑎᓄᑦ, ᐳᓚᕋᖅᑐᓕᕆᔨᓄᓪᓗ. ᑕᐃᒃᑯᐊ ᒫᓐᓇ ᑎᑎᕋᖅᑕᐅᔪᑦ ᓄᓇᕗᑦ 
Transportation Strategy. ᑕᐃᑲᓂ ᑕᒪᓐᓇ ᐊᐱᖅᑯᓯᕆᔭᖓ ᐃᓗᐊᓃᖃᑕᐅᔭᕆᐊᖃᕋᔭᕐᒪᑦ ᑕᐃᑲᓂ, 
ᓇᓗᓇᓐᖏᑦᑐᖅ ᑕᒪᓐᓇ ᖃᓄᖅᑑᕈᑎᖅᑕᐅᓴᒪᔭᐅᔪᖅ. ᑕᒪᒃᑯᐊ ᑕᒪᐃᑕ ᐃᖏᕐᕋᓂᐅᔪᒃᑖᖅ ᓄᓇᕗᑦ ᐃᓗᐊᓂ, 
ᑎᒻᒥᓲᒃᑯᓪᓘᓐᓃᑦ ᖃᓄᑐᐃᓐᓇᖅ ᐃᖏᕐᕋᓂᐅᔪᖅ.  
 
ᑭᓯᐊᓂ ᐅᖃᓚᐅᖅᐳᖓ ᑕᐃᓐᓇ ᑕᑯᓯᒪᓐᖏᑦᑎᐊᕋᒃᑯ ᓱᓕ ᖃᓄᐃᓕᐅᖅᓯᒪᒻᒪᖔᑕ. ᑕᒪᓐᓇᓗ 
ᐃᖅᑲᓇᐃᔭᖅᑎᒋᔭᑦᑎᓐᓄᑦ ᑕᒪᓐᓇ ᖃᓄᖅᑑᕈᑎᒋᔭᐅᓪᓗᓂ ᑕᐃᓐᓇ ᓯᕗᓪᓕᖅᐹᒥ ᑎᑎᕋᖅᑕᐅᓚᐅᖅᑐᖅ. 
ᓇᓗᓇᓐᖏᑦᑐᖅ ᑭᖑᓂᖓᒍ ᑕᒪᓐᓇ ᓇᓗᓇᐃᓕᕙᓪᓕᐊᓂᐊᖅᑐᖅ ᖃᓄᐃᑦᑑᓂᐊᕐᓂᖓ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᑖᓐᓇ ᓯᖅᑭᓐᖑᔭᖓ ᐊᐱᖅᓱᓐᓇᐅᑉ ᓄᖑᒻᒥᒻᒪᑦ. 
ᐃᖅᑲᐃᑎᔪᒪᓪᓗᓯ ᓱᓕ ᐱᔭᕇᕋᑖᓐᖏᓇᑦᑕ ᐊᐱᖅᓱᖅᑐᒃᓴᐃᑦ. ᖃᐅᑉᐸᑦ ᐃᖏᕐᕋᓂᖅᐳᑦ ᖃᐅᔨᒪᒋᐊᒃᑲᓂᓛᕋᑦᑎᒍ.  
 
ᑲᑎᒪᔾᔪᑎᒃᓴᑦᑎᓐᓄᑦ. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 9. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᕗᑦ 10. (ᑐᓵᔨᑎᒍᑦ) ᑭᐅᔾᔪᑏᑦ ᒪᑐᐃᕈᑎᒧᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 11. (ᑐᓵᔨᑎᒍᑦ) 
ᑭᐅᔾᔪᑏᑦ ᑮᓇᐅᔭᐃᑦ ᐅᓂᒃᑳᒧᑦ. ᑲᑎᒪᔾᔪᑎᒃᓴᕗᑦ 12. ᐊᑎᓕᐅᕈᑕᐅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᕗᑦ 13. 
(ᑐᓵᔨᑎᒎᕈᓐᓃᖅᑐᖅ) ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᒃᓴᕗᑦ 14. 
ᑐᓴᖅᑎᑦᑎᔾᔪᑏᑦ ᑲᑎᒪᔨᓄᑦ ᕿᒥᕐᕈᔭᐅᓂᖏᑦ ᐱᖁᔭᔅᓴᐃᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 15. ᓴᖅᑭᖅᑕᐃᓂᖏᑦ 
ᑎᑎᖅᑲᐃᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 15: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 012 - 2(4): ᑕᑯᓐᓇᖅᑕᐅᓚᐅᖅᑐᖅ “Beauty and the Beast” ᒥᑦᓵᓄᑦ 

ᑎᑎᕋᖅᓯᒪᓂᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᖃᐅᓯᖃᖅᑎᓪᓗᖓ ᐊᔾᔨᖓᓂᒃ ᓴᖅᑮᔪᒪᔪᖓ 
ᐱᓕᕆᐊᖑᔪᒥᒃ ᐃᓄᒃᓱᒥ ᑕᐃᑯᐊ ᐱᓐᖑᐊᓚᐅᖅᑐᑦ ᑕᑯᓐᓈᖅᑕᐅᓚᐅᖅᑐᑦ Beauty and the Beast 
ᐊᑎᓕᒫᖏᓐᓂᑦ ᑎᑎᕋᖅᓯᒪᒻᒪᑕ ᖃᓄᐃᓕᐅᕐᓂᐅᓚᐅᖅᑐᓂ ᑲᔪᓯᑦᑎᐊᕐᓂᖃᕐᒪᕆᓚᐅᕐᖓᑦ. ᐅᖃᓕᒫᓐᖏᖔᕐᓗᒋᑦ 
ᑖᒃᑯᐊ ᓴᖅᑭᖔᕐᓂᐊᕋᒃᑭᑦ ᑎᑎᕋᖅᓯᒪᔪᖅ ᐊᑎᖏᓐᓂᑦ ᓇᓗᓇᐃᖅᓯᓯᒪᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓴᖅᑭᖅᑕᖓ ᒪᐅᓐᖓᖅᑕᐅᓂᐊᕐᖓᑦ. ᑲᑎᒪᔾᔪᑎᒃᓴᕗᑦ 15. (ᑐᓵᔨᑎᒍᑦ) 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᕗᑦ 16. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ. ᑮᓇᐅᔭᓕᕆᔨᒃᑯᓐᓄᑦ 
ᒥᓂᔅᑕ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᒪᒥᐊᓇᖅ, ᓯᕗᕙᖅᓯᒪᓕᕐᓂᕋᓗᐊᕋᒪ. ᓱᓕ ᑎᑭᓐᖏᑕᕗᑦ ᑕᐃᓐᓇ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑕᕝᕙᓂᓱᓕ. ᑲᑎᒪᔾᔪᑎᒃᓴᕗᑦ 16. (ᑐᓵᔨᑎᒍᑦ) 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᐱᑕᖃᖅᑰᓐᖏᒻᒪᑦ. ᑲᑎᒪᔾᔪᑎᒃᓴᕗᑦ 17. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ ᓯᕗᓪᓕᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑐ ᓯᒪᐃᓚᒃ.  
 

ᑲᑎᒪᔾᔪᑎᒃᓴᖅ 17: ᖃᐃᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 

ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᖃᐅᔨᒃᑲᐃᒍᑦ 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᑲᑦ ᒪᑦᓯ 9, 
2007 ᐱᖁᔭᒃᓴᖅ 1, ᑮᓇᐅᔭᓂᑦ 2007-08, ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ.  
 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᖅ 17. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ ᓯᕗᓪᓕᐹᒥᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᕗᑦ 19. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᓯᒪᐃᓚᒃ.  
 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓄᑦ ᑖᓐᓇ 
ᐅᓪᓘᓐᓂᒃ ᒪᕐᕉᓐᓂᒃ ᖃᐅᔨᒃᑲᐃᓯᒪᔭᕆᐊᖃᓐᓂᖅ ᐅᖃᓕᒫᖅᑕᐅᓂᖓᓄᑦ ᑮᓇᐅᔭᒥᑦ ᐊᑐᖅᑐᒃᓴᐃᑦ (ᐊᐅᓚᔾᔪᑎᓄᑦ) 
ᒪᓕᒐᕐᒧᑦ, 2007-08. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ ᒪᓕᒐᖅ 62(1) ᐊᑐᓐᖏᑲᐃᓐᓇᖁᓪᓗᒍ ᑖᓐᓇ 
ᐅᖃᓕᒫᕐᑕᐅᔪᓐᓇᖁᓪᓗᒍ ᒪᓕᒐᒃᓴᖅ 1 ᐅᓪᓗᒥ. ᐋᒡᒑᖅᑐᖃᒻᒪᖔᑦ? 
 

ᐅᖃᖅᑎ: ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᑖᓐᓇ ᐱᖁᔨᕗᖔᕈᑦ ᓈᖕᒪᒃᑐᖅ. ᓈᖕᒪᓴᕐᑐᑦ ᐱᖁᔨᕗᖔᕈᖕᒥᒃ. 
ᒪᒥᐊᓇᖅ ᓯᕗᕙᓗᐊᒐᓛᓕᕋᑦᑕᖃᐃ. ᖁᔭᓐᓇᒥᒃ ᓯᕗᕙᓗᐊᒐᓛᓕᓐᓂᕋᑦᑕ. ᐋᒡᒑᖅᑕᐅᕋᑖᖏᓐᓇᕕᑦ ᒥᓂᔅᑐ. 
ᐱᖁᔨᕗᖔᕈᑏᑦ ᑲᔪᓯᒋᐊᕈᓐᓇᖅᑕᐃᑦ. 
 

ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ'ᓇ, ᐅᖃᖅᑎᑦᓯᔩ ᐊᒻᒪᓗ ᒪ'ᓇ ᒪᓕᒐᓕᐅᖅᑎᐅᖃᑎᒃᑲ. (ᑐᓵᔨᒃᑯᑦ) 
ᐱᖁᔨᕗᖔᖅᐳᖓ, ᖃᖏᖅᓯᓂᐅᑉ ᒪᓕᒐᓕᐅᖅᑎᐊᓄᑦ ᐊᐃᑉᐱᖅᑕᐅᓗᖓ, ᐱᖁᔭᒃᓴ 1, ᑮᓇᐅᔭᓄᑦ 
(ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ) ᐱᖁᔭᖅ 2007-08, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᓂᕈᐊᕈᒪᓕᕐᖓᑖ. ᓈᖕᒪᓴᖅᑐᑦ. ᓈᖕᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇ ᐱᖁᔭᒃᓴᖅ 1 
ᓯᕗᓪᓕᖅᐹᒥᒃ ᐅᖃᓕᒫᕐᑕᐅᓯᒪᓕᖅᑐᖅ.  
 

ᑲᑎᒪᔾᔪᑎᒃᓴᕗᑦ 19. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 20. ᐊᐃᒃᐹᒍᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ ᒥᓂᔅᑕ ᓯᒪᐃᓚᒃ.  
 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ, ᐊᐃᒃᐱᕐᑕᐅᓪᓗᖓ ᓇᑦᑎᓕᖕᒧᑦ, 
ᐱᖁᔭᒃᓴᖅ 1, ᑮᓇᐅᔭᐃᑦ ᐊᑐᖅᑐᒃᓴᐃᑦ (ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ) ᐱᖁᔭᖅ, 2007-08, ᐊᐃᒃᐸᖓᓂᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

ᑖᓐᓇ ᐱᔪᓐᓇᑎᑦᑎᓂᐊᕐᑐᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐊᐅᓚᔾᔪᑎᓄᑦ ᒪᑭᒪᔾᔪᑎᓄᑦ ᐊᑐᕐᓂᐊᕐᑐᓄᑦ ᐃᓱᓕᓪᓗᒍ 
ᒫᑦᓯ 31, 2008. ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᒻᒧᑦ. ᓈᖕᒪᓴᖅᑐᑦ. ᓈᖕᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 1 
ᐊᐃᒃᐹᓂᒃ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ ᑐᓂᔭᐅᔪᓐᓇᕐᓯᔪᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ.  
 
ᑲᑎᒪᔾᔪᑎᒃᓴᕗᑦ 20. ᐊᐃᒃᐹᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᑕᖃᖂᕈᓐᓃᖓᑦ 21. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ. ᒥᔅᑐ ᐲᑕᓴᓐ. 
 
ᐱᒋᐊᖅᑎᑕᖅ 001 - 2(4): ᑲᑎᒪᓂᖅ ᓄᖅᑲᖓᓂᖓ ᐅᓪᓗᒥᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᓪᓗᒍ ᐱᖁᔭᒃᓴᖅ ᒪᓕᒐᖅ 46, ᐊᐃᒃᐱᑕᐅᓪᓗᖓ ᐃᖃᓗᐃᑦ 
ᐱᖓᓐᓇᖓᓄᑦ, ᐅᓪᓗᒥ ᑲᑎᒪᓂᖅᐳᑦ ᓄᖅᑲᓪᓗᓂ ᐅᓪᓗᒥᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐅᖃᕈᓐᓇᖅᑮᑦ ᑭᓇᒧᑦ ᐊᐃᑉᐱᖅᑕᐅᒻᒪᖔᑦ ᐱᒋᐊᖅᑎᑕᐃᑦ? ᒥᔅᑐ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᒋᐊᖅᑎᑕᓐᓂᑦ ᐊᐃᑉᐱᖅᑕᐅᔪᖅ ᐃᖃᓗᐃᑦ ᐱᖓᓐᓇᖓᑕ 
ᒪᓕᒐᓕᐅᖅᑎᖓᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑐᓴᓐ. ᑖᓐᓇ ᐱᖁᔨᕗᖔᕈᑦ ᓈᖕᒪᒻᒪᑦ. ᓈᖕᒪᓴᖅᑐᑦ, ᓈᖕᒪᓴᓐᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. ᐊᒻᒪ ᐊᐅᓪᓛᑦᑕᐅᑎᒋᓂᐊᖅᑐᒍᑦ.  
 
ᑲᑎᒪᔾᔪᑎᒃᓴᕗᑦ 24. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᕐᓗᖓ ᐅᓪᓛᒃᑯᑦ ᑲᑎᒪᓂᐅᓛᖅᑐᖅ 9:30-ᐸᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑐᑦᑐ ᑲᑎᒪᕕᖓᓂ; 11:00-ᒥ ᒪᓕᒐᓕᐅᖅᑎᓕᒫᑦ ᓇᓄᖅ ᑲᑎᒪᕕᒻᒥ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 8ᒧᑦ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᐃᑦ ᐅᖃᐅᓯᐅᓂᖏᓐᓄᑦ 

11. ᐊᑎᓕᐅᕈᑕᐅᓯᒪᔪᑦ ᑐᒃᓯᕋᐅᑏᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᐊᒻᒪ ᒪᓕᒐᓕᐅᖅᑎᐅᖃᑎᒃᑲ, ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᖅᑐᖅ 
ᖃᐅᓇᓱᓐᓂᖓᓂ ᒫᑦᓯ 8, ᐱᒋᐊᓛᕆᓪᓗᑕ 1:30-ᖅᐸᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 16:16ᒥ ᐅᓐᓄᓴᒃᑯᑦ



 

 

 
 
 


